
COI';TACOBAHO
3amectuTeyn Aupekropa no YBP

(JIsguoBa U.A.)

\InKoBa Anb0HHa XeTaroBHa




РАЗНЫХАС
Ацы методикон амындтытæ арæзт сты 3-аг къласы кæсыны программæмæ гæсгæ (æдæппæт 51 сахаты). Чиныджы ис, программæйæн цас хъæуы, уымæй фылдæр тексттæ. Ахуыргæнæгæн йæ бон у уацмыстæ йæхи фæндонмæ гæсгæ равзарын. 

Программæйы æрмæг лæвæрд цæуы тематикон принципы бындурыл.

Нæ сæйраг хæс у, кæсыны урокты цавæр методикон фæрæзтæй пайда кæнын хъæуы, уый ахуыргæнæгæн равдисын. Фæрстытæ, хæслæвæрдтæ здæхт сты уымæ, цæмæй скъоладзаутæ базоной:

− уацмысы мидис хи ныхæстæй дзурын;

−
 текст хæйттыл дих кæнын;

− фæрстыты руаджы æвзаргæ каст кæнын;

− тексты сæйраг хъуыды æвдисæг бынæттæ рахицæн кæнын;

−
 уацмысы цаутæн аргъ кæнын;

−
 фыссæг йæ уацмысы цаутæм цы цæстæй кæсы, уый æмбарын;

−
 уацмыстæ сæ жанрмæ гæсгæ иртасын;

− тексты нывæфтыд æвзаг æнкъарын;

− нывтæ тексты мидисимæ бæттын.

Чиныг арæзт у поликультурон принципмæ гæсгæ, ома ирон, уырыссаг æмæ фæсарæйнаг уацмысты бындурыл. Уыдон ирон сывæллæтты зонгæ кæнынц æппæтдунеон аивадон хæзнатимæ, æмхиц сæ кæнынц литературæ кæсынмæ. Стыр бынат дзы ахсынц фольклорон уацмыстæ (тагъддзуринæгтæ, мæстæймарæнтæ, ирхæфсæнтæ, хъæлдзæг зарджытæ, æмбисæндтæ, уыци-уыцитæ). Æвзæрст сты уацмысты тематикон мидисмæ гæсгæ æмæ ахъаз уыдзысты ахуырдзауты дунембарынады рæзтæн: базондзысты æндæр адæмты цард æмæ æгъдæуттæ.

Фольклорон текст æнцонæмбарæн кæй у, уый фæрцы ма скъоладзаутæ хуыздæр æнкъардзысты нывæфтыд ныхас, йæ аивдзинад. Уый сæ разæнгард кæндзæн мадæлон æвзагыл дзурынмæ, сфæлдыстадон куыстмæ.

Къæлиндарон-тематикон пълан 3-аг къласы кæсыны чиныгмæ

	№
	Ныхасы темæ

Урочы темæ
	Къуыритæ.

Сахæтты бæрц

	
	Сæрды мысинæгтæ
	1−3 къ.

	1
	Хетæгкаты Къоста. Сæрд.
	1 с.

	2
	Рувас æмæ уæрыкк. (Аргъау)
	1 с.

	3
	Хозиты Макар. Сæрдыгон райсом. Нал баззади бонæй...
	1с.

	Уæлæмхасæн æрмæг

	
	Чеджемты Геор. Сыгъзæрин лæппу.
	

	Дуне у уыци-уыцитæй конд, 

уыдонмæ сыгъзæрин дæгъæл − зонд
	4−6 къ. 

	4
	Эзоп. Рувас æмæ сæгъ.
	1 с.

	5
	Чеджемты Геор. Санаты Сем.
	1 с.

	6
	Михаил Зощенко. Æппæты сæйрагдæр.
	1 с.

	7
	Джыккайты Шамил. Хæмæты балц сахармæ.
	1 с.

	Байрайай, бæркадджын  бурзачъе фæззæг!
	6−8 къ.

	8
	Хетæгкаты Къоста. Фæззæг.
	1 с.

	9
	Хозиты Яков. Сабитæ æмæ фæззæг.
	1 с.

	10
	Чеджемты Геор. Афтæ райдыдта фæззæг.
	1 с.

	11
	Хъодзаты Æхсар. Парчы. 

Чеджемты Геор. Хърихъупп
	1 с.

	
	Уæлæмхасæн æрмæг  

Цæрукъаты Валодя. Бабызы лæппын.
	

	
	Фæлхат кæныны урок.
	

	Мæргътæ æмæ цæрæгойты дунейы
	9−14 къ.

	12
	Хетæгкаты Къоста. Цъиу æмæ сывæллæттæ.
	1 с.

	13
	Михаил Пришвин. Дыууæ дзывылдары.
	1 с.

	14
	Астемыраты Изет. Тикис æмæ мистæ.
	1 с.

	15
	Джыккайты Шамил. Æхсары цуан.
	1 с.

	16
	Виталий Бианки «Уыг»
	1 с.

	17
	Мæлдзыг æмæ æхсæнкъ. (Аргъау)
	1 с.

	Уæлæмхасæн æрмæг

	
	Хъодзаты Æхсар. Æнкъард хабар.
	

	
	Къæбыс æмæ Гæмми рувас. Джыккайты Шамиль
	

	
	Мæрзойты Сергей. Сæгуыты лæппын.
	

	Скодта Митын Лæг йæ урс кæрц
	15−17, 

19 къ.

	18
	Хозиты Яков. Сабитæ æмæ Зымæг.
	1 с.

	19
	Дзугаты Георги. Зымæг.
	1 с.

	20
	Кокайты Тотрадз. Зымæг хæхты.
	1 с.



	
	Къадзаты Станислав. Цымыдис.
	

	21
	Чеджемты Геор. Зымæгон цуан.
	1 с

	22
	Хозиты Макар. Зымæгон.
	1 с.

	
	Уалыты Лаврент. Зымæгон ныв.
	

	23
	Хетæгкаты Къоста. Нæуæгбонты зарæг.
	1 с.

	24
	Сергей Михалков. Ног аз чи æрцыд, ахæм æцæг хабар.
	1 с.

	Уæлæмхасæн æрмæг

	
	Чеджемты Геор. Зымæгон нывтæ.
	

	
	Къадзаты Станислав. Калы дун-дуне        тæмæн ...
	

	
	Дзаболаты Хазби. Дымгæ футгæнгæ цæгатæй.
	

	
	Фæлхат кæныны урок.
	

	Кæмæн цы ...
	20−22 къ.

	25
	Хетæгкаты Къоста. Кæмæн цы...
	1 с.

	26
	Джыккайты Шамил. Хъохъо.
	1 с.

	27
	Сергей Михалков. Бирæгъыл сайд куыд æрцыд.
	1 с.

	28
	Астемыраты Изет. Фыдфыдуæгты Фыдбылыз, кæнæ Амындтытæ − ардыдтытæ.
	1 с.

	29
	Виктор Голявкин. Скъаппы.
	1 с.

	30
	Колити Витали. Кудзиго.
	1 с.

	31
	Робин − Бобин.
	                  1с.

	Хорз зæрдæйæн − уарзт
	23−27 къ.

	32
	Дзасохты Музафер. Ныстуантæ.
	             1с.

	33
	Багаты Лади. Æцæг æмбал.
	             1с.

	34
	Тъехты Амыран. Бæтæг раст бакодта.
	             1с.

	35-36
	Ганс Христиан Андерсен. Фондзæй иу кæрддзæмы.
	2 с.

	37
	Узун æмæ паддзах. (Аргъау)
	1 с.

	
	Æлæмасæн æрмæг
	

	
	Гаглойты Владимир. Сидзæр.
	

	
	Чеджемты Геор. Ном.
	

	
	Колити Виталий. Зæирæ.
	

	
	Евгений Пермяк . Фыдынд Наз бæлас.
	

	Чи фехъуыста диссæгтæ,

Диссæгтæ − тæмæссæгтæ?
	28−30 къ.

	38
	Чеджемты Геор. Диссæгтæ.
	 1с.

	  39
	Къадзаты Станислав. Алцы иннæрдæм фæцис.         Кадтæй – Цадтæй.               
	1 с. 

	  40
	Сырдон уæйгуыты куыд фæсайдта
	1 с

	Уæлæмхасæн æрмæг

	
	Джыккайты Шамил. Тæссаг балц.
	

	
	Фæлхат кæныны урок.
	

	Æфтауы бæстæ дидинæг, сыфтæр!
	31−33 къ.

	41
	Хетæгкаты Къоста. Чи дæ?
	1 с.

	42
	Гæдиаты Секъа. Уалдзæг Ирыстоны.
	1 с.

	43
	Чеджемты Геор. Уалдзыгон бæрæгбон.
	1с.
-----------------------------1с.

	44
	Коцойты Арсен. Тулдз æмæ мæцкъор.
	

	Уæлæмхасæн æрмæг

	
	Къадзаты Станислав. Нал и уалдзæгмææрхъæц. Джусойты Марат. Уалдзæджы комы тæф.
	

	
	Скъодтати Эльбрус. Разбуни.
	

	
	Чеджемты Геор. Арвы диссаг.
	.

	
	Уæлахизы бæрæгбон
	33−36 къ.

	45
	Баситы Мысост. Хъæбатыр Иссæ.
	1 с.

	46
	Дзаттиаты Тотырбег. Илитæ.
	1 с.

	47
	Бесаты Тазе. Цыколайаг лæппутæ.
	1 с.

	48
	Цæрукъаты Валодя. Æнæном салдат.
	1 с.

	  49
	Цæгæраты Гиго. Иумæйаг у зæхх.
	1 с.

	Кæм райгуырдтæн, мæхи кæм базыдтон
	37−39 къ.

	50
	Гæдиаты Цомахъ. Цæмæн æй уарзын æз мæ Фыдыбæстæ? Къадзаты Станислав. Фыдыбæстæ.
	1 с

	51
	Бзарты Руслан. Ирыстон
	1 с.


	 Уæлæмхасæн æрмæг

	75
	Чеджемты Геор. Курагаты хæрздæф.
	

	76
	Фæлхат кæныны урок.
	


Сæрды мысинæгтæ

Хетæгкаты Къоста. «Сæрд»
I. Скъоладзауты базонгæ кæнын 3-аг къласы кæсыны чиныгимæ.

II. Ног æрмæг. 

1. Бацæуæн ныхас.

Ирон литературæйы стыр бынат ахсы Хетæгкаты Къостайы сфæлдыстад. Къостайы размæ афтæ аив, афтæ дæсны, афтæ зæрдæмæхъаргæ уацмыстæ ничи фыста ирон æвзагыл. Æмдзæвгæтæ фыссын райдыдта, Стъараполы гимназы ма куы ахуыр кодта, уæд. Фыста иронау æмæ уырыссагау дæр. Йæ чиныг «Ирон фæндыр» адæмы зæрдæмæ афтæ тынг фæцыд, æмæ дзы бирæ æмдзæвгæтæ систы зарджытæ.

Адæмы зын цард истæмæй фæрогдæр кæнын – уый уыд йæ сæйраг мæт. Къоста бирæ уацмыстæ ныффыста сывæллæттæн дæр. Кæстæр кълæсты мах ахуыр кодтам æмдзæвгæтæ «Скъолайы лæппу», «Фыдуаг», «Уасæг», «Гино», «Лæгау», «Зæрватыкк».

2. – Ацы уацмысы ныхас цæуыл цæудзæн?

    – Цал строфайы ис æмдзæвгæйы?

    – Цалгай рæнхъытæй конд сты строфатæ?

3. Тексты цы зынæмбарæн дзырдтæ ис, уыдон фæйнæгыл ныффыссын, сæ нысаниуджытæ сын бамбарын кæнын æмæ сæ уæнггай бакæсын:

уы-ры-дзы


æх-сырф

хъуыс-къæл


кæмт-тæ

цæ-вæг



æр-гъæмт-тæ

мæ-хъи-тæ

4. Æмдзæвгæ фыццаг каст кæны ахуыргæнæг.

5. Дыккаг каст æй скъоладзаутæ кæнынц сæхинымæр.

6. Фæрстытæ раттын:

– Цавæр халсартæ æмæ гагадыргътæ сцæттæ вæййынц сæрдыгон?

– Æрхæссут-ма æмбисæндтæ дыккаг строфамæ. (Æрдз −адæмы дарæг).

– Кæд куыстой цæвæг æмæ æхсырфæй?

– Ныр та уыдоны бæсты цæмæй кусынц?

7. Нывимæ куыст.

– Афæдзы афонтæй кæцы æвдыст цæуы нывы?

– Цыхуызæн ахорæнтæй спайда кодта нывгæнæг?

– Хъуыдыйæдтæ-ма йæм æрхъуыды кæнут.

8. Скъоладзауты аив кастмæ бацæттæ кæнын:

– Цавæр æнкъарæнтæ сæвзæрын кодта сæрд поэты зæрдæйы? Цæмæ гæсгæ йæ бамбæрстат?

– Уæдæ æмдзæвгæ цавæр хъæлæсы уагæй кæсын хъæуы?

9. Аив каст.

III. Къадзаты Станиславы тагъддзуринаг бакæсын æмæ йын йæ мидис равзарын:

Бирæ куы куса æхсырф, –

Бирæ уыдзæни æхсыр.

– Дыууæ уацмысы чиныджы иумæ цæмæн сты?

– Ацы уацмыс тагъддзуринаг цæмæ гæсгæ у?

IV. Хатдзæгтæ скæнын.

– Абон цы уацмыс бакастыстæм? Чи у йæ автор?

– Цæмæй райы поэты зæрдæ?

– Æмдзæвгæйы рифмæгонд кæцы дзырдтæ сты?

– Цавæр хъæлæсы уагæй йæ кæсын хъæуы æмæ цæмæн?

V. Хæдзармæ куыст. Æмдзæвгæ зæрдывæрдæй сахуыр кæнын. Зынæмбарæн дзырдтæ тетрæдтæм рафыссын æмæ сæ зæрдыл бадарын. 

Аргъау «Рувас æмæ уæрыкк»
I. Хæдзармæ куыст сбæрæг кæнын.
1. Рацыд æрмæгæй хатдзæгтæ скæнын.

II. Ног æрмæг.
1. – Ацы уацмыс йæ жанрмæ гæсгæ цавæр у? Цæмæ гæсгæ йæ базыдтат?

    – Аргъау адæмон у æви литературон? Цæмæн?

2. Нывтимæ куыст.

    – Кæй уынут нывы?

    – Цæуыл дзурæг у архайджыты æддаг бакаст?

    – Раттут-ма сын характеристикæ нывмæ гæсгæ.

    – Нывы уæм худæг цы фæкаст?

3. Скъоладзаутæ фæйнæгыл кæсынц зынæмбарæн дзырдтæ æмæ сын сæ мидисыл кусынц: най кæнын, мæстæлгъæдæй.

4. Аргъау бакæсын.

5. Фæрстытæ аргъауы мидис равзарынæн:

– Рувас æмæ уæрыкк хуым кæнын кæд сфæнд кодтой?

– Цы бауынаффæ кодта рувас?

– Уæрыкк йемæ сразы ис? Цæмæн?

– Æцæгдæр рувас мæнæу байтыдта? 

– Цæмæй та бавæрдта зæрдæ уæрыккæн?

– Йæ ныхас куыд сæххæст кодта?

– Куыд уарынмæ хъавыд рувас мæнæу?

– Ацы хатт уæрыкк йемæ цæуылнæ сразы?

– Цæмæй фæтарсти рувас?

III. Аргъау рольтæм гæсгæ бакæсын.

IV. Хатдзæгтæ скæнын:
– Цæй тыххæй у ацы аргъау?

– Аргъауы сæйраг хъуыды кæцы хъуыдыйад æвдисы?

– Æрхæссут-ма йæм сымах дæр æмбисæндтæ.

– Зæгъут, царды афтæ никуы вæййы?

V. Равзарын æмбисæндты хъуыды:
Сæрдæ мæлдзуг дæр æвæрæнтæ кæнуй.

Куыстæн йæ сæр – сындз, йæ бын – сой.

Хæрын уарзыс, кусын дæр уарз.

Цы байтауай, уый æркæрддзынæ.

VI. Бакæсын Хъодзаты Æхсары ирхæфсæн:

Булкъ уа, цывзы уа, картоф уа, хъæдындз, –

Рувæнæн иууылдæр арфæ кæнынц:

«Алы хæмпæлтæ ныл уаиккой тых,

Фæлæ сыл акалы рувæн йæ пырх».

– Куыд акалы рувæн йæ пырх хæмпæлтыл?

– Цæмæн у ацы уацмыс ирхæфсæн?

VII. Хæдзармæ куыст. Аргъау хи ныхæстæй дзурын зонын.  Æмбисæндтæ тетрæдтæм рафыссын æмæ сæ зæрдыл бадарын. 

Хозиты Макар. «Сæрдыгон райсом», 

«Нал баззади бонæй…»

I. Хæдзармæ куыст сбæрæг кæнын.

II. Ног æрмæг.
1. Ахуыргæнæджы раныхас Хозиты Макары сфæлдыстады тыххæй. Кæстæр кълæсты цы ’мдзæвгæтæ æмæ уыци-уыцитæ сахуыр кодтой, уыдон сывæллæтты зæрдыл æрлæууын кæнын. Макар у сабитæн цалдæр чиныджы автор. Йе сфæлдыстады бæрæгæй дарынц хъæлдзæг, хъазæн мотивтæ.

2. Тексты цы зынæмбарæн дзырдтæ ис, уыдон бацамонын:

саргъы гопп, цад, æвзист, хуызист, æрхуым, æрхбын.

3. Скъоладзаутæ фыццаг сæхинымæр, стæй та хъæрæй кæсынц æмдзæвгæ «Сæрдыгон райсом».

– Цавæр нывтæ равдыста поэт? Ранымайут сæ.

– Цы хоны айдæн æмæ цæмæн?

– Кæй хуызист æвдисы цад?

– Хæрис бæласæн æцæгæйдæр дзыккутæ ис? Уæдæ дзы афтæ цæмæн зæгъы поэт?

– Ацы нывтæй кæцымæ скæниккат ныв? 

4. Ахуыргæнæг кæсы æмдзæвгæ «Нал баззади бонæй…»

– Цы хоны поэт «урс æндах»?

– Цæимæ абарста талынг?

– Ацы абарсты фæрцы уæ цæстытыл цы ныв ауад?

Поэттæ æмæ фысджытæ арæх алыхуызон предметтæ кæрæдзийыл абарынц. Абарсты руаджы аивадон дзырд кæны рæсугъддæр æмæ фæлгонцджындæр.

5. Аив каст.

III. Хатдзæгтæ скæнын:
– Цы зæгъынмæ нын хъавыд поэт йæ уацмыстæй? Цæуыл нæ ахуыр кæны?

– Цавæр дзырдты руаджы хуыздæр банкъардтат æрдзы фæзындтæ, йæ рæсугъддзинад?

IV. Хæдзармæ куыст. Æмдзæвгæтæ аив кæсын сахуыр кæ-нын. Нывтæ ахæм рæнхъытæм скæнын:

Даргъдзыкку хæрисыл –

Æртæхы æвзист.

………………………..

Сау базырты бынæй

Мæй уæдмæ ыскаст.
Уæлæмхасæн æрмæг
Чеджемты Геор. «Сыгъзæрин лæппу»
I. Ног æрмæг.
1. Бацæуæн ныхас, Турчы цы ирæттæ цæры, уыдоны тых-хæй. Уырдæм кæд æмæ цæмæн афтыдысты, фæстæмæ раздæхын сæ бон цæуылнæ бацис, уый тыххæй радзурын.

2. Ахуыргæнæг кæсы радзырд комментаритимæ.

3. Кæсгæ-кæсын амынд цæуынц зынæмбарæн дзырдтæ: 

сагъæсхуызæй, кувæндон, Лæгты дзуар, Ахæрæты фæндаг, арыхъхъ.

4. I-аг хайы мидис фæрстытæм гæсгæ равзарын:

– Цы хабар фехъуыста лæппу йæ нанайæ?

– Кæм цардысты Ирбеджы хæстæджытæ?

– Чи уыд Кодзырты Ахмæт?

– Цавæр курдиат уыд зæронд лæгмæ йæ мæлæты размæ?

– Цæмæн хæссын кодта нана бæлццонæн йемæ кувæндоны сыджытæй?

– Цы йын бафæдзæхста?

– Зæгъут-ма, зæронд ус кувæндоны сыджыты тыххæй куыд хъуыды кодта? Разы стут йемæ? Цæмæн?

– Куыд сыл сæмбæлдысты сæ туркаг æрвадæлтæ?

– Батманташы хъæуы цæрджытæ та?

– Цавæр курдиат уыд Ахмæтмæ?

– Цæмæн æрхастой Ирбеджы ныййарджытæ лæварæн ирон фæндыр?

– Куыд арвыстой уыцы æхсæв адæм?

– Ирбег Орханæн цы балæвар кодта? 

– Ахмæты зæрдæ цæмæй барухс?

– Цы бафæдзæхста йæ фырты фыртæн? Бакæсут-ма йæ иу хатт.

– Цæуыл фæджих сты Ахмæт æмæ Орхан, Ирбегмæ хъусгæйæ?

– Зæронд лæджы зæрдæ цæмæн суынгæг?

2. Радзырды II хай комментаритимæ бакæсын.

3. Кæсгæ-кæсын бацамонын зынæмбарæн дзырдтæ: æв-дадзы хос, мæзджыт.

4. Фæрстытæн дзуæппытæ раттын:

– Цалдæр боны фæстæ Ахмæт йæхи æнкъарын куыд байдыдта?

– Ирбегитæ Ирыстонмæ цы бон здæхтысты, уыцы бон цы ’рцыд?

– Цымæ цæй тыххæй сæнæниз зæронд лæг? Зæгъут уæ хъуыдытæ.

– Йæ бинонтæ та йын цæмæй фæтарстысты?

– Куыд бамбæрстой ацы ныхæстæ: «… ирон зæххыл цæуын æмæ нæ ахаудзынæн»?

– Цы схуыдта Ахмæт æвдадзы хос?

– Куыд афæндараст кодтой туркаг ирæттæ сæ уазджыты?

– Ирбег машинæ цæмæн баурæдта?

– Цы загъта туркаг зæххы тыххæй? Разы стут йемæ? Цæмæн?

I1. Беседæ саразын.
– Ахмæт цы нымадта царды æппæтæй зынаргъдæрыл? Уæ хъуыдытæ тексты ныхæстæй бафидар кæнут.

– Æцæгæйдæр афтæ кæй хъуыды кода, уый кæд бамбæрстат?

– Цы бафæдзæхста зæронд лæг Орханæн?

– Куыд уæм кæсы, Орхан йæ дадайы фæдзæхст сæххæст кæндзæн? Цæмæн афтæ хъуыды кæнут?

– Куыд æмбарут 2-аг нывы мидис? Цы нысан кæны фæткъуы? (Нæ адæмы иудзинад.)
– Цавæр ахорæнтæй спайда кодта нывгæнæг æмæ цæмæн?

– Цы нысан кæнынц мæй æмæ стъалы?

111. Радзырдмæ цитатæтæй пълан саразын.
– Цал хайыл адих кæнæн ис уацмыс?

– I-аг хайы дзырд цæуыл цæуы?

– Текстæй йæм хъуыдыйад равзарут æмæ йæ фæйнæгыл ныффыссут.

I хай. «Дæ фыдмæ æрбадзырдтой Туркæй». Афтæ бакусын иннæ хæйттыл дæр.

II хай. «Уыцы æхсæв уыдис диссаджы æхсæв…».

III хай. «Ахмæт æмæ Орхан джихæй баззадысты».

IV хай. «Ирон зæххыл цæуын æмæ нæ ахаудзынæн».
1V. Хатдзæгтæ скæнын:
– Цæмæн схуыдта фыссæг йæ уацмыс «Сыгъзæрин лæппу»?

– Цы базыдтат ногæй нæ адæмы цардæй?

– Турчы ирæттæ сæ мадæлон æвзаг цæуылнæ ферох кодтой?

– Сымах хæстæджытæй Турчы кæнæ æндæр бæстæйы ничи цæры? Цы зонут сæ цардæй?

– Цæй тыххæй у ацы текст?

Тексты дзырд цæуыл фæцæуы, уый хуыйны йæ темæ, ома йæ иумæйаг хъуыды. . Уый  тексты æппæт хъуыдыйæдтæ дæр бæтты кæрæдзийыл.

Темæ арæх базонæн вæййы тексты сæргондмæ гæсгæ.

– Æрхæссут-ма æмбисонд ацы тексты хъуыдымæ. (Райгуырæн зæхх – тыхдæттæг).
V. Хæдзармæ куыст. Уацмыс пъланмæ гæсгæ хи ныхæстæй дзурын зонын. Радзырдæн кæрон æрхъуыды кæнын.

Дуне у уыци-уыцитæй конд,

             Уыдонмæ сыгъзæрин дæгъæл – зонд

Эзоп. «Рувас æмæ Сæгъ»
I. Хæдзармæ куыст сбæрæг кæнын.

II. Скъоладзауты базонгæ кæнын чиныджы ног хаимæ.
– Куыд хуыйны чиныджы II хай?

– Цæуыл цæудзæн ныхас ацы хайы уацмысты?

– Цавæр уацмыстæ бакастыстут зонды, ахуыры тыххæй? Уæ зæрдыл æрлæууын кæнут 2-аг къласы уацмыстæ.

– Уырыссаг фысджытæй та кæй уацмыстæ зонут?

II. Ног æрмæг.
1. Бацæуæн ныхас.

– Бакæсут уацмысы сæргонд, йæ авторы ном.

– Чи уыд Эзоп? Йæ уацмыстæй цы зонут?

– Цæуыл фыста ацы куырыхон лæг?

– Ацы уацмысы сæйраг архайджытæ та чи сты?

– Аргъæутты, басняты рувас куыдæй æвдыст фæцæуы? Сæгъ та?

– Цымæ йæ жанрмæ гæсгæ ацы уацмыс цы у?

2. Нывимæ куыст.

– Рувас æмæ сæгъы æддаг бакаст цæуыл дзурæг у?

– Цавæр архайд æвдыст цæуы нывы?

3. Бацамонын зынæмбарæн дзырдтæ: рагъ, боцъо, æрду.

4. Скъоладзаутæй кæсынмæ хуыздæр чи арæхсы, уый басня аив кæсы.

5. Фæрстытæ басняйы мидис равзарынæн:

– Цæмæн æрбацыд Сæгъ цъайы цурмæ?

– Цымæ йыл Рувас афтæ тынг цæмæн бацин кодта?

– Куыд æй ныссайдта цъаймæ?

– Цæуыл уыд Сæгъы катай, йæ дойны куы басаста, уæд?

– Радзурут-ма, цы хин æрхъуыды кодта Рувас?

– Сæгъ ыл баууæндыд? Цæмæн?

– Куыд бауайдзæф кодта сæгъ Рувасæн?

– Рувас ын цы дзуапп радта, уый-ма хъæрæй бакæсут. Разы стут йемæ? Цæмæн?

– Зæгъут, цы у ацы уацмыс йæ жанрмæ гæсгæ?

– Йæ сæйраг хъуыды йын кæцы ныхæстæ æвдисынц?

III. Нывыл ногæй бакусын:
– Басняйæн йæ кæцы бынат æвдыст цæуы нывы?

   Ссарут-ма йæ тексты æмæ йæ рольтæм гæсгæ бакæсут.

IV. Рольтæм гæсгæ каст.

V. Æмбисæндты хъуыды равзарын:
– Хъаруйæ тыхджын иуыл фæуæлахиз уыдзæн, зондæй тыхджын – сæдæйыл. Даргъ рехи хæццæ ма арф зунд дæр гъæуй.

– Кæцы æмбисонд хуыздæр æвдисы уацмысы хъуыды?

– Æрхæссут-ма сымах дæр æмбисæндтæ баснямæ.

VI. Хатдзæгтæ скæнын:
– Цавæр уацмыс бакастыстæм абон?

– Чи у йæ автор? 

– Цы у йæ жанрмæ гæсгæ та?

– Цæй мидæг ис ацы басняйы тых?

VII. Англисаг фольклорæй æмдзæвгæ бакæсын:
Æртæ зондабийы,

Æртæ зондабийы фурды

Тасы хæррæгъы цыдысты.

(Готемæгтæ, дам, уыдысты).
Куы уыдаид фидардæр тас –

Кæниккам ма дарддæр ныхас…

– Цымæ ацы дыууæ уацмысы чиныджы иумæ цæмæн сты?

– Куыд ын æмбарут йæ фæстаг дыууæ рæнхъы?

– Æцæгæйдæр ацы æртæ лæджы зондабитæ уыдысты? Уæдæ сæ адæм афтæ цæмæн схуыдтой?

VIII. Хæдзармæ куыст. Басня рольтæм гæсгæ кæсын са-хуыр кæнын. Фæрстытæн дзуæппытæ бацæттæ кæнын.

Чеджемты Геор. «Санаты Сем»
I. Хæдзармæ куыст сбæрæг кæнын.
1. Басня рольтæм гæсгæ бакæсын.

2. Фæрстытæн дзуæппытæ раттын:

– Басняйы сæйраг хъуыды кæцы ныхæсты ис?

  Æмбисæндтæ йæм æрхæссут.

– Æмдзæвгæ «Æртæ зондабийы» æмæ ацы уацмыс чины-джы иумæ цæмæн сты?

II. Ног æрмæг. 
1. Ахуыргæнæджы раныхас Санаты Семы тыххæй. Санаты Семы ном Ирыстоны баззад, куыд куырыхон адæймаг, афтæ. Æмбæрста мæргътæ æмæ цæрæгойты æвзаг, развæлгъау-иу базыдта, цы хабæрттæ æрцæудзæн, уый.

2. Нывтимæ куыст: 

– Чи сты уацмысы сæйраг архайджытæ?

– Цымæ цæмæн ис халоныл ахæм дарæс?

2. Зынæмбарæн дзырдты нысаниуджытæ бацамонын, хъæ-рæй сæ бакæсын:

æн-къа-раг



хуыс-нæг

тæр-хъус-гæр-дæг

3. Ахуыргæнæг кæсы радзырд:

4. Фæрстытæ I хайы мидисмæ:

– Кæд æмæ кæм царди Санаты Сем?

– Цæмæй хъуыстгонд уыд Сем Ирыстоны?

– Æцæгæй та Сем цæмæн афтæ хорз зыдта цæрæгойты царды уаг?

– Кæдæм араст иубон Сем йе ’мбæлттимæ?

– Цы сын арвыста семæ сихорæн Мамæла?

– Цæуыл дис кодтой хосдзаутæ, сихор кæнынмæ куы ’рбадтысты, уæд?

– Цæмæ гæсгæ базыдта Сем, хуыснæг рувас кæй уыд, уый?

– Цы федтой лæгтæ Хуыскъ Ададжы раз?

5. Фæрстытæ II хаймæ:

– Цæй фæдтæ ссардта Сем кæрдзыныл?

– Йе ’мбæлттæ йыл цæмæн худтысты?

– Хосдзауты кæрдзын халонмæ куыдæй бафтыд?

– Халон-иу Джериханы размæ æнгуз цæмæн æрæппæрста?

– Цæуыл смæсты халон?

– Куыд райста йæ маст лæгæй?

– Иу хатт-ма бакæсут Бимболаты ныхæстæ. Разы стут йемæ? Цæмæн?

III. Уацмысмæ цыбыр пълан саразын. Хæйттыл æй адих кæнын. Алы хайæн дæр сæргонд раттын. Пълан фæйнæгыл ныффыссын.

1. Рувас хосдзауты кæрдзын адавта.

2. Халон рувасыл хинæй рацыд.

3. Джерихан – куыроймæ фæндагыл.

4. Халон Джериханæй йæ маст райста.

IV. Пъланмæ гæсгæ уацмыс радзурын.

V. Хатдзæгтæ скæнын:
– Цы базыдтат ногæй халоны тыххæй?

– Сем-иу рагацау цæмæн базыдта, цы ’рцæудзæн, уый?

– Цæмæн афтæ загъта: «… адæймагæй, сырдæй, маргъæй – иууылдæр    хъуамæ кæрæдзийæн æххуыс кæнæм»?

– Кæцы хъуыдыйæдтæ æвдисынц уацмысы сæйраг хъуыды?

– Царды алы хатт дæр афтæ рауайы? Цæуылнæ?

VI. Хæдзармæ куыст. Уацмыс пъланмæ гæсгæ хи ныхæс-тæй дзурын зонын.

Михаил Зощенко. «Æппæты сæйрагдæр»
I. Хæдзармæ куыст сбæрæг кæнын.

II. Ног æрмæг.
1. Ахуыргæнæджы разныхас Михаил Зощенкойы сфæлдыстады тыххæй. (М. Зощенко – зындгонд фыссæг-сатирик. М. Зощенко – сывæллæтты фыссæг).
2. Бакæсын уæцмысы сæргонд.

– Цал хайæ конд у ацы уацмыс?

– Цымæ фыссæг цæй тыххæй дзурдзæн?

– Цы уæм кæсы æппæты сæйрагдæр царды?

3. Радзырды I хай кæсынц скъоладзаутæ.

4. Кæсгæ-кæсын дзырдтæ бацамонын: хæдтæхæг, майдантæ, æвзидын, бæлæгъ, сыфц.

5. Фæрстытæ мидис равзарынæн:

– Чи у радзырды сæйраг архайæг?

– Цавæр лæппу у Бур Андри?

– Æппæты тынгдæр кæмæй тарст?

– Цæуыл æнкъард кодта йæ мад?

– Цы йын радзырдта ныфсхаст адæймæгты тыххæй?

– Тæппудты тыххæй та? Спайда кæнут тексты æрмæгæй.

– Цы дзырд радта Андри йæ мадæн?

– Куыд æй сæххæст кодта?

– Цавæр сæргонд раттæн ис ацы хайæн? Спайда кæнут уацмысы хъуыдыйæдтæй.

6. Скъоладзаутæ хъæрæй кæсынц радзырды II хай.

7. Фæрстытæ II хайы мидисмæ:

– Куыд хъаст кодта Андри йæ мадæн?

– Йæ мад ын цы бацамыдта?

– Андри йæ нанайы лæдзæг йемæ цæмæн рахаста?

– Куыд дардта йæхи лæппу куыдзимæ?

– Цы ныхæстæ фехъуыста йæ мадæй?

– Кæцы хъуыдыйад æвдисы ацы хайы сæйраг хъуыды?

– Раттут сæргонд ацы хайæн дæр.

– Куыд уæм кæсы, Андрийæ искуы ныфсхаст лæппу рауайдзæн?

– Бакæсæм III хай дæр æмæ йæ базонæм.

8. Ахуыргæнæг кæсы радзырды III хай.

9. Фæрстытæ раттын:

– Цæмæн хæлæг кодта Андри лæппутæм?

– Æвиппайды цы фыдбылыз æрцыд сæ иуыл?

– Цы куыстой йе ’мбæлттæ?

– Андри та?

– Ацы хатт Андри зондæй куыд архайдта?

– Цæмæн ахастой уылæнтæ бæлæгъы доны астæумæ?

– Чи фервæзын кодта гыццыл лæппуйы дæр æмæ Андрийы дæр?

– Цы радзырдта лæппу йæ мадæн?

– Бакæсут мады ныхæстæ æмæ зæгъут, кæцы хъуыдыйад æвдисы радзырды сæйраг хъуыды.

– Куыд схонæн ис ацы хай та?

II. Радзырдмæ пълан саразын. Тексты хъуыдыйæдтæй спайда кæнын:

1. «Уæдæ абонæй фæстæмæ æз уыдзынæн ныфсхаст лæппу».

2. «Æрмæст ныфсхаст куы уай, уæд ницы бакæндзынæ. Хъуамæ дæм тых дæр уа».

3. «Зонд дæр дзы хъæуы».

4. «Ахуыр чи кæны, зондджын дæр уый вæййы».

III. Пъланмæ гæсгæ радзырд хи ныхæстæй радзурын.

IV. Хатдзæгтæ скæнын:

– Цæуылнæ бацис Андрийы бон ныфсхаст суæвын?

–Уæндон адæмæн æнцон цæрын цæмæн у?

– Цæмæн ис радзырдæн ахæм сæргонд? Цы нын зæгъынмæ хъавыд уымæй фыссæг?

– Уацмысы сæйраг хъуыды цы у?

Алы фыссæг дæр йæ уацмысы цы зæгъинаг у, уый хуыйны уацмысы сæйраг хъуыды.

V. Хæдзармæ куыст. Радзырд пъланмæ гæсгæ дзурын зонын. Йæ хæйттæй йын иу рольтæм гæсгæ аив кæсын сахуыр кæнын.

Джыккайты Шамил. «Хæмæты балц сахармæ»
I. Хæдзармæ куыст сбæрæг кæнын.
1. Радзырд пъланмæ гæсгæ радзурын.

2. Сæйраг архайæгæн характеристикæ раттын.

II. Ног æрмæг.
1. Скъоладзаутæ кæсынц уацмысы сæргонд, йæ авторы ном.

– 2-аг къласы Джыккайты Шамилы уацмыстæй цы бакастыстут? («Мæсгуыты хабар», «Бæрзонд æфцæгыл», «Уызыны хæдзар».)

– Цæй тыххæй сты радзырдтæ?

– Зæгъут-ма, ацы æмдзæвгæ цал строфайæ арæзт у?

– Строфаты та цалгай рæнхъытæ ис?

– Рæнхъыты райдиан тиретæ цæмæн ис?

2. Нывимæ куыст.

– Кæй уынут нывы?

– Лæппуйы æддаг бакаст уæ зæрдæмæ цæуы? Цæуылнæ?

3. Зынæмбарæн дзырдтæ фæйнæгыл ныффыссын æмæ сын сæ нысаниуджытæ бамбарын кæнын: сæлдæг, гуылтæ, цырт, æндон.

Строфагай каст комментаритимæ.

1-аг строфа:
– Чи фæрсы Хæмæты йæ балцæй?

– Цы федта Хæмæт сахары?

– Куыд уæм кæсы, цавæр хорздзинæдтæ дзы фенæн ис?

2-аг строфа:
– Цæй кой кæны Хæмæт?

– Цымæ дарддæр та цæуыл дзурдзæн?

3-аг строфа:
– Лæппу æцæгæйдæр цирчы уыдис? Уæдæ цæуылнæ федта, пылтæ куыд хъазынц, уый?

4-æм строфа:
– Кæм ма уыдис Хæмæт æмæ дзы йæ зæрдыл цы бадардта?

5-æм строфа:
– Кæй цырты рæзты фæцæйцыд лæппу?

– Чи у Плиты Иссæ?

– Цæуылнæ æрлæууыд йæ цырты раз?

– Куыд хъуамæ бакодтаид лæппу ацы ран?

6-æм строфа:
– Хæмæтæн йе ’мбæлттæ цы загътой?

– Куыд хъуыды кодтой уыдон та?

– Кæцы рæнхъытæ æвдисынц æмдзæвгæйы сæйраг хъуыды?

III. Нывыл ногæй бакусын.
– Цæуыл дзурæг у лæппуйы æддаг бакаст?

– Сымах цæстытыл та куыдæй ауад? Характеристикæ йын раттут.

IV. Аив каст.

V. Хатдзæгтæ скæнын:
– Хæмæты æмбæлттæ уæ зæрдæмæ фæцыдысты? Цæмæй?

– Поэт нын ацы æмдзæвгæйы цы зæгъынмæ хъавыд?

– Уацмысы сæйраг хъуыды кæцы рæнхъыты ис? Бакæсут сæ хъæрæй.

VI. Æмбисæндты хъуыды равзарын:
Гуыбыны фæдыл ма ацу, зонды фæдыл ацу.

Æппæтæй тыхджындæр зонд у.

Зунд алке дæр гъæуй.

– Æмбисæндтæй кæцы хуыздæр æвдисы æмдзæвгæйы хъуыды?

VII. Къадзаты Станиславы мæстæймарæн бакæсын.
Æрдæгæй, æмбисæй

Кæцы у фылдæр,

Гъе, уый, дам, Гæбиса

Нæ зоны ныр дæр.

– Цы уæм фæкаст худæг ацы мæстæймарæны?

– Цавæр лæппу у Гæбиса та?

– Цымæ ацы дыууæ уацмысы чиныджы иумæ цæмæн сты?

VIII. Хæдзармæ куыст. Æмдзæвгæ аив кæсын зонын. Мæстæймарæн зæрдывæрдæй сахуыр кæнын.

Байрайай, бæркадджын бурзачъе фæззæг!

Хетæгкаты Къоста. «Фæззæг»
I. Хæдзармæ куыст сбæрæг кæнын.
1. Æмдзæвгæ аив бакæсын.

2. Мæстæймарæн зæрдывæрдæй радзурын.

II. Ног æрмæг. Фæйнæг фæззыгон пейзажтæй сфæлындын.

2. Цыбыр беседæ саразын:

– Цавæр ивддзинæдтæ æрцæуы æрдзы фæззыгон?

– Чи равдыста фæззыгон æрдзы рæсугъддзинад йæ нывты? Уæ зæрдыл æрлæууын кæнут, 2-аг къласы цы нывгæн-джыты сфæлдыстадимæ базонгæ стæм, уыдон дæр.

– Цавæр æмдзæвгæтæ, аргъæуттæ æмæ радзырдтæ бакас-тыстут фæззæджы тыххæй? Чи сты сæ автортæ?

3. Фæйнæгыл ныффыссын зынæмбарæн дзырдтæ. Сæ мидис сын бацамонын:лæджирттæг

мус

бæркад

4. Скъоладзаутæ сæхинымæр, стæй та хъæрæй кæсынц æмдзæвгæ.

5. Æмдзæвгæйы мидис фæрстытæм гæсгæ равзарын:

– Ранымайут фæззæджы бæрджытæ.

– Цæмæн вæййы фылдæр куыст фæззыгон?

– Цавæр куыстыты кой кæны поэт?

– Цæуыл дис кæны?

– Сымахмæ та æмдзæвгæ цавæр æнкъарæнтæ сæвзæрын кодта?

III. Æмбисæндты мидис равзарын:

Фæззæгæй зæрдæ буц у.

Уалдзæг цы байтауай, уый фæззæг æркæрддзынæ. 

Бони куст – анзи бæркад.

– Æмдзæвгæйы мидис дзы хуыздæр кæцы æвдисы?

– Цавæр æмбисæндтæ йæм æрхæссиккат сымах та?

IV. Скъоладзауты аив кастмæ бацæттæ кæнын.
– Цавæр æнкъарæнтæ сæвзæрын кодта фæззæг поэтмæ?

– Цæмæй буц у йæ зæрдæ?

– Уæдæ уацмыс цавæр хъæлæсы уагæй кæсын хъæуы?

V. Æмдзæвгæ аив бакæсын.

VI. Хатдзæгтæ скæнын:
– Цæмæн хонынц фæззæг «бæркадджын»?

– Цæмæй нæ фæззæг бæркадджын уа, уый тыххæй цы хъæуы кæнын?

– Цæуыл дзурæг у ацы æмбисонд та?

Карчы цъиутæ фæззæджы нымайынц.

– Сымах та куыд феххуыс кæнут уæ хистæртæн? Цавæр фæззыгон куыстытæ  фæкæнут?

VII. Хæдзармæ куыст. Æмдзæвгæ зæрдывæрдæй сахуыр кæнын. Æмбисæндтæ тетрæдтæм рафыссын æмæ сæ зæрдыл бадарын.

Хозиты Яков. «Сабитæ æмæ Фæззæг»
I. Хæдзармæ куыст сбæрæг кæнын.
1. Æмдзæвгæ зæрдывæрдæй радзурын.

2. Æмбисæндтæ йæм æрхæссын.

II. Ног æрмæг.
1. Нывимæ куыст:

– Цы уынут нывы?

– Цавæр ахорæнтæй спайда кодта нывгæнæг?

– Цы хуызы равдыста нывгæнæг фæззæджы æмæ цæмæн?

2. Дзырдты нысаниуджытæ бацамонын: æлгъин, домын.

3. Скъоладзаутæ сæхинымæр, стæй та хъæрæй кæсынц уацмыс.

4. Фæрстытæ раттын:

– Цæмæн хонынц сывæллæттæ фæззæджы «бæркадджын, бурзачъе»?

– Цавæр лæвæрттæ æрхаста фæззæг йемæ?

– Стырдæр лæварыл цы банымадта æмæ цæмæн?

III. Скъоладзауты аив кастмæ бацæттæ кæнын:
– Цы зæрдæ дары фæззæг сабитæм? Цæмæй бæрæг у?

– Йæ ныхæстæ йын цавæр хъæлæсы уагæй кæсын хъæуы?

– Сабиты ныхæстæ та?

IV. Рольтæм гæсгæ каст.

V. Англисаг фольклорæй зарæг бакæсын. Дзырдты ны-саниуæг бамбарын кæнын: хъуылæгцæгъдæг, цæрвджын, нæлхæ.

Кæм дæ, кæм,

Кæм дæ, кæм?

Разын, нæлхæ, тагъддæр кæн!

Кæрты дуармæ Пит лæууы,

Уый цæрвджын гуылтæ хъæуы…

– Кæй номæй цæуы ныхас зарæджы?

– Худæг дæм дзы цы фæкаст?

– Сымахæй ничи федта, хъуылæг куыд фæцæгъдынц, уый? Радзурут-ма йæ.

VI. Хатдзæгтæ скæнын:

– Цавæр уацмыс бакастыстæм? Чи у йæ автор?

– Цæмæн хонынц сывæллæттæ фæззæджы «царды хос хæссæг»?

– Стырдæр лæварыл цы банымадта фæззæг?

– Сымах та куыд хъуыды кæнут?

– Цы ма зонут фæззæджы лæвæрттæй?

VII. Хæдзармæ куыст. Æмдзæвгæ рольтæм гæсгæ кæсын зонын. Фæрстытæн дзуæппытæ раттын.

Чеджемты Геор. «Афтæ райдыдта фæззæг»
I. Хæдзармæ куыст сбæрæг кæнын.
1. Æмдзæвгæ рольтæм гæсгæ бакæсын.

2. Йæ мидис ын фæрстыты руаджы равзарын:

– Цæмæн равдыста поэт фæззæг адæймаджы хуызы?

– Куыд æй хонынц сывæллæттæ æмæ цæмæн?

– Ныв æмдзæвгæйы мидисимæ куыд баст у?

II. Ног æрмæг.
1. Бацæуæн ныхас. Фыссæг Чеджемты Геор йе сфæлдыстады фылдæр æргом здахы сывæллæттæн уацмыстæ фыссынмæ. Хъæздыг æмæ мидисджын фæлгонцты руаджы сабиты æфтауы царды раст фæндагыл, æвзæрын сæм кæны рæсугъд æнкъарæнтæ.

2. Уацмысимæ куыст.

– Цæмæ гæсгæ базонæн ис уацмысы темæ?

– Цы уынут нывты?

– Цавæр ахорæнтæй спайда кодта нывгæнæг?

– Цымæ фæззæгæн йæ кæцы афоныл цæуы дзырд?

3. Ахуыргæнæг кæсы радзырды I хай комментаритимæ. Кæсгæ-кæсын амынд цæуынц зынæмбарæн дзырдтæ: æхсæдын, цым, мугæ.

1-аг абзацмæ:
– Фæззæгæн йæ кæцы афоны цæуы архайд?

– Цæмæ гæсгæ йæ базыдтат?

– Куыд æмбарут дзырдбаст «хурæнгæс пуцал»?

– Сывæллæттæ хъæлдзæг цæмæн сты?

2-аг абзацмæ:
– Куыд зæгъы фыссæг зæрватыччыты тыххæй?

– Кæдæм тагъд кодтой лæппын зæрватыччытæ?

– Сæ мадæлтæ та цæуылнæ тагъд кодтой хъарм бастæм атæхынмæ?

– Цы зæрдæ дарынц адæм ацы мæргътæм? Цæмæн?

– Цæимæ сæ абарста фыссæг? Цы пайда у уыцы абарст уацмысæн?

– Сымах никуы федтат ахæм ныв? Цы дзы уæ зæрдыл бадардтат?

3-аг абзацмæ:
– Цавæр æууæлтæй бæрæг у фæззæджы æрцыд?

– Цы уарзы арс? Куыд хæры?

– Арс куы бафсæсти, уæд ма ноджыдæр цæмæн хордта?

– Йæ ком æппынæдзух цæмæн ивæзта?

– Кæм æмæ куыд æрвитдзæн арс йæ зымæг?

4. Ахуыргæнæг кæсы радзырды II хай комментаритимæ.

1-аг абзацмæ:
– Цæмæн зæгъы фыссæг хъæдæй «сау»?

– Цымæ фæззæджы афонтæй кæцы ралæууыд?

– Цавæр æууæлтæм гæсгæ бæрæг у?

– Чи фæлгæсыд бæласы цонгæй æмæ цæмæн?

– Æвиппайды уыджы цæст цæуыл фæхæцыд?

– Уæдæ æрæгвæззæг цавæр нывæй райдыдта?

2-аг абзацмæ:
– Цы куыста зæронд Гибыцо?

– Йæ зæхх ацафон цæмæн хуым кодта?

– Йæ хуымгæнды цы ауыдта?

– Цы загъта дзывылдары тыххæй зæронд лæг?

– Æрæгвæззæг та цавæр нывтæй фæвæййы?

– Цы ма йæм бафтауиккат сымах та?

– Нывтæй уæ зæрдæмæ кæцы тынгдæр фæцыд æмæ цæмæн?

III. Хатдзæгтæ скæнын:
– Æрдз æмæ цæрæгойтæм цы зæрдæ дары фыссæг?

– Цавæр æнкъарæнтæ йæм сæвзæрын кодта фæззæг? Уæ хъуыдытæ тексты ныхæстæй бафидар кæнут.

– Ссарут тексты æнцойгæнæн дзырдтæ. 

Тексты вæййы æппæтæй сæйрагдæр, æппæтæй ахс-джиагдæр дзырдтæ. Уыдон æргом кæнынц уацмысы темæ, йæ сæйраг хъуыды цы у, уый. Раст сыл цæджындзау æнцой кæны текст æнæхъæнæй. Литературæйы сæ хонынц æнцойгæнæн дзырдтæ.

IV. Хæдзармæ куыст. Уацмыс аив кæсын зонын. Йæ темæ йын цы дзырдтæ раргом кодтой, уыдон тетрæдтæм рафыссын.

Хъодзаты Æхсар. «Парчы», 

                  Чеджемты Геор. «Хърихъупп»

I. Хæдзармæ куыст сбæрæг кæнын.

II. Ног æрмæг.
1. Бацæуæн ныхас.

– Кæм ис нæ сахары сæйраг парк?

– Искуы дзы уыдыстут? Цы дзы тынгдæр фæцыд уæ зæрдæмæ?

– Цы уынут нывы?

– Кæм фенæн ис ахæм ныв?

– Искуы доныхъазты цады ленкгæнгæ федтат?

– Цы зонут сæ цардæй?

2. Зынæмбарæн дзырдтæ бамбарын кæнын:


цад

хъуырдухæн

гæзæмæ


къахыр
æндæрг

æвдисæнтæ

3. Ахуыргæнæг абзацгай кæсы уацмыс.

1-аг абзац:
– Кæй номæй цæуы ныхас уацмысы? Цæмæй йæ базыдтат?

– Цæмæн зæгъы фыссæг афтæ «Фæззæгимæ зилын парчы»?

– Цавæр ныв ауад уæ цæстытыл?

– Куыд æмбарут ацы хъуыдыйад:

… Гæды бæлæстæ сæ гом цæнгтыл систой къахыр мæй æмæ йæ найынц фынæй цады?

– Мæй æцæгæйдæр тыхсгæ кæнæ хъуырдухæн фæкæны? Уæдæ дзы автор цæмæн афтæ зæгъы?

2-аг абзац:
– Цæимæ бары фыссæг, парчы цы бандæттæ ис, уыдон?

– Доныхъазты та?

– Куыд æмбарут дзырдтæ «æнусон уæздандзинады æвдисæнтæ»?

3-аг абзац:
– Цæмæй базыдта фыссæг, доныхъазтæй æртæ лæппынтæ кæй сты, уый?

– Бакæсут-ма, цæимæ сæ бары?

– Цы схуыдта фыссæг æхсæзæм доныхъаз?

– Цæмæн сæ хоны «æнæмбаргæ сабитæ»? 

– Цавæр зæрдæйы хицау уæм фæкаст фыссæг?

4. Чеджемты Георы æмдзæвгæ «Хърихъупп» бакæсын. Фæрстытæ раттын: 
– Цавæр мæргътæ атæхынц хъарм бæстæм?

– Ам ма дзы чи баззайы?

– Æмдзæвгæйы фæззæгæн йæ кæцы афон равдыста поэт: рагвæззæг æви æрæгвæззæг? Цæмæй бæрæг у?
III. Скъоладзаутæ аив кæсынц уацмыстæ.

IV. Хатдзæгтæ скæнын:
– Цавæр æнкъарæнтæ нæм æвзæрын кæнынц фысджытæ сæ уацмыстæй? Цæуыл нæ ахуыр кæнынц?

– Парчы нывтæй уæм æппæты рæсугъддæр кæцы фæкаст?

– Цавæр дзырдтæ уын баххуыс сты æрдзы рæсугъддзинад арфдæр банкъарынæн? Бакæсут сæ хъæрæй.

   Цæмæй цард арфдæр æмæ рæсугъддæр æнкъарæм, уый тыххæй арæх æнæуд предметтыл фæдзурæм, раст цыма удæгас сты, афтæ. Ахæм мадзалæй фылдæр пайда кæнынц аивадон литературæйы æмæ йæ хонынц олицетворени. Зæгъæм, «мæй тыхсы, хъуырдухæн кæны» æ. а. д.

V. Хæдзармæ куыст. Уацмыстæ аив кæсын зонын. Олицетворени цы у, уый зæрдыл бадарын. Радзырдмæ нывтæ скæнын.

                                                     УÆЛÆМХАСÆН ÆРМÆГ
Цæрукъаты Валодя. «Бабызы лæппын»
I. Хæдзармæ куыст сбæрæг кæнын.
1. Уацмыс аив бакæсын.

2. Фæрстытæн дзуæппытæ раттын.

II. Ног æрмæг.
1. Бацæуæн ныхас.

– Царукъаты Валодяйы уацмыстæй 2-аг къласы цы бакастыстут?

– Æркæсут-ма нывмæ æмæ зæгъут, ацы бабызтæ хъæддаг сты æви хæдзарон? Цæмæй бæрæг у?

– Цымæ кæдæм тæхынц?

– Цæуылнæ у хæдзарон бабызтæн сæ бон хъарм бæстæм тæхын?

– 2-аг къласы ацы темæйыл цы уацмыс бакастыстæм? Чи йæ ныффыста?

2. Дзырдты нысаниуджытæ бацамонын: къахихсыд, бабызты бал.

3. Ахуыргæнæг кæсы æмдзæвгæ.

4. Фæрстытæ æмдзæвгæйы мидис равзарынæн:

– Фæззæджы æрцыдимæ æрдзы цавæр ивддзинæдтæ бафиппайдтат? Тексты ссарут уыцы рæнхъытæ æмæ сæ бакæсут.

– Кæй агуырдта лæппу?

– Чи ’ртахт уыцы рæстæг доны былмæ?

– Куыд дардта бабызы лæппын йæхи?

– Цæуыл тыхст гыццыл лæппу?

– Цы фæци хæдзарон бабыз?

– Куыд уæм кæсы, ацы хабар æрымысæггаг у æви æцæг? 

– Цы зоныс хæдзарон æмæ хъæддаг бабызы цардæй?

– Раттут-ма лæппуйæн характеристикæ.

5. Скъоладзаутæ аив кæсынц æмдзæвгæ.

III.  Хатдзæгтæ скæнын:
– Зымæгиуат кæнынмæ цавæр мæргътæ баззайынц?

– Куыд арвитынц сæ зымæг хæдзарон мæргътæ та?

– Цавæр зæрдæйы хицау  уæм фæкаст гыццыл лæппу?

IV. Хæдзармæ куыст. Æмдзæвгæ аив кæсын зонын. Фæрстытæн дзуæппытæ бацæттæ кæнын.

Фæлхат кæныны урок

I. Ныхас рацыд æрмæгыл.
– Куыд хуыйнынц, нæ чиныгæй цы хæйттæ бакастыстæм, уыдон?

– Кæцы уацмыстæ тынгдæр фæцыдысты уæ зæрдæмæ æмæ цæмæн?

– Чи сæ ныффыста? Сæ жанрмæ гæсгæ цы сты?

– Цы у олицетворени? Цæмæн дзы пайда кæнынц фысджытæ? Рацыд æрмæгæй дæнцæгтæ æрхæссут.

– Цавæр дзырдтæ хонæм «æнцойгæнæн дзырдтæ»? Цы ’ххуыс сты тексты?

– Кæцы æмдзæвгæйæ сты ацы рæнхъытæ?

Талынг тав къуырттонау

Зæххыл хъавгæ ’рбадт.
– Цавæр литературон мадзалæй спайда кодта поэт?

– Чи загъта ацы ныхæстæ æмæ цæй фæдыл:

«Канд адæймаг нæ, фæлæ армыдзаг сыджыт дæр æцæгæлон бæсты мæгуыр у, тæригъæд у…»?

– Чи уыд Эзоп? Йæ уацмыс «Рувас æмæ Сæгъ» басня кæй у, уый цæмæй бæрæг у? Цы у йæ сæйраг хъуыды?

II. Конкурс «Æмбисæндтæ кæронмæ ахæццæ кæн».

Уалдзæг цы байтауай…

Райгуырæн зæхх – …

Хъаруйæ тыхджын иуыл фæуæлахиз вæййы, …

Æппæтæй тыхджындæр …

Сæрдæ мæлдзуг дæр …

– Сæ хъуыдымæ гæсгæ кæцы уацмыстæм æввахсдæр сты?

III. Конкурс «Рæнхъ кæронмæ ахæццæ кæн».
1. Балц гуыбыны фæдыл нæу …

2. Æрдзимæ хæларæй чи цæры, уыдон та – …

3. Чиныг æмæ скъола – …

4. Чи цы бакуыста, …

– Цавæр уацмыстæй сты ацы рæнхъытæ? Чи сæ ныффыста?

IV. Дзырдтæ хъæугæ дамгъæтæй баххæст кæнут. Уæ тетрæдтæм сæ рафыссут æмæ сæ уæ зæрдыл бадарут. Хæдзары сæ уырыссаг æвзагмæ ратæлмац кæнут. (Кæс чиныджы фарс.)

VI. Нывтимæ куыст. Чиныджы кæрон цы нывтæ ис, уы-донмæ æркæсын. Сæ мидис цавæр уацмыстимæ баст у, уый базонын.  Иу нывмæ гæсгæ радзырд æрхъуыды кæнын.

V. Аив кастмæ иу уацмыс бацæттæ кæнын.

Мæргътæ æмæ цæрæгойты дунейы

Хетæгкаты Къоста. «Цъиу æмæ сывæллæттæ»
I. Ног æрмæг.
1. Беседæ саразын.

– Цы зонут цæрæгойты цардæй?

– Цавæр миниуджытæ сæм бафиппайдтат?

– Цæмæн хъæуы цæрæгойтæн æххуыс кæнын?

– Куыд сын феххуыс кæнут?

– 2-аг къласы цæрæгойты тыххæй цавæр уацмыстæ бакас-тыстут? Чи сæ ныффыста?

– Цавæр цъиутæ нæм цæры?

– Кæм фæкæнынц сæхицæн ахстæттæ?

2. Æмдзæвгæ «Цъиу æмæ сывæллæттæ» аив бакæсын. Кæс-гæ-кæсын дзырдты нысаниуджытæ бацамонын:

къа-ла-ти

хъуы-ды-йаг

хъан 

3. Æмдзæвгæйы мидис фæрстытæм гæсгæ равзарын:

– Кæй æрцахстой сывæллæттæ æмæ цæмæн?

– Куыд сын лæгъстæ кодта цъиу?

– Сывæллæттæ йын ныфсытæ цæмæй æвæрдтой?

– Цæуылнæ бафæндыд цъиуы къалатийы цæрын? Цы йæ рахуыдта?

– Куыд уæм кæсы, сывæллæттæ цъиуы уарзынц? Цæмæй бæрæг у?

– Кæй йæ ауагътой, уымæй раст бакодтой?

4. Скъоладзауты аив кастмæ бацæттæ кæнын.

– Ацы ныв кæцы строфамæ конд у?

– Текст ныхасы типмæ гæсгæ цавæр у?

– Цавæр хъæлæсы уагæй кæсын хъæуы сывæллæтты ны-хæстæ æмæ цæмæн?

– Цъиуы ныхæстæ та?

6. Æмдзæвгæ рольтæм гæсгæ аив бакæсын.

II. Хатдзæгтæ скæнын:
– Цы уарзынц цъиутæ, цæмæй цæрынц?

– Фæлтæхæг мæргътæ сæ зымæг кæм арвитынц?

– Цæмæн хоны цъиу сыгъзæрин къалати «ахстон»?

– Цы нын зæгъынмæ хъавыд поэт уымæй?

III. Хæдзармæ куыст. Æмдзæвгæ зæрдывæрдæй дзурын сахуыр кæнын.

Михаил Пришвин. «Дыууæ дзывылдары»
I. Хæдзармæ куыст сбæрæг кæнын.
1. Æмдзæвгæ зæрдывæрдæй радзурын.

II. Ног æрмæг.
1. Бацæуæн ныхас.

– Михаил Пришвины уацмыстæй цы бакастыстут?

– Цæй фæдыл сты йæ радзырдтæ?

– Абон цы радзырд бакæсдзыстæм, уый та цымæ цæй тыххæй у?

– Æркæсут нывмæ æмæ зæгъут, уæ хъуыдытæ раст сты?

– Цы зонут дзывылдарты цардæй?

2. Фæйнæгыл цы дзырдтæ ис, уыдон бацамонын:

хырхæйфадæнтæ, бæласы бутъро, фæныкхуыз, саск.

3. Скъоладзаутæ радгай кæсынц радзырд.

4. Фæрстытæ раттын:

– Радзырд фыссæджы номæй цæуы æви персонажы? Цæмæн афтæ хъуыды кæнут?

– Цæмæй базыдта фыссæг, чидæр хъæдæрмæгимæ кæй архайы, уый?

– Чи архайдта хъæдæрмæгимæ?

– Цыхуызæн сты дзывылдартæ?

– Цы агуырдтой цъиутæ бæласы бутъройы?

– Цы сфæнд кодта фыссæг?

– Куыд дардта цъиу йæхи мæрайы?

– Цæмæн скодта йæхи мардæфсон?

– Цы йын фæдзæхста иннæ дзывылдар та?

– Цæмæн ратахт цъиу мæрайæ?

– Цы бамбæрста фыссæг сæ цъыбар-цъыбурæй?

5. Аив каст.

6. Радзырдмæ пълан саразын.

– Цал хайыл адих кæнæн ис уацмыс?

– Алы хай дæр бакæсæм æмæ сын сæргæндтæ раттæм. Ахуыргæнæг фæйнæгыл фыссы:

1. Хырхæйфадæнтæ.

2. Дыууæ дзывылдары.

3. Цъиу змæлгæ дæр нал фæкодта.

4. Дыккаг дзывылдары фæдзæхст.

5. Дыууæ цъиуы цъыбар-цъыбур.

III. Хатдзæгтæ скæнын:
– Ацы радзырды уæм цымыдисаг цы фæкаст?

– Цæмæн афтæ хорз æмбары фыссæг мæргъты æвзаг?

– Цæуыл нæ ахуыр кæнынц йæ уацмыстæ?

IV. Къадзаты Станиславы ирхæфсæн бакæсын.
Æрсой æмæ æрситæ,

Лæпп-лæпп кæнынц сæ синтæ,

Сæ фæстæгтыл куы слæууынц,

Уæд та мæ туг ныллæууы.

– Кæй хоны поэт «æрситæ»?

– Цавæр ныв ауад уæ цæстытыл?

– Цæмæн у ацы уацмыс ирхæфсæн?

V. Хæдзармæ куыст. Радзырд аив кæсын. Йæ мидис ын пъланмæ гæсгæ дзурын зонын. 

Астемыраты Изет. «Тикис æмæ мистæ»

I. Хæдзармæ куыст сбæрæг кæнын.
1. Рацыд æрмæгæй хатдзæгтæ скæнын.

II. Ног æрмæг.
1. Дзырдты нысаниуджытæ бацамонын: къæс, лыстæн, над.

2. Æмдзæвгæ фыццаг каст кæны ахуыргæнæг.

3. Уацмысы мидис фæрстытæм гæсгæ равзарын:

– Цæмæйты фарста гæды мысты?

– Мыстæн йæ хæдзар кæм ис, уый гæдыйы цæмæн хъуыд зонын?

– Цы дзуапп ын радта мыст?

– Æцæгæйдæр мыст æнæхæдзар уыд? Уæдæ афтæ цæмæн загъта?

– Куыд сайдта гæды мысты йæ хæдзармæ?

– Зондæй сæ чи кæуыл фæуæлахиз? Тексты ныхæстæй уæ дзуæппытæ бафидар кæнут.

4. Æмбисæндты хъуыды равзарын.

Кæд ды рувас дæ, уæд æз та – дæ къæдзил.

Тыхæй зонд хуыздæр у.

Искæйы чи сайы, уый йæхи дæр сайы.

– Ацы æмбисæндтæй кæцы хуыздæр æвдисы æмдзæвгæйы мидис?

5. Скъоладзауты аив кастмæ бацæттæ кæнын:

– Цавæр интонацийæ кæсын хъæуы гæдыйы ныхæстæ æмæ цæмæн?

– Мысты ныхæстæ та?

6. Рольтæм гæсгæ каст.

III. Англисаг фольклорæй ирхæфсæн бакæсын.
– Кæдæм фæцыд Гиданнæ æмæ цæмæн?

– Цы уæм фæкаст худæг йæ дзуаппы?

IV. Хъæугæ дзырд базонын:
Тикис дæн Одолай,

Тикис дæн Циколай,

Бруты та, зæгъ-ма йæ ды,

Æз цы фестдзынæн? – …

V. Хатдзæгтæ скæнын:

– Цавæр уацмыстæ бакастыстæм абон нæ урочы? Чи сæ ныффыста?

– Цы базыдтат гæды æмæ мысты миниуджытæй?

VI. Хæдзармæ куыст. Æмдзæвгæ аив кæсын сахуыр кæ-нын.

Джыккайты Шамил. «Æхсары цуан»
I. Хæдзармæ куыст сбæрæг кæнын.
II. Ног æрмæг.
1. Бацæуæн ныхас.

– Кæй фæхонынц цуанон?

– Æркæсут нывмæ æмæ зæгъут, кæуыл цуан кодта лæппу?

2. Скъоладзаутæ сæхинымæр кæсынц радзырд.

3. Фæрстытæ радзырды мидис равзарынæн:

– Цавæр лæппу уыд Æхсар?

– Цы сфæнд кодта иухатт лæппу?

– Цæмæ гæсгæ йæм æрцыд ахæм фæнд?

– Цавæр знаггад хаста Æхсар йæ цуанæй?

– Цы ныв федта иу бон, цуангæнгæйæ?

– Уыцы нывы йæм диссаг цы фæкаст? Тексты ныхæстæй уæ дзуæппытæ бафидар кæнут.

– Чи фервæзын кодта цъиуы лæппыны?

– Куыд дардтой сæхи цъиу æмæ йæ лæппынтæ?

– Цæуылнæуал амардта Æхсар цъиуы?

– Цы фæкодта йæ дурæхсæн?

4. Скъоладзаутæ радгай кæсынц радзырд.

5. Нывмæ гæсгæ хъуыдыйæдтæ æрхъуыды кæнын.

III. Хатдзæгтæ скæнын:
– Куыд уæм кæсы, Æхсар ма искуы цæрæгойтыл цуан кæндзæн? Цæмæн афтæ хъуыды кæнут?

– Цы йын фæивта йæ зондахаст?

– Зæгъут, цы у радзырды сæйраг хъуыды?

IV. Къадзаты Станиславы тагъддзуринаг бакæсын:
Æхсæрæгæн æхсæвæрæн

Æрхаста Æхсæртæг

Æхсæртæ æхсæрдæс.

– Цæмæ гæсгæ у ацы уацмыс тагъддзуринаг? Цæй тыххæй у зынкæсæн?

– Цавæр лæппу у Æхсæртæг та?

V. Хæдзармæ куыст. Радзырд хи ныхæстæй дзурын зонын. Тагъддзуринаг зæрдывæрдæй дзурын сахуыр кæнын.
Виталий Бианки. «Уыг»
I. Хæдзармæ куыст сбæрæг кæнын.
– Нывмæ æркæсут æмæ зæгъут, чи сты уацмысы архайджытæ.

2. Фæйнæгыл цы зынæмбарæн дзырдтæ ис, уыдон бацамонын: æртæсыфон, баруайдзæн, хъылдым, мыдадз.

3. Аргъау фыццаг каст кæны ахуыргæнæг.

4. Фæрстытæ раттын:

– Уацмысы сæйраг архайджытæ чи сты?

– Цæмæн фæтæргай уыг?

– Куыд бартхъирæн кодта Зæронд Лæгмæ?

– Кæм бамбæхст хъоппæгдзæст уыг?

– Цæмæн ракалдысты мыстытæ сæ хуыккомæй?

– Кæуыл цуан кодтой?

– Цы фесты дыдынбындзытæ?

– Цæмæн баруади æртæсыфон кæрдæг?

– Зæронд Лæджы хъуг æхсыр цæуылнæуал кодта?

– Зæронд йæ рæдыд кæд бамбæрста? 

– Цæмæн та райдыдта Зæронд Лæг цай æхсыримæ цымын?

– Кæцы рæнхъытæ æвдисынц уацмысы сæйраг хъуыды?

5. Аргъау аив бакæсын.

III. Ныхас уацмысы æвзаджы тыххæй.
– Цавæр æнкъарæнтæ уæм сæвзæрын кодта ацы аргъау: æнкъард æви хъæлдзæг? Цæмæн?

– Кæцы бынæттæ уæм фæкастысты хъæлдзæгдæр?

– Цавæр дзырдты руаджы бафтыд уый авторы къухы? Бакæсут-ма сæ хъæрæй.

IV. Хатдзæгтæ скæнын:
– Цы базыдтат ногæй аргъауæй?

– Цы ис ацы уацмысы æцæг хабарæй æмæ æрымысæггагæй?

– Зæгъут уæ хъуыдытæ уацмысы æвзаджы тыххæй.

IV. Уырыссаг фольклорæй ирхæфсæн бакæсын:
О цы уыг дæ, цы уыг дæ,


Хъоппила дæ, сæрдых дæ.


Уæд дæ гоппа куыд тылдтай,


Дæ дзæццытæ куыд зылдтай.


Тулдзы цонгыл бадтæ,

Хæмпæлмæ ныххаудтæ.

– Цы уæм фæкаст худæг ацы уацмысы?

– Ныв ма йæм скæнут.

V. Хæдзармæ куыст. Уацмысы мидис хи ныхæстæй дзурын зонын. 

«Мæлдзыг æмæ æхсæнкъ» 

(Адæмон аргъау)
I. Хæдзармæ куыст сбæрæг кæнын.

II. Ног æрмæг.
1. Бацæуæн ныхас.

– Абон нæ урочы цавæр аргъау бакæсдзыстæм?

– Æркæсут-ма нывтæм æмæ зæгъут, чи сты йæ архайджытæ?

– Цы кусы æхсæнкъ?

– Куыд уæм кæсы, аргъауæн хорз кæрон уыдзæн? Цæмæн?

2. Фæйнæгыл цы зынæмбарæн дзырдтæ ис, уыдон бацамонын: удаистæй, хъис, хъæрццыгъа.

3. Скъоладзаутæ радгай кæсынц аргъау.

4. Аргъауы мидис фæрстытæм гæсгæ равзарын:

– Чи сты аргъауы сæйраг архайджытæ?

– Кæдæм араст сты дыууæ ’мбалы?

– Кæуылты уыд сæ фæндаг?

– Цы фыдбылыз æрцыд мæлдзыгыл æмæ цæмæн?

– Цавæр разынд æхсæнкъ?

– Кæмæ балæууыд æххуысагур æмæ цæмæн?

– Куыд æмбарут ацы дзырдтæ «хуы фæлмæнзæрдæ кæм разынд…»?

– Цы бадомдта æхсæнкъæй?

– Кæмæ фæуад æхсæнкъ æххуысмæ уырдыгæй?

– Цы дзы æрдомдта тулдз бæлас та?

– Цавæр дзуапп ын радта хъæрццыгъа?

– Куыд сласта æхсæнкъ йе ’мбалы донæй?

5. Аив каст.

III. Хатдзæгтæ скæнын:
– Аргъауы фæлмæнзæрдæ чи разынд? Цæмæй бæрæг у?

– Архайджытæй тынгдæр чи фæцыд уæ зæрдæмæ æмæ цæмæн? 

– Ацы аргъау куыд æндавы адæймаджы æрхъуыдыдзи-надыл?

IV. Астемыраты Изеты ирхæфсæн бакæсын:
Цъыфдзасты бæстон ныддæргъ –

У йæ цардæй разы дзæргъ.

– Цæмæн разы у йæ цардæй дзæргъ?

V. Уыци-уыци базонын:

Сау у сынтау,

Хæцы куыдзау. (Æхсæнкъ).
Ами-тъупп, уоми-тъупп

Хъæрæми фатæй рагæпп кодта. (Æхсæнкъ).
V. Хæдзармæ куыст. Аргъау хи ныхæстæй дзурын зонын. Ирхæфсæнмæ нывтæ скæнын.

УÆЛÆМХАСÆН ÆРМÆГ
Хъодзаты Æхсар. «Æнкъард хабар»
I. Хæдзармæ куыст сбæрæг кæнын.
1. Схемæмæ гæсгæ аргъау хи ныхæстæй радзурын:

æхсæнкъ – хуы – тулдз – хъæрццыгъа – карк – къуту – мыст – гæды – хъуг.

2. Скъоладзауты нывтыл афæлгæст саразын.

II. Ног æрмæг.
1. Нывмæ гæсгæ ма базонут, цавæр хабары кой кæны фыс-сæг.

2. Ахуыргæнæг кæсы радзырд. Кæсгæ-кæсын амынд цæ-уынц дзырдтæ: Арвыком, фæцырддзастдæр.

3. Фæрстытæ радзырды мидис равзарынæн:

– Радзырды ныхас авторы номæй цæуы æви персонажы? Куыд æй базыдтат?

– Кæцы ран æрцыд ацы хабар?

– Æрлæууæны фыссæг кæй федта?

– Куыд дардта куыдз йæхи æмæ цæмæн?

– Цавæр хабар ракодта æнæзонгæ лæг?

– Йæ куыдзы фесафын цæмæн сфæнд кодта?

– Цы йын йæ зæрды уыд?

4. Радзырды сæйраг архайæгæн характеристикæ раттын.

– Цавæр миниуджытæ бафиппайдтат лæгмæ?

– Кæд бамбæрстат, ацы адæймаг дурзæрдæ кæй у, уый?

– Куыд уæм кæсы, адæммæ та цы зæрдæ дары? Цæмæн афтæ хъуыды кæнут?

– Цы цæстæй йæм кæсы автор йæхæдæг та? Цæмæй бæрæг у?

5. Уацмыс аив бакæсын.

III. Хатдзæгтæ скæнын:
– Цæмæн афтæ схуыдта фыссæг йæ уацмыс?

– Цæй тыххæй нын ракодта ацы хабар?

IV. Хæугæ дзырд базонын:
– Базон-базон, уый та циу?

   Байраг у æви къизиу?

– Кæд Дæргъæвсæй у, уæд – байраг,

   Кæд Толдзгунæй, уæд – ⁬⁬⁬⁬⁬

V. Хæдзармæ куыст. Радзырдæн хорз кæрон æрхъуыды кæнын.

Джыккайты Шамил. «Къæбыс æмæ Гæмми-рувас»
I. Хæдзармæ куыст сбæрæг кæнын.

1. Фæрстытæ æвзаргæ кастæн.

– Цы знаггад хаста Æхсар мæргътæн?

– Кæд фæивта йæ ахаст цæрæгойтæм?

– Куыд фервæзын кодтой лæппутæ лæппын цъиуы?

II. Ног æрмæг.
1. Скъоладзаутæ кæсынц уацмысы сæргонд, йæ авторы ном.

– Чи сты ацы уацмысы архайджытæ?

– Нывмæ гæсгæ-ма базонут, цæуыл дзы цæудзæн ныхас, уый.

2. Скъоладзаутæ радгай кæсынц æмдзæвгæ.

3. Фæрстытæ æмдзæвгæйы мидис равзарынæн:

– Рувас-иу арæх кæдæм хъуызыд? Цы знаггад хаста?

– Цæуылнæ йæ ахста Къæбыс?

– Чи уыд Цæрай æмæ цы сфæнд кодта?

– Куыд хъуыды кодта рувас Къæбысы тыххæй?

– Цæмæн райхъуыст къæрныхы уаст?

– Цы фæци Гæмми-рувас? Йæ къæдзил та?

4. Аив каст.

III. Хатдзæгтæ скæнын:
– Поэт йæ уацмысæн ахæм сæргонд цæмæн радта?

– Сымах та йын цавæр сæргонд раттиккат?

– Рувасыл ма æмбисæндтæ æрхæссут.

IV. Уыци-уыцитæ базонын:
Нæ буркæрцджын маргъы фыд уарзы. (Рувас.)
Цъынайыл хуыссы, йæхæдæг дæр нæ хæры, 

Иннæтæн дæр нæ дæтты. (Куыдз.)
V. Хæдзармæ куыст. Æмдзæвгæ аив кæсын сахуыр кæнын. Фæрстытæн дзуæппытæ раттын.

Мæрзойты Сергей. «Сæгуыты лæппын»
I. Хæдзармæ куыст сбæрæг кæнын.
II. Ног æрмæг.
1. Бацæуæн ныхас.

– Цы базонæн ис радзырды сæргондмæ гæсгæ?

– Кæй уынут нывы?

– Чи у, къудзиты цы лæг бамбæхст, уый? Цæмæй бæрæг у?

– Куыд уæм кæсы, лæппу йæ къухтæ цæмæн айтыгъта?

2. Дзырдуатон куыст: кау, михтæ, уистæ, кусæрттаг, джихæй аззади, узæлын, ризæг.

3. Радзырд абзацгай бакæсын.

1-аг абзац:
– Цæмæн ацыди Умар йæ мадимæ хъæдмæ?

– Цы федта ацы ран лæппу?

– Лæппын сæгуыт йæхи куыд дардта?

2-аг абзац:
– Цæмæй бæрæг у, Умар сæгуытыл цин кодта, уый?

– Сæгуыт æвиппайды цæмæй фæтарст?

– Цæуылнæ алыгъд хъæдмæ?

– Ацы абзацы кæцы ныв тынгдæр уæ зæрдæмæ фæцыд æмæ цæмæн?

3-аг абзац:
– Цы дзырдта Умар сæгуытæн? 

– Ахæм ныхæстæ цавæр адæймагæй фехъусæн ис?

– Чи фæзынд æвиппайды æрдузгæрон?

– Цавæр адæймаг уæм фæкаст ацы лæг? Цæмæ гæсгæ афтæ ахъуыды кодтат?

4-æм абзац:
– Цы бафæдзæхста лæг Умарæн?

– Цæуыл скатай лæппу?

– Цымæ йæм сæгуыт йæхи цæмæн нылхъывта?

– Куыд аирвæзын кодта Умар сырды?

– Цæуылнæ фæтарст Умар хъæддзауæй?

III. Уацмысы архайджытæн характеристикæ раттын. Фæйнæгыл цы дзырдтæ ис, уыдонæй спайда кæнын.


Умар



Хъæддзау


фæлмæнзæрдæ

тызмæг


рæдау



гуымиры


ныфсхаст


хиуарзон


æмбаргæ 


дурзæрдæ


æрхъуыдыджын

æнæмбаргæ

IV. Скъоладзауты аив кастмæ бацæттæ кæнын.

V. Аив каст.

VI. Хатдзæгтæ скæнын.
– Цæуылнæ тарст сæгуыты лæппын Умарæй?

– Хъæддзауæй та цæмæн фæтарст?

– Цæмæн хъæуы хъахъхъæнын цæрæгойты?

VII. Хæдзармæ куыст. Уацмыс хи ныхæстæй дзурын зонын. Фæрстытæн дзуæппытæ раттын.

Скодта Митын Лæг йæ урс кæрц

Хозиты Яков «Сабитæ æмæ Зымæг»
I. Хæдзармæ куыст сбæрæг кæнын.
1. Уацмыс схемæмæ гæсгæ хи ныхæстæй радзурын: хъуг - æхсыр - цай.

II. Ног æрмæг.
1. Зымæджы тыххæй беседæ саразын. Зымæгон пейзажтæй фæйнæг сфæлындын.

2. Бацæуæн ныхас.

– Зæгъут-ма, ныхас кæй æхсæн цæуы?

– Текст ныхасы типмæ гæсгæ цавæр у? (Диалог.)
– Хозиты Яков ма диалоджы хуызы цавæр æмдзæвгæ ныффыста?

– Цы уынут нывы?

– Цымæ зымæг адæймаджы хуызы нывгæнæг цæмæн равдыста?

– Зымæгæн йе ’ддаг бакаст цавæр у?

– Цавæр хъæлæсы уагæй йын хъæуы кæсын йæ ныхæстæ?

– Сабиты ныхæстæ та?

3. Дзырдты нысаниуджытæ бацамонын: сар, æвзидын, хъæпæн.

4. Скъоладзаутæ фыццаг сæхинымæр, стæй та хъæрæй кæсынц æмдзæвгæ.

5. Фæрстыты руаджы æмдзæвгæйы мидис равзарын:

– Зымæг раздæр кæм фæзыны? Цæмæй бæрæг у?

– Куыд æртхъирæнтæ кодта сабитæм?

– Цæуылнæ дзы тарстысты уыдон?

– Цы курынц сывæллæттæ зымæгæй?

– Кæцы рæнхъытæ æвдисынц зымæджы ахаст сабитæм?

6. Рольтæм гæсгæ каст.

III. Хатдзæгтæ скæнын:
– Чи ныффыста ацы æмдзæвгæ?

– Цавæр æнкъарæнтæ сæвзæрын кодта зымæг поэтмæ?

– Сымахмæ та?

IV. Тагъддзуринаг бакæсын:
Ихæн раивылди комæй,

Их хид ацарæзта донæй.

– Цæмæн у зынкæсæн ацы текст?
V. Хæдзармæ куыст. Æмдзæвгæ аив кæсын зонын. Тагъддзуринаг раст æмæ тагъд дзурын сахуыр кæнын.

Дзугаты Георги. «Зымæг»

I. Хæдзармæ куыст сбæрæг кæнын.

II. Ног æрмæг.
1. Бакæсын уацмысы сæргонд, йæ авторы ном.

– Уацмысы сæргондмæ гæсгæ цы ис базонæн?

– Куыд уæм кæсы, ацы уацмыс йæ жанрмæ гæсгæ цы у?

2. Нывимæ куыст.

– Æркæсут нывмæ æмæ зæгъут, уæ хъуыдытæ раст уыдыс-ты?

– Ацы уацмыс аргъау кæй у, уый нывмæ гæсгæ базонæн ис? Куыд?

– Чи сты аргъауы архайджытæ? 

3. Скъоладзаутæ сæхинымæр кæсынц аргъау.

4. Абзацгай каст.

5. Аргъауы мидис фæрстытæм гæсгæ равзарын:

– Цавæр фæндтимæ рараст Зымæг йæ балцы?

– Кæуыл æвзæрста йæ тых?

– Чысыл суадон цæуылнæ ныссалд?

– Цæй тыххæй смæсты Зымæг сычъимæ?

– Цæуылнæ уыд сычъийæн уазал?

– Радзурут-ма Зымæг æмæ арсы фембæлды хабар.

– Тæрхъус уазалæй йæхи куыд бахъахъхъæдта?

– Цæуылнæ ныссалд нæлгоймаг?

– Тузар та?

6. Аргъау хæйттыл адих кæнын. Алы хайæн дæр сæргонд раттын.

1. Зымæг йæ балцы рараст.

2. Суадон сæлын нæ бакуымдта.

3. Зымæг æмæ цæрæгойтæ.

4. Зымæг æмæ адæм.

III. Хатдзæгтæ скæнын:
– Кæуыл æвзæрста Зымæг йæ тых?

– Цæуылнæ сын йæ бон исты баци?

– Куыд фервитынц цæрæгойтæ сæ зымæг?

– Кæцы хъуыдыйад æвдисы аргъауы сæйраг хъуыды? (Нæй, кусгæ æмæ змæлгæ чи кæны, уыдонимæ мæ тых никуыуал бавзардзынæн.)

– Цы хатдзæгмæ æрцыдыстут сымах та?

IV. Уыци-уыцитæ базонын:
1. Фæлмæн – бæмбæгау, фæлæ хъарм нæу.

2. Нæ рудзынг стъалыйæ дзаг.

3. Бон-изæрмæ фæккæунцæ

Дзæбæх зартæ игъæлдзæгæй,

Æхсæвæ ба ниссæлунцæ

Сæ бунæтти ауиндзæгæй.

V. Хæдзармæ куыст. Аргъау пъланмæ гæсгæ хи ныхæстæй дзурын зонын.

Кокайты Тотрадз. «Зымæг хæхты»,

Къадзаты Станислав. «Цымыдис»
I. Хæдзармæ куыст сбæрæг кæнын.
II. Ног æрмæг.
1. Скъоладзаутæ кæсынц æмдзæвгæты сæргæндтæ, сæ авторты нæмттæ.

– Ацы æмдзæвгæтæн иумæйагæй цы ис?

– Цæуыл дзы цæудзæн ныхас, уый-ма сæ сæргæндтæм гæсгæ базонут?

2. Дзырдуатон куыст: æндæрг, фадыг, сæццæниз, дымæг.

3. Кокайты Тотрадзы æмдзæвгæ строфагай бакæсын.

1-аг строфа:
– Кæцы дзырд арæх æмбæлы æмдзæвгæйы?

– Цымæ дзы поэт афтæ арæх цæмæн пайда кæны?

– Цавæр нывтæ ауад уæ цæстытыл?

– Куыд уæм кæсы, цæй руаджы?

2-аг строфа:
– Тъыфылтæ æцæгæйдæр кафгæ фæкæнынц? Уæдæ сæ поэт афтæ цæмæн зæгъы?

– Цы сныв кæниккат фæстаг дыууæ рæнхъмæ?

4. Аив каст.

5. Къадзаты Станиславы æмдзæвгæтæ фыццаг каст кæны ахуыргæнæг.

6. Фæрстытæ:

– Цæимæ бары поэт миты хъыс-хъыс?

– Куыд æмбарут æмдзæвгæйы фæстаг рæнхъ?

– Уæ хъустыл цæй руаджы ауад миты хъыррыст?

7. Скъоладзаутæ аив кæсынц æмдзæвгæтæ.

III. Хатдзæгтæ скæнын:
– Цавæр зымæгон нывтæ ауад уæ цæстытыл æмдзæвгæтæ кæсгæйæ?

– Зымæгон æрдзы рæсугъддзинад цы дзырдты руаджы банкъардтат?

– Литературон уацмысты æрдзы æрфыст хуыйны пейзаж. Пейзажы руаджы хуыздæр бамбарæн вæййы фыссæг кæнæ уацмысы архайджыты æнкъарæнтæ.

– Цавæр æнкъарæнтæ сæвзæрын кодта зымæгон пейзаж поэттæм?

IV. Хæдзармæ куыст. Æмдзæвгæтæ аив кæсын зонын. Сæ иумæ дзы нывтæ скæнын.

Чеджемты Геор. «Зымæгон цуан»
I. Хæдзармæ куыст сбæрæг кæнын.
1. Скъоладзауты нывтыл афæлгæст саразын.

2. Æмдзæвгæтæ аив бакæсын.

II. Ног æрмæг.
1. Бацæуæн ныхас.

– Бакæсут уацмысы сæргонд æмæ йæ фыццаг хъуыдыйад.

– Ацы уацмыс йæ жанрмæ гæсгæ цавæр у?

– Аргъау литературон у æви адæмон? Цæмæй бæрæг у?

– Чи дзы у сæйраг архайæг?

– Архайд афæдзæн йæ кæцы афон цæуы?

2. Фæйнæгыл цы зынæмбарæн дзырдтæ ис, уыдон баца-монын: 


уа-гъы-лы

тæр-сы-тæ


зæ-рæс-тон

сау-зым


къæ-биц

3. Абзацгай каст комментаритимæ.

1-аг абзац:
– Цæмæн хуыдтой мысты «хъæддаг»?

– Цал къæбицы уыди Хъæддаг Мыстмæ?

– Зымæгмæ йæхи куыд бацæттæ кодта? Цæмæй байдзаг кодта йæ къæбицтæ?

– Цавæр миниуæг бафиппайдтат мыстмæ?

2-аг абзац:
– Зымæгæн йæ райдиан цавæр уыд?

– Цæуыл тыхст Хъæддаг Мыст?

– Йæ къæбицтæм цæуылнæ цыд?

– Цымæ Уыг йæхи фынæйæфсон цæмæн скодта?

– Уымæ та цавæр миниуæг бафиппайдтат?

3-аг абзац:
– Чи фæтæригъæд кодта Мыстæн?

– Цæимæ абарста фыссæг уыджы?

– Цæмæн ныхъхъуыста Уыг зæхмæ?

4-æм абзац:
– Цы ми куыста уыцы рæстæг Хъæддаг Мыст?

– Цæуыл афтæ цин кодта?

– Цавæр миниуæг ма уыд Хъæддаг Мыстмæ?

– Уыгмæ та?

– Уыг цуан кæнынмæ дæсны уыд? Цæмæй бæрæг у?

5-æм абзац:
– Цæй руаджы аирвæзт ацы хатт Мыст?

– Кæй ныхæстæ æрбалæууыдысты йæ зæрдыл?

– Куыд уæм кæсы, йæ мады ныхæстæ йæ зæрдыл дардзæн?

6-æм абзац:
– Цæмæ та ныззарыд ногæй Хъæддаг Мыст?

– Куыд æмбарут аргъауы фæстаг хъуыдыйад?
III. Аргъау аив бакæсын.

IV. Нывимæ бакусын.

V. Уыци-уыци базонын:
Æхсæв цуан кæны, 

бон та хуысгæ кæны. 

Талынджы уыны, рухсы –  нæ.

VI. Хатдзæгтæ скæнын:
– Цæмæн хуыйны аргъау «Зымæгон цуан»?

– Уыг куыд цуан фæкæны, уый тыххæй цы базыдтат?

– Цæмæн ис аргъауæн æнкъард кæрон?

VI. Хæдзармæ куыст. Аргъауæн хорз кæрон æрхъуыды кæнын.

Хозиты Макар. «Зымæгон»,

Уалыты Лаврент. «Зымæгон ныв»

I. Хæдзармæ куыст сбæрæг кæнын.
1. Аргъау хи ныхæстæй радзурын.

2. Скъоладзаутæ йын цы кæрон æрхъуыды кодтой, уымæ байхъусын. (4-5 скъ.)
II. Ног æрмæг.
1. Нывтимæ куыст.

– Фыццаг æмдзæвгæйы архайд кæм цæуы?

– Дыккаджы та?

2. Дзырдтæ бацамонын: æмпулын, фист.

3. Скъоладзаутæ строфагай кæсынц æмдзæвгæ «Зымæгон».

– Цæмæн зæгъы поэт афтæ: «Хъæд ысбæгънæг хастау»?

– Æцæгæйдæр зымæгон хъæд фынæй фæкæны? Куыд?

– Цал нывы ауад уæ цæстытыл æмдзæвгæ кæсгæйæ? Ранымайут сæ.

– Цы хоны фыссæг «урс зарæг»?

– Сымах искуы зымæгон хъæды уыдыстут? Цавæр нывтæ дзы уæ зæрдыл бадардтат?

4. Уалыты Лавренты æмдзæвгæ «Зымæгон ныв».

– Цæмæн ис ацы æмдзæвгæйæн ахæм сæргонд?

– Цавæр æнкъарæнтæ уæм сæвзæрын кодта?

– Сымах та йæм уæ нывты цы равдисиккат?

5. Аив каст.

III. Хатдзæгтæ скæнын:
– Куыд фæивта æрдз зымæгон?

– Зымæджы æрцыд цæрæгойты цардыл куыд фæбæрæг?

– Зымæгон æрдзы рæсугъддзинад цавæр дзырдты руаджы банкъардтат?

IV. Уыци-уыци базонын:
Чи сарæзта æвгтыл

Урс бæлæстæй хъæд?

Базыдтат æй, чи у,

Схъæр æй кæнут уæд!

V. Хæдзармæ куыст. Æмдзæвгæтæ аив кæсын. 

Хетæгкаты Къоста. «Нæуæгбонты зарæг»
I. Хæдзармæ куыст сбæрæг кæнын.
1. Рацыд æрмæгæй хатдзæгтæ скæнын.

II. Ног æрмæг.
1. Бацæуæн ныхас.

– Кæд вæййы ацы бæрæгбон?

– Цæмæн афтæ хуыйны?

– Цавæр хъæлæсы уагæй кæсын хъæуы æмдзæвгæ æмæ цæмæн?

2. Нывимæ куыст.

– Кæй уынут нывы?

– Цы кусынц хæдзаронтæ?

– Маскæтæ сыл цæмæн ис?

– Цавæр бæрæгбон равдыста нывгæнæг йæ нывы?

3. Фæйнæгыл цы зынæмбарæн дзырдтæ ис, уыдонæн сæ нысаниуджытæ бацамонын: мæсыг, фæрныгдæр, басыл, тыр.

4. Фыццаг каст кæны ахуыргæнæг.

5. Æмдзæвгæйы мидис равзарын фæрстытæм гæсгæ:

– Цавæр бæрæгбоны тыххæй у æмдзæвгæ?

– Кæд фæкæнынц хæдзаронтæ?

– Куыд арфæ кæнынц хæдзаронтæ фысымтæн?

– Цæмæ фенхъæлмæ кæсынц адæм нæуæгбонтæм? Тексты ныхæстæй уæ дзуæппытæ бафидар кæнут.

– Сымах хæдзаронтæ фæкæнут? Радзурут-ма, куыд?

6. Скъоладзауты аив кастмæ бацæттæ кæнын:

– Цæмæн лæууы алы хъуыдыйады фæстæ дæр хъæрон нысан? Куыд кæсын хъæуы ахæм хъуыдыйæдтæ?

– Цавæр равг равдисын хъæуы æмдзæвгæ кæсгæйæ?

7. Аив каст.

III. Хатдзæгтæ скæнын:
– Цавæр æнкъарæнтæ уæм сæвзæрд æмдзæвгæ кæсгæйæ?

– Ацы бæрæгбон адæмæн уарзондæр цæй тыххæй у?

– Куыд æй фæбæрæг кæнынц ирон адæм? Кæрæдзийæн куыд фæарфæ кæнынц?

IV. Палиндром бакæсын:
Йæ зард – разæй.

– Бафæлварут ацы темæмæ гæсгæ палиндром саразын.

V. Хæдзармæ куыст. Æмдзæвгæ зæрдывæрдæй дзурын сахуыр кæнын. Ногбонты арфæтæ тетрæдтæм рафыссын æмæ сæ зæрдыл бадарын.

Сергей Михалков.

«Ног аз чи æрцыд, ахæм æцæг хабар»

I. Хæдзармæ куыст сбæрæг кæнын.

II. Ног æрмæг.
1. Дзырдуатон куыст: рæхснæг, ризæг, гуызавæгæнгæ, Цыппурс.

2. Ахуыргæнæг кæсы аргъау.

3. Аргъауы мидис фæрстытæм гæсгæ равзарын:

– Цы ран зади Наз бæласы тала?

– Иннæ бæлæстæ йæм кæсынæй цæуылнæ ’фсæстысты?

– Цæуылнæ хуыдта йæхи иунæг Наз бæлас? Тексты ныхæс-тæй уæ дзуæппытæ бафидар кæнут.

– Куыд æй фæтæрсын кодта Гæркъæраг?

– Цы хабар æрцыд Наз бæласыл зæронд азы фæстаг бон?

– Куы æрчъицыдта Наз бæлас, уæд цавæр ныв федта?

– Чи уыдысты уыцы сывæллæттæ?

– Цы загъта фырт йæ фыдæн?

– Кæд æрцыд ацы хабар?

– Цы фесты хъæдгæс æмæ йæ сывæллæттæ?

– Наз бæлас та?

4. Скъоладзаутæ аив кæсынц уацмыс.

5. Аргъаумæ пълан саразын:

– Цал хайыл адих кæнæн ис ацы текст?

– Радзурут-ма хи ныхæстæй алы хай дæр.

– Раттут сын сæргæндтæ.

III. Ныхас уацмысы жанры фæдыл.
– Ацы аргъау адæмон у æви литературон? Цæмæй бæрæг у?

Адæмон аргъæуттæй уæлдай ма ис, фысджытæ кæй ныффыстой, ахæм аргъæуттæ дæр. Уыдон хуыйнынц литературон аргъæуттæ.

– Цавæр æууæлтæм гæсгæ схонæн ис ацы уацмыс аргъау?

– Зæгъут, цы дзы ис æцæг хабарæй?

– Æрымысæггагæй та?

IV. Хатдзæгтæ скæнын:
– Уацмысы сæйраг архайæг чи у?

– Цы цæстæй йæм кæсы автор йæхæдæг?

– Сымахмæ та цавæр хъуыдытæ сæвзæрын кодта уацмыс?

– Цымæ нын фыссæг ацы хабар цæмæн ракодта?

V. Хæдзармæ куыст. Аргъау аив кæсын æмæ хи ныхæстæй дзурын зонын. 

                                         УÆЛÆМХАСÆН ÆРМÆГ

Чеджемты Геор. «Зымæгон нывтæ»
I. Хæдзармæ куыст сбæрæг кæнын.
1. Аргъау пъланмæ гæсгæ радзурын.

а. Хъæдгæсы хæдзары цур зади Наз бæласы тала.

æ. Наз бæлас Гæркъæраджы ныхæстæй фæтарст.

б. Ралæууыд зæронд азы фæстаг бон.

в. Сывæллæтты цин Наз бæласыл.

II. Ног æрмæг.
1.

– Чеджемты Георы уацмыстæй æрæджы цы бакастыстæм?

– Цы базыдтат ацы æмдзæвгæйы сæргондæй?

– Цæуыл дзурæг у йæ ныв?

2. Бацамонын дзырдты нысаниуджытæ æмæ сæ уæнггай бакæсын:

арв-гæ-рæт-тæ

уад-ты-мыгъ

ай-гæр-дын

таг

3. Скъоладзаутæ сæхинымæр кæсынц æмдзæвгæ.

4. Строфагай каст.

1-аг строфа:
– Хур арвы астæумæ кæд нал фæхæццæ кæны?

– Цæимæ йæ абарста поэт? Цымæ цæмæн?

– Цæмæн дзы зæгъы афтæ: «Хизы арвгæрæтты цур»?

2-аг строфа:
– Цæуылнæуал тавы хуры тын зæхх?

– Зæхх æцæгдæр фынæй бавæййы? Радзурут-ма, куыд?

– Цæмæн фыссы поэт дзырдтæ «Хур» æмæ «Зæхх» стыр дамгъæтæй?

3-аг строфа:
– Кæм фæзыны зымæг раздæр?

– Кæд æмæ цæмæн тарст Зымæг хурæй?

– Цæуылнæуал дзы тæрсы абон?

4-æм строфа:
– Цавæр нывтæ сыстад уæ цæстыты раз?

– Цæмæн аскъуыд суадоны таг?

5-æм строфа:
– Куыд фæивта хæдзарон цæрæгойты цард зымæгон?

6-æм строфа:
– Кæдæм æртахт хъулонцъиу?

– Цавæр хъуыдытæ сæвзæрд уый фæдыл поэтмæ?

7-æм строфа:
– Цæмæн хоны поэт зымæджы «æлдар»?

– Куыд зæгъы Уалдзæгæй та æмæ цæмæн?

– Дзырдтæ «Урс Зымæг Æлдар», «Уалдзæг», «Рухс Хур» стыр дамгъæтæй цæмæн фыссы поэт? Цы нын зæгъынмæ хъавы уымæй?

5. Аив каст.

III. Хатдзæгтæ скæнын:
– Æмдзæвгæйæ ногæй цы базыдтат?

– Цавæр ивддзинæдтæ бафиппайдтат æрдзы зымæгон?

– Нывмæ хъуыдыйæдтæ æрхъуыды кæнут.

IV. Хæдзармæ куыст. Æмдзæвгæ аив кæсын зонын. 

Къадзаты Станислав. «Калы дун-дуне тæмæн…»,

Дзаболаты Хазби. «Дымгæ, футгæнгæ, цæгатæй…»

II. Ног æрмæг.
1. Бакæсын уацмысты сæргæндтæ, сæ авторты нæмттæ.

– Цы нысан кæны дзырд тæмæн? Баивут-ма йæ синонимæй.

– Æмдзæвгæты сæргæндтæм гæсгæ цы ис базонæн?

2. Зынæмбарæн дзырдтæ бацамонын: фысым, уазæгуарз-фысым, цæндтæ, хатын.

3. Скъоладзаутæ кæсынц æмдзæвгæ «Калы дун-дуне тæ-мæн».

4. Фæрстытæ раттын:

– Цæмæн калы дун-дуне тæмæн?

– Цы хоны поэт «ихын цæстыхаутæ»?

5. Дзаболаты Хазбийы æмдзæвгæ бакæсын. Йæ мидис ын фæрстытæм гæсгæ равзарын:

– Куыд æмбарут ацы рæнхъытæ?

Хур ныгуылæны фæлладæй 

   Ссардта уазæгуарз фысым.

– Цæмæй бæрæг у, зымæг йæ рады кæй бацыд, уый?

– Уалдзæгмæ та цавæр фæндтæ ис?

6. Æмдзæвгæтæ аив бакæсын.

III. Хатдзæгтæ скæнын:
– Зымæджы нывтæй уæм рæсугъддæр кæцы фæкаст?

– Кæцы дзырдты руаджы банкъардтат æрдзы рæсугъд-дзинад?

IV. Уыци-уыци базонын:
       Нæу ын тъæнджы дæр ма ихæн,

       Уынджы къæйыл бандзыг джихæй.

       У йын царддæттæг зымæг,

       У йæ ном та …

V. Хæдзармæ куыст. Æмдзæвгæтæ аив кæсын зонын. Сæ иумæ дзы ныв скæнын. 

Фæлхат кæныны урок
I. Ныхас рацыд æрмæгыл.
– Чиныгæй цавæр хæйттæ бакастыстæм?

– Кæцы уацмыстæ тынгдæр фæцыдысты уæ зæрдæмæ? Чи сты сæ автортæ? Сæ жанрмæ гæсгæ цы сты?

– Цавæр адæмты сфæлдыстадæй бакастыстут ирхæфсæнтæ?

– Цæрæгойтæн сæхи æвзаг кæй ис, уый цы уацмыстæй базыдтат?

– Адæймаг хæрамзæрдæ цæрæгойтæм кæм равдыста, уыцы уацмысты автортæ чи сты?

– Хъæддаг цæрæгойтæ зымæгмæ сæхи куыд цæттæ кæнынц? Цавæр уацмыстæ бакастыстут уый тыххæй?

– Аргъау «Ног аз чи æрцыд, ахæм æцæг хабар» чи ныффыс-та? Автор нын цы зонд амоны?

– Зымæгон æрдзыл чи ныффыста æмдзæвгæтæ? Баххæст кæнут схемæ:

	Адон ныффыстой зымæгон æрдзыл

	
	
	
	
	

	Кокайты Тотрадз
	
	
	
	


I. Конкурс «Ахæццæ кæн рæнхъ кæронмæ».

1. Къалати сыгъзæрин уæд, –

2. «Ныр базыдтай, нæ цард кæрæдзиуыл…»

3. «Нæй, нæ йæ ратдзынæн ацы тызмæг лæгæн, …»

4. «… дунейы мидæг карчы хъуыдаттæй…»

5. «Фаг кæуыл нæй дарæс, …»

6. «Нæй, кусгæ æмæ змæлгæ чи кæны, уыдонимæ…»

7. «Фæхæссынц уын нæуæг бонтæ…»

8. «Хорз æрхъуыды кодтай, баба…»

– Цавæр уацмыстæй сты ацы рæнхъытæ? Чи сæ загъта?
III. Конкурс «Цавæр уацмыстæй сты ацы персонажтæ»?
Зæронд Лæг – «…»

Умар – «…».

Æхсæнкъ – «…».

Хъæддзау – «…».

– Кæй ма ферох кодтам?

– Уацмыстæ сæ жанрмæ гæсгæ цавæр сты?

Кæмæн цы…

Хетæгкаты Къоста. «Кæмæн цы…»

I. Скъоладзауты базонгæ кæнын чиныджы ног хаимæ.
1. – Ацы хайы уацмыстæ цæй тыххæй уыдзысты, уый-ма базонут.

2. Бакæсын æмдзæвгæйы сæргонд, йæ авторы ном.

3. Дзырдты нысаниуджытæ бацамонын: рад, дзидзидай, кад, барын, сонт, кæф.

4. Скъоладзаутæ радгай кæсынц æмдзæвгæ.

5. Æмдзæвгæйы мидис фæрстытæм гæсгæ равзарын:

– Адæймаджы цавæр миниуджытæ фауы поэт?

– Цавæр миниуджытæ нымайы хорзыл та?

– Цæмæн хъæуы сонт рæдыд барын,

   рагон маст та ферох кæнын?

6. Скъоладзауты аив кастмæ бацæттæ кæнын:

– Цавæр интонацийæ хъæуы кæсын ацы æмдзæвгæ æмæ цæмæн? (Зондамонæн интонацийæ.)
7. Аив каст.

II. Хатдзæгтæ скæнын:
– Цы зонд нын амоны фыссæг йе ’мдзæвгæйы?

– Цымæ йын ахæм сæргонд цæй тыххæй радта?

III. Колыты Виталийы тагъддзуринаг «Гиризтæ» бакæсын.

IV. Хæдзармæ куыст. Æмдзæвгæ зæрдывæрдæй дзурын сахуыр кæнын. Тагъддзуринаг раст кæсын зонын. 

Джыккайты Шамил. «Хъохъо»

I. Хæдзармæ куыст сбæрæг кæнын.
1. Æмдзæвгæ зæрдывæрдæй радзурын.

II. Ног æрмæг.
1. Бацæуæн ныхас.

– Цал строфайы ис ацы æмдзæвгæйы?

– Строфаты цалгай рæнхъытæ ис?

– Кæй фæхонынц Хъохъо?

– Куыдæй æвдыст фæцæуы аргъæутты?

– Цæуыл дзурæг у Хъохъойы æддаг бакаст?

– Цымæ цæмæн сты йæ пакъуытæ пырх, йæ базыртæ – уагъд?

2. Фæйнæгыл цы дзырдтæ ис, уыдонæн сæ нысаниуджытæ бамбарын кæнын: хъан, буцхаст, æхсидын, æмбонд, гон.

3. Æмдзæвгæ фыццаг каст кæны ахуыргæнæг.

1-аг строфа:
– Цавæр уасæджы кой кæны поэт?

– Куыд дардта йæхи иннæ мæргътимæ?

– Цавæр уыд йæ каст? Йæ уаст та?

2-аг строфа:
– Кæмæ йæ ныфс бахаста Хъохъо?

– Куыд æртхъирæнтæ кодта цæргæсмæ?

– Йæхицæй куыд æппæлыд?

– Цымæ цы уыд йæ зæрды?

3-аг строфа:
– Цы сфæнд кодта Хъохъо?

– Куыд уæм кæсы, кæй хъæр райхъуыст уынгæй?

– Кæй пакъуытæ хаста дымгæ? Чи хуыссыд бырæтты?

– Цавæр ныв ауад уæ цæстытыл?

4-æм строфа:
– Цыхуызæнæй фæзынд Хъохъо кæрты?

– Цæмæн ахауд уæлгоммæ?

– Куыд ыл худтысты мæргътæ?

– Æрхæссут-ма Хъохъойыл æмбисæндтæ.

III. Скъоладзауты аив кастмæ бацæттæ кæнын:
– Цавæр хъæлæсы уагæй кæсын хъæуы Хъохъойы ныхæстæ æмæ цæмæн?

– Иннæ мæргъты ныхæстæ кæсгæйæ та цы равдисын хъæуы? (Цин)
IV. Аив каст.

V. Хатдзæгтæ скæнын.
– Цæмæ расайдта уасæджы къæйныхдзинад?

– Цы нын зæгъынмæ хъавыд поэт йе ’мдзæвгæйæ?

– Зæгъут-ма, адæмы æхсæн Хъохъойы хуызæттæ нæ вæййы?

– Ацы æмбисæндтæй кæцы хуыздæр æвдисы уацмысы сæйраг хъуыды?

Хиппæлой – хи æгадгæнæг.

Цæваг галæн йæ сыкъа сæтты.

VI. Хæдзармæ куыст. Æмдзæвгæ аив кæсын зонын. Стро-фатæй сæ иумæ нывтæ скæнын. Фæрстытæн дзуæппытæ бацæттæ кæнын. 

Сергей Михалков. «Бирæгъыл сайд куыд æрцыди»

I. Хæдзармæ куыст сбæрæг кæнын.
1. Æмдзæвгæ аив бакæсын.

2. Йæ мидис ын фæрстытæм гæсгæ равзарын:

– Цæмæ расайдта Хъохъойы къæйныхдзинад?

– Æрхæссут-ма йыл æмбисæндтæ.

– Цавæр зондыл нæ æфтауы ацы уацмыс?

– Кæцы рæнхъыты æмбæхст ис йæ сæйраг хъуыды?

II. Ног æрмæг.
1. Уацмысы сæргонд бакæсын.

– Цы зонут бирæгъы тыххæй? Уæ зæрдыл æрлæууын кæнут аргъæуттæ æмæ баснятæ.

– Нывмæ гæсгæ-ма зæгъут, ацы уацмысы та цы хуызы æвдыст æрцыд?

2. Дзырдуатон куыст: халагъуд, заууат, æнæбары, иртасын.

3. Скъоладзаутæ сæхинымæр кæсынц басня.

– Уацмыс йæ жанрмæ гæсгæ цавæр у?

– Бакæсут-ма йын йæ зондамонæн хъуыды.

4. Басня хи ныхæстæй радзурын.

5. Абзацгай йæ комментаритимæ бакæсын.

1-аг абзац:
– Кæм æрцард Бирæгъ?

– Йæхицæн хæдзар цæуылнæ уыд?

– Цæмæн æрцыд халагъуд заууатмæ?

2-аг абзац:
– Чи бафтыд иу бон халагъуды цурмæ?

– Цæмæн афæлдæхт зæронд хæдзар?

– Куыд дардта Пыл йæхи?

– Цæуыл дзурæг сты йæ ныхæстæ?

3-аг абзац:
– Цавæр зæрдæйы хицау уыд Пыл?

– Цы ахъуыды кодта Бирæгъ та йæхинымæр æмæ цæмæн?

4-æм абзац:
– Куыд тæрсын кодта Бирæгъ Пылы?

– Ноджы тынгдæр æй кæд бауырныдта, Пыл дзы тæрсгæ кæй кæны, уый?

5-æм абзац:
– Цæуыл фæджих Пыл?

– Куыд дардта стæй йæхи?

– Цы загъта Бирæгъ Пылы тыххæй?

– Цæуыл дзурæг сты уыцы ныхæстæ?

6-æм абзац:
– Цæмæн схуыдта халон Бирæгъы хъуаг?

– Цымæ Бирæгъ Пылы бамбæрста?

– Цавæр зондамонæн хъуыды ис ацы басняйы?

– Кæцы хъуыдыйад æй æвдисы?

5. Нывимæ куыст.

– Нывгæнæг басняйæн йæ кæцы хай равдыста? Радзурут æй хи ныхæстæй.

III. Хатдзæгтæ скæнын:
– Цавæр адæймæгты равдыста фыссæг йæ уацмысы?

– Цæмæй фæрæдыд Бирæгъ?

– Царды афтæ никуы вæййы?

– Цы зонд нын амоны фыссæг?

IV. Хæдзармæ куыст. Æмбисонд хи ныхæстæй дзурын зонын. Рольтæм гæсгæ йæ кæсын сахуыр кæнын.

Астемыраты Изет.  «Фыдфыдуæгты Фыдбылыз, 

кæнæ Амындтытæ-ардыдтытæ»

I. Хæдзармæ куыст сбæрæг кæнын.

II. Ног æрмæг.
1. – Уацмысы сæйраг архайæг чи у, уый цæмæ гæсгæ базонæн ис?

– Кæй фæхонынц фыдуаг æмæ фыдбылыз?

– Æркæсут нывмæ æмæ зæгъут, раст сты уæ хъуыдытæ?

2. Фæйнæгыл цы зынæмбарæн дзырдтæ ис, уыдон бацамонын: фыдцъылыз, зыгъуыммæгонд, фæстиæттæ, стаудзыс-ты, амидингæнæг, заууат, уыйхыгъд, бардзырдтæ.

3. Ахуыргæнæг кæсы æмдзæвгæйы I хай. Раттын фæрстытæ:

– Цы сфæнд кодта иу райсом Фыдбылыз?

– Цæуыл ардыдта Аланы?

– Цы зонд амыдта Къолайæн?

– Цы фæдзæхста Цæрайæн?

– Иннæ сывæллæттæн та?

4. Скъоладзаутæ радгай кæсынц æмдзæвгæйы II, III хæйттæ.

II хаймæ:
– Кæй ма фæцардыдта Фыдбылыз зыгъуыммæ зондыл?

– Кæмæ фæуад хистæртæй та æмæ сын цы дзырдта?

– Цæмæн цыдысты адæм фистæгæй?

– Цы куыстой дохтыртæ, ахуыргæнджытæ, сыгъдхуыс-сынгæнджытæ?

– Цымæ цæмæн сайдта Фыдбылыз адæмы?

III хаймæ:
– Цавæр диссаг æрцыд царды?

– Паддзахы бардзырдтæм хъусæг цæуылнæ уыд?

– Кæд æрфæсмон кодта Фыдбылыз йæ митыл?

IV. Аив каст.

V. Хæйттæн сæргæндтæ раттын. Тексты цитатæтæй спайда кæнын:

1. «Ис мæм хорз фæндтæ».

2. «Алчидæр ыл баууæнды».

3. «Хойы ардауæг йæ сæр».

V. Уацмыс пъланмæ гæсгæ радзурын.

VI. Хатдзæгтæ скæнын:
– Цæмæн схуыдта фыссæг йе персонажы Фыдфыдуæгты Фыдбылыз?

– Йæ амындтытæ адæмы цавæр уавæрмæ æркодтой?

– Цы у уацмысы сæйраг хъуыды?

VI. Хæдзармæ куыст. Æмдзæвгæ аив кæсын зонын. Фæрстытæн дзуæппытæ раттын.

Виктор Голявкин. «Скъаппы»
I. Хæдзармæ куыст сбæрæг кæнын.
1. Фæрстытæ æвзаргæ кастæн:

– Фыдбылызы ардыдтытæ адæмы цы уавæрмæ æркодтой?

– Кæд бамбæрста йæ рæдыд?

II. Ног æрмæг.
1. Бацæуæн ныхас.

– Радзырд хъæлдзæг уыдзæн æви æнкъард, уый-ма йæ сæргондмæ гæсгæ базонут.

– Кæй уынут нывы?

– Цымæ лæппу скъаппы цæмæн ис?

– Цæуыл дзурæг у йе ’ддаг бакаст?

3. Радзырд фыццаг каст кæны ахуыргæнæг.

4. Фæрстытæ йæ мидис равзарынæн:

– Кæд бабырыд лæппу скъаппы æмæ цæмæн?

– Цы йыл æрцыд уыцы ран?

– Куы райхъал, уæд цавæр ныв федта?

– Чи æрбацыд Цыпкины хъæрмæ?

– Кæдæм ацыд Нюся?

– Чи уыд Пал Палыч?

– Завуч скъаппы дуар куы бахоста, уæд Цыпкин цæмæн ныхъхъус?

– Се ’хсæн цы ныхас рауад, уым уæм худæг цы фæкаст?

– Цы загъта Пал Палыч фыдуагдзинады тыххæй?

– Цæуыл хъуыды кодта Цыпкин та?

– Кæд та йæ æрфæндыд скъаппæй исты фæуын?

– Цæмæн хъуыд скъаппы дуар басæттын?

– Цыпкин цæмæн скуыдта?

   Равзарут раст дзуапп:

– Цыпкин смæсты;

– Цыпкин фæтарст;

– Цыпкин ныфсæрмы.

5. Скъоладзауты аив кастмæ бацæттæ кæнын:

– Радзырд æнкъард у æви хъæлдзæг? Цæмæн?

– Цыпкины ныхæстæ цавæр хъæлæсы уагæй кæсын хъæуы?

– Цавæр æнкъарæнтæ равдисын хъæуы Нюсяйы ныхæстæ кæсгæйæ?

– Завуч æмæ директоры ныхæстæ та цавæр интонацийæ кæсгæ сты?

6. Рольтæм гæсгæ каст.

III. Цыпкинæн характеристикæ раттын:
– Чи у уацмысы сæйраг архайæг?

– Цыпкин уæ зæрдæмæ фæцыд? 

– Тæригъæд ын фæкодтат æви йæм мæсты систут?

– Куыд уæм кæсы, ахæм фыдуаг ми ма искуы бакæндзæн?

IV. Хатдзæгтæ скæнын:
– Цæй тыххæй у ацы радзырд?

– Куыд бамбæрстат радзырды фæстаг хъуыдыйад?

– Цавæр цæстæй кæсы автор йæ персонажмæ? Цæмæ гæсгæ йæ бамбæрстат?

V. Хæдзармæ куыст. Радзырд рольтæм гæсгæ кæсын зонын. Фæрстытæн дзуæппытæ бацæттæ кæнын.

Колити Виталий « Кудзиго»
 I. Хæдзармæ куыст сбæрæг кæнын.
 1. Радзырд рольтæм гæсгæ бакæсын.

 2. Фæрстытæ раттын:

     -Чи у радзырды сæйраг архайæг?

     - Цавæр цæстæй кæсы автор йæ персонажмæ?

     - Цæмæ гæсгæ йæ бамбæрстат?

     - Цы хъуыды æвæрд ис уацмысы фæстаг хъуыдыйады?
II. Ног æрмæг.
1. Нывимæ куыст:

- Кæй уынут нывы?

 - Цæуыл дзурæг у йе *ддаг бакаст

-Уæдæ цавæр лæппуйы тыххæй у ацы уацмыс
2.Дзырдты нысаниуджытæ бамбарын кæнын:

Цæппæр - цæппузыр , æгънæг

Дæлмус – дæларм

Лæхъума – чъизи дон

Дзебæл кæнун – æрæджы кæнын

3.Æмдзæвгæ кæсы ахуыргæнæг.
4.Раттын фæрстытæ:

-Куыд зилы йæхимæ Кудзиго?

-Цæмæй тæрсы тынг?

-Æппæтй фылдæр  цы уарзы?

-Йæ рæстæг та куыд æрвиты?

-Цæуылнæ ис Кудзигойæн æмбæлттæ?

-Æрхæссут- ма йыл æмбисæндтæ.

5.Равзарын æмбисонды хъуыды:

 Дуйне магосатæй мæгур кæнуй

6.Скъоладзаутæ радгай кæсынц æмдзæгвæ.

7.Бакæсын мæстæймарæн:

Æз нæ уарзын чиныг, 

Рахæссут мын уидыг!

- Ацы дыууæ уацмысæн иумæйагæй цы ис?

III. Хатдзæгтæ скæнын:

- Кудзигомæ цавæр цард æнхъæлмæ кæсы æмæ цæмæн?

-Цы зонд нын амоны фыссæг?

IV.Хæдзармæ куыст. Уацмыс аив кæсын зоын. Æмбисæндтæ зæрдыл бадарын.
                                             Робин – Бобин
                                    (Англисаг фольклорæй)

1.Хæдзармæ куыст сбæрæг кæнын.

1.Æмдзæвгæ аив бакæсын.

Фæрстытæн дзуæппытæ раттын.

Æмбисæндты мидис райхалын.

II. Ног æрмæг.
-Цавæр адæмыхæттыты сфæлдыстадæй бакастыстут уацмыстæ? Уæ зæрдыл æрлæууын кæнут 2-аг къласы æрмæг дæр.

-Цы зонут Робин- Бобины тыххæй?

-Цавæр адæмы фольклорæй у ацы персонаж?
2.Дзырдуатон куыст:

Гитъингун- хытъынджын

Гудун- гуыдын

Уæс- род

Уæр- уæрыкк

Хæпсæ- хæфс

Лæдæруй- æмбары

3.Æмдзæвгæ фыццаг каст кæны ахуыргæнæг.

4.Раттын фæрстытæ:

-Цæмæй фæрыст Робин- Бобины гуыбын?

-Фыдхæрд цæмæ расайы?                                                                                                                        -Цы цæстæй кæсынц англисæгтæ хæраг адæймагмæ? Цæмæ гæсгæ йæ бамбæрстат?
-Æндæр адæмыхæтттытæ та? Уæ дзуæппытææмбисæндтæй бафидар кæнут.

5.Равзарын æмбисæндты мидис:

Бирæ хæрын бирæгъæн дæр нæ тайы.

Фыдхæрд фыдрын у.

6.Тагъддзуринаг раст бакæсын.

7. Скъоладзаутæ радгай кæсынц уацмыс.

III. Хатдзæгтæ скæнын:

- Цавæр хъæлæсы уагæй кæсын хъæуы ацы æмдзæвгææмæ цæмæн?
-Цæуыл нæ ахуыр кæнынц ахæм уацмыстæ?

IV.Хæдзармæ куыст. Уацмыс аив кæсын зоын. Æмбисæндтæ зæрдыл бадарын. Нывтæ йæм скæнын.
Хорз зæрдæйæн – уарзт

Дзасохты Музафер. «Ныстуантæ»
I. Хæдзармæ куыст сбæрæг кæнын.
1. Æмдзæвгæ зæрдывæрдй радзурын.
2. Æмбисæндтæ йæм æрхæссын.

3. Скъоладзауты нывтыл афæлгæст саразын.

II. Ног æрмæг.
1. Ныхас чиныджы ног хайы фæдыл.

2. Фæйнæгыл цы зынæмбарæн дзырдтæ ис, уыдонæн сæ нысаниуджытæ бамбарын кæнын: ныстуантæ, цæсты æфтауын, намыс, хатын.

3. Скъоладзаутæ фыццаг сæхинымæр, стæй та хъæрæй кæсынц æмдзæвгæ.

4. Фæрстытæ раттын:

– Цавæр æгъдæутты кой кæны поэт фыццаг æртæ строфайы?

– Куыд æмбарут ацы фæдзæхст:

   Намысæн аргъгæнæг макуы у сомæй?

– Кæй номæй дзурын хъæуы хæдзармæ?

– Цы фæдзæхсы поэт фæстаг дыууæ строфайы та?

– Цвæр æгъдæуттæ базыдтат ацы æмдзæвгæйæ?

– Уæхæдæг та ма цы зонут?

5. Æмбисæндты хъуыды равзарын:

Кæстæрæн йæ хæс – хистæрмæ хъусын.

Кæстæрæн хистæры разæй дзурыны бар нæй.

Дон кæстæрæй нуæзтæуы.

Сабыры алчидæр уарзы.

6. Аив каст.

III. Хатдзæгтæ скæнын:
– Поэт цы æгъдæутты кой кæны, уыдон кæцæй равзæрдысты?

– Сæйрагдæр цавæр ахастытыл цæуы ныхас æмдзæвгæйы?

IV. Хæдзармæ куыст. Æмдзæвгæ аив кæсын сахуыр кæнын. Æмбисæндтæ тетрæдтæм рафыссын æмæ сæ зæрдыл бадарын. 

Багаты Лади. «Æцæг æмбал»

I. Хæдзармæ куыст сбæрæг кæнын.
1. Æмдзæвгæйы мидис фæрстыты руаджы равзарын:

– Цавæр æгъдæутты кой кæны поэт йе ’мдзæвгæйы?

– Кæцæй равзæрдысты уыцы æгъдæуттæ?

– Æмдзæвгæйы мидисмæ æмбисæндтæ æрхæссут.

II. Ног æрмæг.
1. Бацæуæн ныхас.

– Кæмæн уæ ис æмбал? Цæмæн æй нымайут уæхицæн æмбалыл?

– Цавæр хъуамæ уа æцæг æмбал?

– Цæуылнæ ис ацы уацмысæн сæргонд? (Скъоладзаутæ йын сæргонд хъуамæ сæхæдæг æрхъуыды кæной.)

– Кæй уынут нывы?

– Кæм уыдысты лæппутæ? Кæцæй цæуынц? Цæмæ гæсгæ йæ базыдтат?

– Цымæ дзы æцæг æмбалыл кæй банымайдзыстут?

2. Скъоладзаутæ радгай кæсынц радзырд. Кæсгæ-кæсын амынд цæуынц дзырдтæ: хъамыл, фездыхст.

3. Фæрстытæ уацмысы мидис равзарынæн:

– Чи уыдысты Ирбег æмæ Додти?

– Цы сфæнд кодтой дыууæ æмбалы?

– Цæуылнæ исты загътой Галайæн?

– Цæмæн тагъд айдзаг сты сæ чыргъæдтæ дзедырæй?

– Галайы чыргъæд та афтид цæмæн уыд?

– Цы ’рцыди Додийы дзедыртыл?

– Йе ’мбал ын куыд баххуыс кодта?

– Цæуыл куыдта Ирбег, фæндаджы был бадгæйæ?

– Куыд ын баххуыс кодта Гала?

– Цымæ Ирбег цæмæн ныфсæрмы ис?

– Уæдæй фæстæмæ дыууæ æмбалы Галайæ цæуылнæуал хицæн кодтой?

– Ацы сæргæндтæй радзырды хъуыды хуыздæр кæцы æв-дисы? 

«Дзедыр тонгæйæ»;

«Æцæг æмбал»;

«Æртæйæ хъæды».

5. Скъоладзауты аив кастмæ бацæттæ кæнын.

6. Рольтæм гæсгæ каст.

III. Хатдзæгтæ скæнын:
– Цæмæн ис радзырдæн ахæм сæргонд?

– Цы цæстæй кæсы автор йæхæдæг лæппутæм?

– Сымах та дзы æмбалæн кæй равзæрстат?

IV. Уырыссаг фольклорæй ирхæфсæн бакæсын:
Фæсхонхмæ фæттолуй хор,

Гъæдæй рацæуй Егор,

Æхуæдæг цъæх бæхбæл, 

Йе фсийнæ – сурх гъогбæл,

Биццеутæ – дæркъитæбæл,

Кизгуттæ – уæритæбæл…

– Цавæр хъæлæсы уагæй кæсын хъæуы ацы уацмыс æмæ цæмæн?

– Цы ныв ауад уæ цæстытыл?

V. Хæдзармæ куыст. Радзырд æмæ ирхæфсæн аив кæсын зонын. Радзырдмæ чиныджы цы фæрстытæ ис, уыдонæн дзуæппытæ бацæттæ кæнын. 

Тъехты Амыран. «Батæг раст бакодта»
I. Хæдзармæ куыст сбæрæг кæнын.

II. Ног æрмæг.
1. Нывы мидис радзурын.

– Куыд уæм кæсы, лæппутæй Бæтæг кæцы у? Цæмæн афтæ хъуыды кæнут?

2. Зынæмбарæн дзырдтæ бацамонын: дзыпкъахæг, цырддзаст, уынгæг хъæлæсæй, Куырдалæгон.

3. Радзырд фыцццаг каст кæны ахуыргæнæг.

– Цавæр лæппуйы тыххæй у ацы радзырд?

4. Скъоладзаутæ кæсынц радгай.

– Кæдæм цыд Бæтæджы фыд?

– Цæмæн фæндыд лæппуйы базармæ ацæуын?

– Фыццагдæр кæдæм бацыдысты?

– Æвиппайды Бæтæг цы федта?

– Цавæр ныхæстæ фехъуыста лæппу йæ фыдæй?

– Куыд бакодта йæхæдæг та?

– Дзыпкъахæг лæппуйы чи ’рцахста?

– Зæронд лæгæн фæтæригъæд кодтат? Кæд?

– Кæцы хъуыдыйад æвдисы радзырды хъуыды?

5. Радзырд хæйттыл адих кæнын. Хæйттæн сæргæндтæ раттын.

6. Рольтæм гæсгæ каст.

III. Хатдзæгтæ скæнын:
– Раст уæм фæкаст, бæтæджы фыд йæхи куыд дардта, уый? Цæуылнæ?

– Фыссæг йæ уацмысæн ахæм сæргонд цæмæн радта?

IV. Къадзаты Станиславы тагъддзуринаг бакæсын æмæ йæм фæрстытæ раттын:
      Куырдалæгон, Куырдалæгон,

      Куыд алæг уон, куыд алæг уон?!

– Ацы тагъддзуринаг радзырдимæ иумæ цæмæн ис?

– Цæй тыххæй у зынкæсæн?

V. Астемыраты Изеты ирхæфсæн бакæсын.
– Цы ма фенæн ис базары?

– Цавæр интонацийæ кæсын хъæуы ацы уацмыс æмæ цæмæн?

VI. Хæдзармæ куыст. Радзырд хи ныхæстæй дзурын зонын. Ирхæфсæн аив кæсын сахуыр кæнын. 

Ганс Христиан Андерсен. «Фондзæй иу кæрддзæмы»
I. Хæдзармæ куыст сбæрæг кæнын.
1. Радзырд пъланмæ гæсгæ радзурын.

а. Иу хуыцаубонрайсом.

æ. Бæтæг базары.

б. Дзыпкъахæг æмæ милиционер.

II. Ног æрмæг.
1. Раныхас Ганс Христиан Андерсены сфæлдыстады тыххæй.

Г. Х. Андерсен фыста æмдзæвгæтæ, романтæ æмæ пьесæтæ дæр. Фæлæ куыдфæстагмæ йе сфæлдыстады сæйраг бынат бацахстой аргъæуттæ. Уыдон нæ ахуыр кæнынц рæстудæй цæрын («Дюймовочка», «Оловянный солдатик», «Принцесса на горошине», «Гадкий утенок» æмæ æнд.).
Æдæппæтæй ныффыста 170 аргъауы.

2. Фæйнæгыл цы дзырдтæ ис, уыдоны нысаниуджытæ бацамонын æмæ сæ уæнггай бакæсын:

     кæрд – дзæм


хæ – тæл

     хъуы – на



дæл – ру – дзынг

     сæ – ри – бар


къæс – хуыр






арм – дæл – вæй – нæг






дон – дзæ – уæн






æв – зар

3. Аргъауæн йæ I хай кæсы ахуыргæнæг.

4. Йæ мидис ын фæрстытæм гæсгæ равзарын:

– Чи сты аргъауы сæйраг архайджытæ?

– Кæм æмæ куыд рæзтысты хъæдуры гагатæ?

– Сæ цардæй зæрдæрухс цæмæн уыдысты?

– Цæуыл мæт кодтой, кæрддзæмы бадгæйæ?

– Куыд æмбарут къаддæр гагайы ныхæстæ: «Цымæ махæй æппæты дарддæр чи ацæудзæн»?

– Кæд æмæ кæй къухы февзæрдысты гагатæ?

– Цæмæн сыл бацин кодта гыццыл лæппу?

– Куыд хъæр кодта фыццаг гага тæхгæ-тæхын?

– Дыккаг хъæдуры гага та цы сфæнд кодта?

– Цавæр фæнд уыд иннæ дыууæ гагамæ æмæ цы фесты?

– Кæдæм фехста йæхи фæндзæм гага та? Цы загъта йæ-хинымæр?

– Чи цард уыцы хъæлдзæг уаты?

– Цæуыл мæт кодта мæгуыр ус?

5. II хай скъоладзаутæ кæсынц сæхинымæр.

6. Раттын фæрстытæ:

– Архайд афæдзы афонтæй кæд цæуы?

– Кæд фæкомкоммæ чызг рудзынгмæ æмæ дзы цы федта?

– Цæуыл ныддис кодта йæ мад?

–  Мад йæ чызджы сынтæг рудзынгмæ цæмæн фæхæстæгдæр кодта?

– Кæд æмæ цæмæн бауырныдта чызджы, кæй адзæбæх уыдзæн, уый?

– Куыд базылд мад хъæдуры æвзармæ?

– Кæд бауырныдтой мады та йæ чызджы ныхæстæ?

– Цæуыл цин кодта рынчын чызг?

– Цæмæн кодта уæнгрогдæр?

7. III хай хъæрæй бакæсын.

– Цы баисты хъæдуры иннæ гагатæ?

– Куыд ныббуц йæхицæй цыппæрæм гага?

– Æцæгæй та фондз æфсымæрæй фæзминагдæр кæцы разынд? Тексты ныхæстæй уæ хъуыдытæ бафидар кæнут.

III. Хатдзæгтæ скæнын:
– Цæй руаджы сдзæбæх рынчын чызг?

– Цы нын зæгъынмæ хъавыд фыссæг йæ уацмысæй?

– Бакæсут аргъауы сæйраг хъуыды.

IV. Хæдзармæ куыст. Аргъау хи ныхæстæй дзурын зонын. I хай хæйттыл адих кæнын æмæ сын сæргæндтæ раттын.

Ганс Христиан Андерсен. «Фондзæй иу кæрддзæмы»

I. Хæдзармæ куыст сбæрæг кæнын.
1. Фæрстытæ æвзаргæ кастæн:

– Куыд цардысты хъæдуры гагатæ сæ кæрддзæмы?

– Кæд бауырныдта рынчын чызджы, кæй адзæбæх уыдзæн, уый?

– Йæ мады та?

– Цы пайда æрхастой иннæ цыппар гагайы та?

2. Нывимæ куыст:

– Нывгæнæг аргъауæн йæ кæцы бынат равдыста? Текстæй йæм хъуыдыйæдтæ бакæсут.

– Цавæр ахорæнтæй спайда кодта æмæ цæмæн?

– Сымах та уæ нывты цы равдисиккат?

II. II хай рольтæм гæсгæ бакæсын.

III. Ныхас аргъауы архайджытыл: 
– Чи сты аргъауы архайджытæ?

– Сæйраг архайæг сæ кæй схонæн ис æмæ цæмæн?

– Цы равдыстой хорзæй иннæ 4 гагайы?

– Цавæр зæрдæйы хицау уæм фæкаст рынчын чызг?

IV. Ныхас аргъауы композицийыл:
– Цал хайæ конд у уацмыс?

– Алы хайæн дæр-ма зæгъут йæ сæйраг хъуыды.

(I хай – гагаты фæндтæ; II хайчызг фæхъæлдзæгдæр; III хай – чи цы хорздзинад сарæзта).
V. Равзарын æмбисонды хъуыды:

Адæмæн амонд чи хæссы, уый амондджын у йæхæдæг дæр.

VI. Хатдзæгтæ скæнын:
– Аргъауы æцæг хабарæй цы ис? Æрымыссæггагæй та?

– Цы зонд нын амоны фыссæг? Цавæр адæймæгты равдыс-та гагаты хуызы?

– Адæймаг йæ царды цæуыл хъуамæ хъуыды кæна?

– Раттут-ма аргъауæн æндæр сæргонд.

VII. Хæдзармæ куыст. Аргъаумæ пълан саразын. Нывтæ йæм скæнын.

«Узун æмæ паддзах» 
(адæмон аргъау)

I. Хæдзармæ куыст сбæрæг кæнын.

1. Скъоладзауты нывтыл афæлгæст саразын. Текстæй сæм скъуыддзæгтæ бакæсын.

2. Аргъау пъланмæ гæсгæ радзурын. Тексты хъуыдыйæдтæй спайда кæнын.

а. «Кæрддзæмы бадти хъæдуры фондз гагайы».

æ. «Уалынмæ дын – къæрцц!...»

б. «Уым царди мæгуыр сылгоймаг».

в. «Æз дзæбæхæй-дзæбæхдæр кæндзынæн».

г. «Уæдæй фæстæмæ мады бауырныдта»…

гъ. «Уæд хъæдуры иннæ гагатæ та цы баисты?»

II. Ног æрмæг.
1. – Чи æрхъуыды кодта ацы аргъау?

– Аргъæуттæ цы хуызтыл дих кæнынц, уыдонæй йæ кæцымæ ахæссæн ис: цæрæгойты тыххæй аргъæуттæм, алæмæттаг аргъæуттæм æви царды уаджы аргъæуттæм?

2. Нывимæ куыст:

– Аргъæутты уызын куыдæй æвдыст фæцæуы?

– Æркæсут нывмæ æмæ зæгъут, цавæр уызыны тыххæй у ацы аргъау та?

– Цы уын баххуыс уый базонынæн?

3. Дзырдты нысаниуджытæ бацамонын: æзмæлæг, фал-дзос, æнцъухæй, æрбахъæрдтæй.

4. Аргъау фыццаг каст комментаритимæ кæны ахуыргæнæг.

1 абзац:
– Кæй æрæмбырд кодта паддзах?

– Цæмæй сæ бафарста?

– Цавæр дзуапп ын радтой иууылдæр?

– Уæ зæрдæмæ фæцыд ахæм дзуапп? Цæуылнæ?

2-аг абзац:
– Цæмæй ма бафарста паддзах зæххы цæрджыты?

– Куыд загътой уыдон уызынæй?

– Сымахмæ та куыд кæсы, уызын дæр иннæты хуызæн хъуыды кæны? 

3-аг абзац:
– Уызын паддзахы фæрстытæн цавæр дзуæппытæ радта?

– Кæй дзуапп уæм фæкаст растдæр æмæ цæмæн?

5. Скъоладзауты рольтæм гæсгæ кастмæ бацæттæ кæнын:

– Цавæр хъæлæсы уагæй кæсын хъæуы паддзахы ныхæстæ æмæ цæмæн?

– Адæм æмæ цæрæгойты ныхæстæ кæсгæйæ та цавæр æнкъарæнтæ равдисын хъæуы?

– Куыд кæсын хъæуы уызыны ныхæстæ та?

6. Рольтæм гæсгæ каст.

III. Æмбисæндты хъуыды равзарын:
Уалдзæг рæсугъд у дидинджытæй,

Фæззæг та – дыргътæй.

Арвæй зæлдагæ, –

Зæнхæн – цинадæ.

IV. Хатдзæгтæ скæнын:
– Цæмæн радтой адæм æмæ цæрæгойтæ паддзахы фæрсты-тæн ахæм дзуæппытæ?

– Чи у аргъауы фæзминаг æмæ цæмæй?

V. Хæдзармæ куыст. Аргъау хи ныхæстæй дзурын зонын. Фæрстытæн дзуæппытæ раттын.

УÆЛÆМХАСÆН ÆРМÆГ
Гаглойты Владимир. «Сидзæр»

I. Хæдзармæ куыст фæрстытæм гæсгæ сбæрæг кæнын.

II. Ног æрмæг.
1. Бацæуæн ныхас.

– Лæппуйыл цавæр дарæс ис?

– Зæгъут, кæд дардтой ахæм дарæс?

– Уæдæ уацмысы цавæр рæстæг æвдыст цæуы?

– Цы куыст кæны лæппу?

– Цымæ йыл ахæм мæгуыр дарæс цæмæн ис?

3. Бацамонын дзырдты нысаниуджытæ: хъизæмæрттæ, ны-мæт, цумайы лæппу, раздзог цæу, цæкуытæ.

4. Ахуыргæнæг кæсы радзырд.

5. Радзырды мидис фæрстытæм гæсгæ равзарын:

– Чи у Бадзи?

– Цæмæн баззад лæппу иунæгæй?

– Чи йæ акодта йæхимæ æмæ цæмæн?

– Цавæр уавæрты цард Бадзи Гæуысмæ?

– Кусгæ та йæм куыд кодта?

– Автор Гæуысы фыдлæг цæмæн хоны?

– Цæй тыххæй та фæнадта Гæуыс мæгуыр лæппуйы?

– Цы ’рцыди сидзæр лæппуйыл, цæу агургæйæ?

– Цæмæ бæллыд Бадзи йæ царды? Цæмæ гæсгæ йæ базыдтат?

6. Скъоладзаутæ радгай кæсынц радзырд.

III. Хатдзæгтæ скæнын:
– Цæмæн ссис Бадзи æххуырст?

– Скъолайы ахуыр кæныны фадат ын цæуылнæ уыд?

– Цавæр уавæртæ ис абон та сидзæртæн?

IV. Хæдзармæ куыст. Фæрстытæн дзуæппытæ бацæттæ кæнын.

Чеджемты Геор. «Ном»
I. Хæдзармæ куыст сбæрæг кæнын.

II. Ног æрмæг.
1. Скъоладзаутæ кæсынц уацмысы сæргонд, йæ авторы ном.

2. Нывимæ куыст.

– Кæй уынут нывы?

– Цавæр дарæс ис нæлгоймагыл?

– Чи дардта ахæм дарæс æмæ кæд?

– Цымæ фыссæг йæ уацмысы цавæр рæстæджы кой кæны?

3. Фæйнæгыл цы дзырдтæ ис, уыдон бацамонын: фæсномыг, бардзырд.

4. Скъоладзаутæ радгай кæсынц радзырды I хай.

5. Фæрстытæ раттын:

– Радзырды ныхас персонажы номæй цæуы æви авторы? Цæмæй бæрæг у?

– Цавæр нæмттæй дзырдтой кæрæдзимæ сыхы лæппутæ?

– Цæмæн афтæ тынг мæсты кодта лæппу йæ фæсномыгыл?

– Куыд цардысты адæм хæсты фæстæ?

– Уæлдай зындæр цæрын та кæмæн уыд?

– Цæмæй дардтой сидзæргæс устытæ сæ цоты?

– Чи уыд Къониаты Сау?

– Цавæр хъазт æрхъуыды кодта Сау æмæ цæй тыххæй?

– Куыд ныссыгъдæг кодтой сывæллæттæ Кадиты Госханы цæхæрадон?

6. II хай скъоладзаутæ кæсынц сæхинымæр. Фæрстытæ:

– Сывæллæтты зæрдæмæ цы нæ цыд?

– Цы ’рхъуыды кодта уый тыххæй Сау?

– Петка æмæ Сырх Мыст сырхæфсæддонты къордмæ цæмæн алыгъдысты?

– Немыцæгты къорды та ма чи баззад æмæ цæй тыххæй?

– Цавæр нæмттæ сын радта Сау?

– Кæй равзæрста немыцæгты камандирæй æмæ йын йæ хъусы цы загъта?

– Цæй аххосæй ныффидар ацы ном лæппуйыл?

III. Хатдзæгты скæнын:
– Цавæр рæстæг равдыста фыссæг йæ уацмысы?

– Куыд цардысты адæм уыцы зын рæстæг?

– Цы зæрдæ дардтой кæрæдзимæ? Тексты ныхæстæй уæ дзуæппытæ бафидар кæнут.

IV. Хæдзармæ куыст. Радзырд кæронмæ бакæсын. Фæрс-тытæн дзуæппытæ бацæттæ кæнын.  
Чеджемты Геор. «Ном»
I. Хæдзармæ куыст сбæрæг кæнын.
1. Фæрстытæ æвзаргæ дзырдæн:

а. Æнахуыр нæмттæ.

æ. «Хæсты быдыртæ» æмæ «гранаттæ».

б. Ганс – немыцæгты командир.

2. Радзырды IV хай скъоладзаутæ кæсынц радгай.

3. Йæ мидис ын фæрстытæм гæсгæ сбæрæг кæнын:

– Цы куыста Сау, хæдзары къæсæрыл бадгæйæ?

– Цы ныхæстæ фехъуыста Гæвди Сауæй?

– Цæмæн сыл афтæ тынг бацин кодта лæппу?

– Цы йын балæвар кодта хæстон лæг?

– Куыд уæм кæсы, цæмæн ын балæвар кодта Г. Х. Андерсены чиныг?

– Цы базыдта Гæвди Г. Х. Андерсены тыххæй?

– Автор бауарзта даниаг фыссæджы уацмыстæ? Цæмæй бæрæг у?

4. Нывыл ногæй бакусын:

– Радзырдæн йæ кæцы бынат равдыста нывгæнæг?

– Текстæй-ма йæм скъуыддзаг бакæсут.

II. Радзырды хæйттæн сæргæндтæ раттын.
– Фыццаг хайы ныхас цæуыл цæуы?

– Цавæр сæргонд ын раттæн ис? (Афтæ бакусын иннæ хæйттыл дæр.)

Фæйнæгыл пълан ныффыссын:

1. Арыхъхъы хъæу хæсты фæстæ.

2. «Сырхæфсæддонтæ» æмæ «немыцæгтæ».

3. Г. Х. Андерсен – æмбисонды аргъаугæнæг.

III. Уацмыс пъланмæ гæсгæ хи ныхæстæй радзурын.

IV. Беседæ радзырды сæйраг архайæгыл:
– Чи у уацмысы сæйраг архайæг?

– Цавæр миниуджытæ йæм бафиппайдтат?

– Куыд æрвыста лæппу йæ рæстæг?

– Куыд дардта йæхи хистæртимæ?

– Æппæтæй тынгдæр цы уарзта?

Ссарут-ма тексты дзуæппытæ ацы фæрстытæн æмæ сæ хъæрæй бакæсут.

Аивадон уацмысы царды цаутæ кæрæдзиимæ куыд баст вæййынц, уый у сюжет. Сюжеты рабæрæг вæййынц адæймæгты æхсæн ахастдзинæдтæ, сæ миниуджытæ, сæ архайдмæ сын фыссæг цы цæстæй кæсы, уый.

V. Хатдзæгтæ скæнын:
– Кæд фæивта лæппу йæ хъуыды, Ганс æй кæй хуыдтой, уый тыххæй?

– Кæцы хайы ис радзырды сæйраг хъуыды? Бакæсут-ма йæ иу хатт.

VI. Къадзаты Станиславы тагъддзуринаг бакæсын:
Дзеджы фырт Дзег

Махæн – æмцег,

Йе ’гъдау фæзмæм,

Зиуæн бæззæм.

– Ацы уацмыстæн иумæйагæй цы ис?

VII. Хæдзармæ куыст. Фæрстытæн дзуæппытæ бацæттæ кæнын; III хай рольтæм гæсгæ кæсын зонын.

Колити Витали. «Зæирæ»

I. Хæдзармæ куыст сбæрæг кæнын.
II. Ног æрмæг.
1. Нывимæ куыст:

– Цы кусы чызг? 

– Йæ куыст зæрдиагæй кæны, уый цæмæй бæрæг у?

– Уæдæ цавæр чызджы тыххæй у æмдзæвгæ?

2. Дзырдты нысаниуджытæ бацамонын:

кæдзос – сыгъдæг

гъосин – дурын

кинау – цъилау

фæлдзос – алыварс

3. Æмдзæвгæ фыццаг каст кæны ахуыргæнæг.

4. Фæрстытæ æмдзæвгæйы мидис равзарынæн:

– Цы куыстытæ фæкæны Зæирæ?

– Чызг зæрдиагæй кæй фæкусы, уый цавæр дзырдтæ æвдисынц? Хъæрæй-ма сæ бакæсут.

– Цæмæй ма у фæзминаг Зæирæ?

– Æмбисæндтæ-ма йыл æрхæссут.

5. Равзарын æмбисæндты хъуыды:

Æнæ фыдæбонæй ницы ис.

Дуйне магосатæй мæгур кæнуй.

Косагæ лæгæн мæгур унæй тæссаг нæй.

6. Скъоладзаутæ радгай кæсынц æмдзæвгæ.

III. Хатдзæгтæ скæнын:
– Цæмæй фæзминаг у Зæирæ?

– Сымах та куыд æххуыс кæнут уæ хистæртæн?

IV. Англисаг фольклорæй ирхæфсæн бакæсын:
– Минкъий гикæ, кæми адтæ?

– Нанайетæмæ фæууадтæн.

– Цитæ дин дзурдта нана?

– Мæ бæдолæ, мæ къона,

   Мæ додо гикæ, мæ дзæццæ…

– Ци дин равæрдта нана?

– Æхсири гъосин мæ хæццæ!..

– Цавæр у ацы тексты хуыз?

– Диалогæй цы базыдтат?

– Цы дзырдта нана йæ гыццыл чызгæн?

– Гыццыл чызджы нана уæ зæрдæмæ фæцыд? Цæмæй?

– Цавæр интонацийæ кæсын хъæуы ирхæфсæн æмæ цæ-мæн?

1. Ирхæфсæн рольтæм гæсгæ бакæсын.

V. Хæдзармæ куыст. Æмдзæвгæ зæрдывæрдæй дзурын сахуыр кæнын. Ирхæфсæн аив кæсын зонын.

Евгений Пермяк. «Фыдынд Наз бæлас»
I. Хæдзармæ куыст сбæрæг кæнын.
II. Ног æрмæг.
1. Бацæуæн ныхас.

– Цæй тыххæй фыста Евгений Пермяк? Йæ уацмыстæй цы бакастыстут?

– Æркæсут нывмæ. Уацмысы архайд кæм цæуы?

– Чи сты сæйраг архайджытæ?

– Бæлæсты æддаг бакаст цæуыл дзурæг у?

– Цымæ зæронд лæг та чи у? 

– Аргъæутты ахæм худ кæуыл вæййы?

2. Фæйнæгыл цы дзырдтæ ис, уыдонæн сæ нысаниуджытæ бацамонын æмæ сæ уæнггай бакæсын:


хъуы-ды-дзаст                           сом-бон


дæр-зæг-зæнг                             ца-тыр-ны-






    вæн-дæн






    хъыс-мæт





    хих

3. Уацмысы I хай кæсы ахуыргæнæг.

4. Йæ мидис ын фæрстытæм гæсгæ равзарын:

– Кæцы ран ис Данийы бæстæ картæйыл?

– Цæмæй уыд диссаг даниаг хъæд?

– Кæд-иу райхъуыст бæлæсты ныхас дардмæ?

– Цавæр миниуджытæ уыд Гæды бæласмæ?

– Бæрз бæласимæ æмхуызон цæмæй уыдысты?

– Цавæр уыд Заз бæлас та?

– Цы цæстæй йæм кастысты йæ рæсугъд  хотæ?

– Уыдон кæрæдзийæн аргъ цæмæ гæсгæ кодтой?

– Чи-иу цыд арæх хъæдмæ æмæ цæй фæдыл?

– Цæмæн-иу мæсты кодтой бæлæстæ Аргъаугæнæгмæ?

– Цæмæн куыдтой иу бон тулдз бæласы бинонтæ?

5. Аргъауы II хай скъоладзаутæ кæсынц абзацгай. Кæсгæ-кæсын фæрстытæн дзуæппытæ раттын.

1-аг абзац:
– Куыд фæмаст кодта Аргъаугæнæг, ацы хабар фехъусгæйæ?

– Уый фæдыл æм цы фæнд æрцыд?

2-аг абзац:
– Цæуыл бадис кодтой бæлæстæ?

– Тулдз бæласы хъысмæты тыххæй цы базыдтой?

3-æм абзац:
– Цы радзырдта Аргъаугæнæг Наз бæлас æмæ Гæды бæ-ласы ног цардæй?

– Куыд æмбарут ацы ныхæстæ: «…æнæпайдайæ хъæды бамбийынæй бирæ хуыздæр у тæгæнæйы цардæй цæрын»?

4-æм абзац:
– Кæд æрæнкъард Аргъаугæнæг?

– Цæмæн загъта афтæ: «… адæмы тыххæй йæ удæй арт чи цæгъды, судзгæ чи кæны, уый стыр кады аккаг у»?

5-æм абзац:
– Кæуыл худтысты бæлæстæ иууылдæр?

– Æнустæм цæрынмæ чи фæхъавы, уыдоны тыххæй аргъаугæнæг цы загъта?

– Чи свæййы æнусон æмæ кадджын та?

III. Хатдзæгтæ скæнын.
– Аргъауы архайджытæй уæ зæрдæмæ тынгдæр чи фæцыд æмæ цæмæн?

– Цæмæй рæдыдысты бæлæстæ?

– Царды ахæм адæймæгтыл никуы сæмбæлдыстут?

– Цæмæ гæсгæ аргъ кæнын хъæуы адæймагæн?

– Цавæр хъуыдытæ бадардтат уæ зæрдыл?

IV. Хæдзармæ куыст. Аргъау кæронмæ бакæсын æмæ йæ хи ныхæстæй дзурын зонын.

Евгений Пермяк. «Фыдынд Наз бæлас»
I. Хæдзармæ куыст сбæрæг кæнын.
1. Радзырд пъланмæ гæсгæ хи ныхæстæй радзурын. 

    Тексты цитатæтæй спайда кæнын:

а. «Данийы бæстæйы уыди æмбисонды хъæд».

æ. «Наз бæласы йæ сыхаг хотæ æппындæр нæ уарзтой».

б. «Хъæдмæ-иу арæх æрбафтыди Аргъаугæнæг».

в. «Иу бон хъæды фæзындысты хъæддзаутæ…»

г. «Наз бæласы сугты тыххæй дæр куы радзурис!»

гъ. «Хъæддзаутæ бахæццæ сты фыдынд Наз бæлас-мæ».

д. «Уыцы Аргъæутты Чиныг æрцарди чиныгдоны…».

II. Беседæ аргъауы сæйраг архайæгыл:
– Чи у уацмысы сæйраг архайæг?

– Аргъаугæнæг æй иннæ бæлæстæй фылдæр цæмæн уарзта?

– Цавæр миниуджытæ бафиппайдтат Заз бæласмæ?

– Кæй руаджы ссис ахæм хорз зæрдæйы хицау?

– Цæмæй фæцыд уæ зæрдæмæ? Спайда кæнын ахæм дзырд-тæй: уæздан, бонзонгæ, фæлмæнзæрдæ.

III. Фæрстытæ æвзаргæ кастæн:
– Цæмæ гæсгæ аргъ кодтой кæрæдзийæн бæлæстæ?

– Цы радзырдта Аргъаугæнæг бæлæсты ног царды тыххæй?

– Тагъд кæй ферох кæнынц? Æнусон та чи свæййы?

– Куыд рауад Заз бæласы хъысмæт?

– Цæуылнæ бауайдзæф кодта бæлас йе ’фхæрджытæн?

– Цæй руаджы ссис ахæм хорз зæрдæйы хицау?

IV. Хатдзæгтæ скæнын:
– Аргъауы хæйттæй кæцы тынгдæр фæцыд уæ зæрдæмæ æмæ цæмæн?

– Бакæсут-ма йын йæ сæйраг хъуыдыæвдисæг бынæттæ.

– Цæмæй рæдыдысты бæлæстæ, Заз бæласыл куы худтыс-ты, уæд?

– Адæймаджы фæстæ та зæххыл хъуамæ цы баззайа?

V. Хæдзармæ куыст. Аргъауы хæйттæй сæ иумæ нывтæ скæнын. Хæйттæн сæргæндтæ раттын.

Чи фехъуыста диссæгтæ, 

Диссæгтæ – тæмæссæгтæ?

Чеджемты Геор. «Диссæгтæ» 

I. Хæдзармæ куыст сбæрæг кæнын.
1. Скъоладзауты нывтыл афæлгæст саразын. Текстæй сæм скъуыддзæгтæ бакæсын.

II. Ног æрмæг.
1. Бацæуæн ныхас.

Скъоладзаутæ кæсынц чиныджы ног хайы темæ.

– Ацы фарстæн уæм цавæр дзуæппытæ ис?

– Куыд уæм кæсы, цы уацмыстæ кæсдзыстæм, уыдон æнкъард уыдзысты æви хъæлдзæг? Цæмæ гæсгæ афтæ 

хъуыды кæнут?

– Цал строфайы ис ацы æмдзæвгæйы? Строфатæ цалгай рæнхъытæй конд сты?

2. Дзырдуатон куыст: æрвад, мыстулæг, хæргæфс.

3. Æмдзæвгæ фыццаг каст кæны ахуыргæнæг.

4. Йæ мидис ын фæрстытæм гæсгæ равзарын:

– Цавæр диссæгтæ фехъуыстат сырдты тыххæй?

– Чи царди кæркдоны та? Цы дзы ис диссагæй?

– Цæй кой ма ракодта поэт? Цы уæм дзы фæкаст худæг?

5. Скъоладзауты аив кастмæ бацæттæ кæнын: 

– Цавæр æнкъарæнтæ уæм сæвзæрын кодта æмдзæвгæ?

– Цæмæн арæх æмбæлы хъуыдыйæдты кæрон хъæры нысан?

– Куыд кæсын хъæуы ахæм хъуыдыйæдтæ?

6. Скъоладзаутæ аив кæсынц æмдзæвгæ.

III. Къадзаты Станиславы тагъддзуринаг бакæсын:

Æз куы фæуин Мæйыл мæй,

Хъалдæр нал уаид мæнæй!

– Цæй тыххæй зынкæсæн сты ацы рæнхъытæ?

IV. Хатдзæгтæ скæнын:
– Цæмæн ис æмдзæвгæйæн ахæм сæргонд?

– Æцæгæй та царды куыд вæййы?

– Цымæ поэт ахæм æмдзæвгæ цæмæн ныффыста? Цæуыл нæ ахуыр кæны?

V. Хæдзармæ куыст. Æмдзæвгæ аив кастмæ бацæттæ кæнын. Диссæгтæ æрымысын æмæ сæ тетрæдты ныффыссын.

Къадзаты Станислав. «Алцы иннæрдæм фæцис», 

«Кадтæй-Цадтæй» (англисаг фольклорæй)

I. Хæдзармæ куыст сбæрæг кæнын.
II. Ног æрмæг.
1. – Бакæсут æмдзæвгæты сæргæндтæ. Цы уæм дзы фæкаст æнахуыр?

– Цы уынут нывы та?

2. Дзырдуатон куыст: коцора, кау, фат, сæрфат, фарсбæл-къулыл.

3. Скъоладзаутæ сæхинымæр кæсынц Къадзаты Станиславы æмдзæвгæ «Алцы иннæрдæм фæцис».

   – Цæмæн хуыйны æмдзæвгæ афтæ?

   – Сраст-ма кæнут поэты хъуыдытæ æмæ æмдзæвгæ ногæй бакæсут.

4. Æмдзæвгæ «Кадтæй-Цадтæй» кæсы ахуыргæнæг.

5. Фæрстытæ раттын:

– Чи у ацы æмдзæвгæйы автор?

– Цæуыл кæнæ дзы кæуыл цæуы ныхас?

– Кæцæй æрхаудта Кадтæй-Цадтæй æмæ цæмæн?

– Чи архайдта йæ æрæмбырд кæныныл?

– Бафтыд сæ къухы? Цымæ цæуылнæ?

– Сымах цæстытыл та куыдæй ауад ацы æрхъуыдыгонд персонаж?

III. Нывимæ куыст:
– Цы хоны «Кадтæй-Цадтæй» нывгæнæг?

– Нывы мидис радзурут.

IV. Скъоладзаутæ аив кæсынц æмдзæвгæтæ.

V. Хатдзæгтæ скæнын:
– Цымæ фыццаг æмдзæвгæйы алцы иннæрдæм цæмæн фæцис?

– Цæмæн æрхъуыды кодтой адæм Кадтæй-Цадтæйы?

– Цæуыл нæ ахуыр кæнынц ахæм уацмыстæ?

V. Хæдзармæ куыст. Æмдзæвгæтæ аив кæсын зонын. Дыккаг æмдзæвгæмæ нывтæ скæнын. 

Сырдон уæйгуыты куыд фæсайдта

I. Хæдзармæ куыст сбæрæг кæнын.
II. Ног æрмæг.

1. Бацæуæн ныхас.

Хъæздыг у ирон. Адæмон сфæлдыстад. Ис дзы алыхуызон жанртæ: æмбисæндтæ, аргъæуттæ, таурæгътæ, кадджытæ, уыци-уыцитæ æмæ æндæртæ. Нæ адæмы сфæлдыстадон хъару æппæты ирддæрæй зыны Нарты кадджыты. Уыдон фидар баст сты адæмы цардимæ. Сæдæгай азты дæргъы рагфыдæлтæ цы уыдтой, цы зыдтой, цæмæ бæллыдысты, уыдон иууылдæр равдыстой ацы кадджыты. Нарт уыдысты хъæбатыр. Хъаруджын, тырныдтой сæ адæмæн кад кæнынмæ.

Сæ сæйрагдæр архайджытæ сты Уырызмæг, Сослан, Батрадз, Хæмыц, Сырдон æмæ иннæтæ. Алкæмæ дæр дзы ис хицæн миниуджытæ.

2. Фæйнæгыл цы зынæмбарæн дзырдтæ ис, уыдоны нысаниуæг бамбарын кæнын: хæтæн, бонасадæн, æрдуз, æрчъиаг, иннæбонæй – иннæбонмæ.

3. Кадæг фыццаг каст кæны ахуыргæнæг.

4. Фæрстытæ:

– Кæдæм ацыдысты Нарт?

– Кæмæй базыдта Сырдон, Нарт йæ сусæгæй хæтæны кæй ацыдысты, уый?

– Цы сфæнд кодта?

– Цавæр ныв федта Сырдон æрдузы?

– Цавæр хæзнатæ разынд уæйгуытæм?

– цы зонд сын бацамыдта Сырдон?

– Сæ хæзнатæ йæ къухы куыд бафтыдысты?

III. Кадæг рольтæм гæсгæ бакæсын.

IV. Сырдонæн характеристикæ раттын:
– Чи у кæдæджы сæйраг архайæг?

– Цы йæм бафиппайдтат хорзæй?

– Цымæ Нарт йæ сусæгæй хæтæны цæмæн ацыдысты?

V. Нывимæ куыст:
– Кадæгæн йæ кæцы бынат равдыста нывгæнæг?

– Текстæй йæм скъуыддзаг бакæсут.

VI. Хатдзæгтæ скæнын:
– Цы базыдтат Сырдоны тыххæй?

– Цавæр зонды хицау уæм фæкаст?

– Цы уынаффæ рахастой Нарт æмæ цæмæн?

– Кадæгæн йæ кацы бынæттæ тынгдæр фæцыдысты уæ зæрдæмæ æмæ цæмæн?  

VII. Хæдзармæ куыст. Кадæг хи ныхæстæй дзурын зонын.

                                   УÆЛÆМХАСÆН ÆРМÆГ

Джыккайты Шамил. «Тæссаг балц»
I. Хæдзармæ куыст сбæрæг кæнын.

II. Ног æрмæг.
1. Бацæуæн ныхас.

– Цавæр балцы кой кæны фыссæг?

– Æркæсут нывмæ; кæм æмæ цы афон цæуы архайд?

– Цæмæй бæрæг у, балц æцæгдæр тæссаг у, уый?

2. Радзырды I хай скъоладзаутæ кæсынц сæхинымæр.

3. Фæрстытæ мидис равзарынæн:

– Уацмысы сæйраг архайæг чи у?

– Цавæр миниуджытæ бафиппайдтат Сосланмæ?

– Сосланæн йæ фыд цы бахæс кодта?

– Лæппу Хъæдысæрмæ куы схæццæ, уæд цæуыл стыхст?

– Цы йæм каст худинаг? Цæуылнæ аздæхт фæстæмæ?

– Кæд схæццæ Сослан Сау хохы бынмæ?

– Цæргæсыл идон куыд бафтыдта?

– Цæмæн æрхызт Сослан йæ бæхæй?

– Лæгæттæм кæсгæйæ, йæ зæрдыл цы ’рбалæууыд?

– Цы федта талынджы? Цавæр уыд уыцы Сау уæйыг?

– Кæд фæныфсджын лæппу? Уæйгуыты куыд фæсырдта?

4. II хай радгай бакæсын. Кæсгæ-кæсын фæрстытæ раттын.

1-аг абзац:
– Цæмæн хоны фыссæг бæхы Хуыцауы лæвар?

– Кæдæм бахæццæ Сослан æмæ дзы цавæр фыдбылызтæй тæссаг уыд?

– Цы ’рбалæууыд лæппуйы зæрдыл ацы ран?

– Цæмæй уыд тæссагдæр Хæйрæджыты ком?

2-аг абзац:
– Цы хъуыды фегуырд йæ сæры?

– Цæмæн бабæллыд Нарты Сосланы кæрцмæ?

– Лæппуйы дзыппы цы разынд?

– Кæцæй йæм бафтыд хæрынкъа?

3-аг абзац:
– Кæд фæныфсджын лæппу?

4-æм абзац:
– Цы федта хъæды астæу Сослан?

– Цæмæн дис кодта хæйрæджытыл?

– Кæд фесæфт лæппуйы тас?

5-æм абзац:
– Чи рацыд лæппуйы размæ?

– Цæмæй фарста лæппу йæ фыды?

– Цы базыдта Сослан бутъро бæласы тыххæй?

6-æм абзац:
– Цы куыста Сослан дыккаг бон?

– Арвыл цы диссæгтæ федта?

– Куыд æмбарут хъуыдыйад:

Афтæ атадысты дысон йæ уæйгуытæ дæр.
7-æм абзац:
– Цавæр хатдзæгтæм æрцыд лæппу?

– Цæмæн æрлæууыдысты йæ зæрдыл ахуыргæнæджы ныхæстæ миражы тыххæй?

8-æм абзац:
– Адæм уæйгуытæ æмæ хæйрæджытæй цы дзурынц, уый тыххæй та куыд ахъуыды кодта?

– Сымахмæ цыдæр предметтæ æндæр хуызы никуы фæкастысты? Цымæ цæмæн?

III. Ныхас радзырды сæйраг архайæгыл. Спайда кæнын дзырдтæй: сæрæн, ныфсхаст, æгъдауджын, коммæгæс.

– Чи у уацмысы сæйраг архайæг?

– Цавæр лæппу уыд Сослан?

– Куыд дардта йæхи хистæртимæ?

– Цы йæм каст худинаг?

IV. Хатдзæгтæ скæнын:
– Сослан бæлæсты æмæ къæдзæхты цæмæн фенхъæлдта уæйгуытæ æмæ хæйрæджытæ?

– Цавæр хатдзæгтæм æрцыдыстут сымах та?

– Цы базыдтат ногæй ацы радзырдæй?

V. Къадзаты Станиславы палиндром бакæсын:
Развæд æвзар.

VI. Хæдзармæ куыст. Радзырд хи ныхæстæй дзурын зонын.

Фæлхат кæныны урок
I. Конкурс «Æмбисæндтæ кæронмæ ахæццæ кæнут».
Кæстæрæн йæ хæс – …

Хорз йæ митæй…

Берæ хæрдæ…

Ахури дæр æмæ кусти дæр зийнадæ…

Цæваг галæн…

Адæмæн амонд чи хæссы, …

– Ахæм хъуыдытæ цавæр уацмысты ссарæн ис?

– Чи сæ ныффыста?

II. Ныхас рацыд æрмæгыл.
– Цавæр æгъдæуттæ базыдтат нæ адæмы цардæй? Цавæр уацмысты сæ бакастыстут? Чи сты сæ автортæ?

– Кæй тыххæй загътой ацы ныхæстæ æмæ цæмæн?

Афтæ дын хъæуы, æвзæр,

Уый та дын дæ амындтытæм,

Дæ зыгъуыммæ ардыдтытæм!

– Кæцæй сты ныхæстæ: «Чысыл лæппу, бузныг, стыр бузныг, ды раст бакодтай, кæддæриддæр хъуамæ уай цырд-дзаст»? Цæй фæдыл загъд æрцыдысты?

– Сымах кары сывæллæттæ раджы куыд цардысты, уый цавæр уацмысæй базыдтат?

– Чи ныффыста аргъау «Фондзæй иу кæрддзæмы»? Цы у йæ сæйраг хъуыды?

– Цæуылнæ райста йæ маст Фыдынд Заз бæлас, худгæ йыл чи кодта, уыцы бæлæстæй? Аргъауы хъуыдытæй уæ зæрдæмæ тынгдæр кæцы фæцыд?

– Куыд цардысты адæм Фыдыбæстæйы Стыр хæсты фæстæ? Цавæр уацмысы бакастыстут уый тыххæй? Чи йæ ныффыста? Уыцы авторы уацмыстæй ма ноджы цы зонут?

– Кæй базыдтат Нарты кадджыты персонажтæй?

– Цы «диссæгтæ-тæмæссæгтæ» бакастыстут, уыдонæй уæм хуыздæр кæцы фæкаст?

III. Конкурс «Чи фылдæр зоны тагъддзуринæгтæ?»
IV. Нывтимæ куыст. Чиныджы кæрон цы нывтæ ис, уыдонмæ æркæсын. Нывтæй иумæ гæсгæ радзырд æрхъуы-ды кæнын.

V. Дзырдтæ хъæугæ дамгъæтæй баххæст кæнын. Тет-рæдтæм сæ рафыссын æмæ сæ уырыссаг æвзагмæ ратæлмац кæнын.

VI. Хæдзармæ куыст. Хи ныхæстæй дзурынмæ иу уацмыс бацæттæ кæнын.

Æфтауы бæстæ дидинæг, сыфтæр!

Хетæгкаты Къоста. «Чи дæ?» 
(скъуыддзаг)
I. Ног æрмæг.
1. Беседæ уалдзæджы тыххæй.

2. Фæйнæгыл Цæллагты Викторы, Абысалты Юрийы, Хетæгкаты Асланы нывты репродукцитæ.

3. Скъоладзаутæ кæсынц уацмысы сæргонд, йæ авторы ном.

– Цы нысан кæны, къæлæтты цы дзырд ис, уый? (Уацмысæн йæ иу хай кæй бакæсдзыстæм.)

4. Дзырдуатон куыст: мил, хуссæрттæ.

5. Æмдзæвгæ фыццаг каст кæны ахуыргæнæг.

Фæрстытæ раттын:

– Уалдзæгæн йæ кæцы афон равдыста поэт? Цавæр æууæлтæм гæсгæ йæ базыдтат?

7. Скъоладзаутæ строфагай кæсынц уацмыс.

1-аг строфа:
– Цæмæй фервæзт зæхх? Цæмæн «сулæфыд»?

– Æцæгдæр улæфгæ фæкæны зæхх? Уæдæ дзы поэт афтæ цæй тыххæй зæгъы?

– Цæуылнæуал давы сæгъ хъæмпæй?

2-аг строфа:
– Кæд фæмил вæййынц  хæхтæ?

– Дон та цæмæй фæбур вæййы?

– Кæцæй нæм æртæхынц мæргътæ? Цавæр мæргътæ æртæхынц раздæр?

3-аг строфа:
– Зæгъут, цæмæн фесты зæрдæ зынг?

– Кæй хоны поэт «нæ лæппу»? Цæмæ йæм сиды?

II. Нывмæ хъуыдыйæдтæ æрхъуыды кæнын.

III. Скъоладзауты аив кастмæ бацæттæ кæнын.
– Уалдзæджы æрцыд куыд фæзынд æрдзыл?

– Цавæр æнкъарæнтæ сæвзæрд поэты зæрдæйы?

– Цы равдисын хъæуы æмдзæвгæ кæсгæйæ? (цин, амонд.)

IV. Аив каст.

V. Хатдзæгтæ скæнын:
– Цавæр ивддзинæдтæ æрцæуы æрдзы рагуалдзæг?

– Поэт цы уалдзыгон нывтæ равдыста, уыдонæй кæцы тынгдæр фæцыд уæ зæрдæмæ?

– Цы равдисиккат уæ нывты алы строфамæ дæр?

VI. Хæдзармæ куыст. Æмдзæвгæ зæрдывæрдæй сахуыр кæнын.

Гæдиаты Секъа. «Уалдзæг Ирыстоны»

I. Хæдзармæ куыст сбæрæг кæнын.
1. Æмдзæвгæ зæрдывæрдæй радзурын.

II. Ног æрмæг.
1. Ахуыргæнæджы раныхас Гæдиаты Секъайы сфæлдыс-тады тыххæй.

Гæдиаты Секъа у хæдахуыр курдиатджын поэт, ирон аив прозæйы бындурæвæрæг. Стыр нывгæнæг æмæ хъуыдыгæнæг уæвгæйæ, Секъа цæхгæр æвæрдта социалон фарстатæ, адæмы царды проблемæтæ. Йæ сæрибарыл, адæймаджы бартыл цагъаргæнджытимæ тохы чи бацæуы, уыдон сты нæ фыссæджы идеалтæ. 

1905 азы Секъайæн мыхуыры рацыд æмдзæвгæты æмбырдгонд «Ирон фыййау». Йæ радзырдтæ, æмдзæвгæтæ, уацтæ мыхуыры цыдысты газеттæ æмæ журналты.

2. Ахуыргæнæг кæсы уацмыс (прозæйæ фыст æмдзæвгæ). Кæсгæ-кæсын амоны дзырдтæ: сгæллад, ирдгæ, хъырны, дзыбыр, ныхасы бадын, дзæнæт, сфæлдисæг.

3. Фæрстытæ раттын:

– Цавæр ногдзинæдтæ æрхаста уалдзæг? Бакæсут уыцы бынæттæ. 

– Куыд фæивта цæрæгойты æмæ мæргъты цард?

– Цы куыстытæ фæкæнынц адæм уалдзыгон?

– Цæмæй бæрæг у, зæхх йæ «тарф фынæйæ райхъал», уый?

– Цы у «Ныхас»? Куыд дзы æрвыстой зæронд лæгтæ сæ рæстæг?

– Цæмæн схуыдтой уалдзæджы «дзæнæт»?

– Цавæр заман равдыста фыссæг йæ уацмысы? Цæмæ гæсгæ афтæ хъуыды кæнут?

4. Нывимæ куыст.

5. Скъоладзаутæ радгай кæсынц æмдзæвгæ.

III. Хатдзæгтæ скæнын:
– Цæмæн райхъал вæййы æрдз уалдзыгон?

– Хохаг адæм раджы куыд цардысты?

– Цæмæн-иу тынг æнхъæлмæ кастысты уалдзæджы æрцыдмæ?

IV. Астемыраты Изеты ирхæфсæны мидисыл бакусын.
– Гыццыл мæлдзыг, гыццыл мæлдзыг,

   Кæдæм хæссыс дынджыр лæдзæг?

– Фæцаразын дзы уалдзыгон

   Губакк – минуæладзыгон. 

– Цы уæм фæкаст худæг ирхæфсæны?

– Цы йæм сныв кæниккат?

V. Хæдзармæ куыст. Уацмыс аив кæсын сахуыр кæнын. Фæрстытæн дзуæппытæ бацæттæ кæнын. 

                           Чеджемты Геор. «Уалдзыгон бæрæгбон»

I. Хæдзармæ куыст сбæрæг кæнын.
II. Ног æрмæг.
1. Бацæуæн ныхас.

– Уалдзæджы цавæр бæрæгбонтæ вæййы?

– Цымæ ацы æмдзæвгæ та кæцы бæрæгбоныл у? Цæмæ гæсгæ йæ базыдтат?

– Кæй уынут нывы?

– Цы ис лæппуйы къухы? Цæуыл дзурæг у йе ’ддаг бакаст?

2. Скъоладзаутæ сæхинымæр, стæй та хъæрæй кæсынц æмдзæвгæ.

3. Æмдзæвгæйы мидис фæрстытæм гæсгæ равзарын:

– Кæй номæй цæуы ныхас æмдзæвгæйы?

– Цавæр бæрæгбоныл у æмдзæвгæ?

– Цы лæвар кæны лæппу йæ мадæн?

– Цы йын зæгъы йæ зæрдæ?

4. Æмдзæвгæ аив бакæсын.

5. Æмбисæндты хъуыды равзарын:

Мады рæвдыд ничи ма бафыста.

Мады рæвдыд – хурæй хъармдæр.

– Цавæр æмбисæндтæ ма зонут мады тыххæй?

III. Хатдзæгтæ скæнын:
– Поэт мады зæрдæ хуримæ цæмæн бары?

– Цæмæй вæййы мады зæрдæ рухс æмæ райдзаст?

– Цæмæн фæлæвар кæнынц дидинджытæ?

IV. Хæдзармæ куыст. Æмдзæвгæ аив кæсын зонын. Мады тыххæй цыбыр радзырд ныффыссын.
Коцойты Арсен. «Тулдз æмæ мæцкъор»
I. Хæдзармæ куыст сбæрæг кæнын.

II. Ног æрмæг. -тады тыххæй. Прозæйы жанры алывæрсыг гæнæнтæ ирон литературæйы иууыл æххæстдæрæй фыццаг чи равдыста, уый уыд Коцойты Арсен. Арсенмæ кæд уæлдæр ахуырад нæ уыд, уæддæр ссис ирон фыссæг. Фыццаджыдæр, йе ’рдзон курдиаты руаджы, стæй, бирæ чингуытæ кæй каст, дунеон литературæйы хуыздæр дæнцæгтæ базонынмæ кæй тырныдта, уый фæрцы. Уый хорз зыдта куыд ирон, афтæ уырыссаг æвзаг дæр. Ууыл дзурæг у, мыхуыры йæ фыццаг уацмыстæ уырыссагау кæй рацыдысты, стæй, йæ рæстæджы газет «Правда»-йы корректорæй кæй куыста, уый. Фæлæ уæддæр Арсены курдиат ирддæрæй раргом йæ мадæлон æвзагыл диссаджы рæсугъд уацмыстæ фæлдисгæйæ. Йе сфæлдыстад кæддæриддæр уыдзæн цымыдисаг, уымæн æмæ йæ уацмыстæ сты царды рæстдзинадæй ист.

2. Бакæсын аргъау «Тулдз æмæ мæцкъор». 

3. Кæсгæ-кæсын дзырдтæ бацамонын: уад, мæцкъор, тала.

4. Раттын фæрстытæ:

– Цæмæн бары фыссæг тулдзы айнæг къæдзæхимæ?

Уæ хъуыдытæ авторы ныхæстæй бафидар кæнут.

– Цæуыл цин кодта Мæцкъор, Тулдзы сæрты куы акаст, уæд?

– Тулдз æй «æдылы къоппа» цæмæн рахуыдта?

– Куыд уæм кæсы, чи сæ растдæр уыди?

   Цы нын зæгъынмæ хъавыд фыссæг йæ уацмысæй?

5. Нывимæ куыст.

– Куыд равдыста нывгæнæг Тулдз æмæ Мæцкъоры?

– Цæуыл дзурæг у Тулдзы æддаг бакаст?

– Мæцкъоры бакаст та?

– Сымах цæстытыл та куыдæй ауадысты?

– Цы хуызы сæ равдисиккат уæ нывты?

6. Аргъау рольтæм гæсгæ кæсынмæ бацæттæ кæнын:

– Куыд кæсын хъæуы авторы ныхæстæ? (сындæггай)
– Цавæр интонацийæ кæсын хъæуы Мæцкъоры ныхæстæ?

– Тулдзы ныхæстæй та цы хъæуы равдисын?

7. Рольтæм гæсгæ каст.

IV. Хатдзæгтæ скæнын:
– Чи ныффыста ацы уацмыс?

– Цы ма бакастыстут Коцойты Арсены уацмыстæй 2-аг къласы?

– Цæй тыххæй сты?

– Цы у ацы уацмысы сæйраг хъуыды?

– Зæгъут-ма, адæмы æхсæн Мæцкъоры хуызæттæ нæ вæййы?

– Цавæр æмбисæндтæ æрхæссæн ис аргъауы мидисмæ? (Хип-пæлой – хи æгадгæнæг. Æдылы хиппæлой вæййы.

Зæгъын ницы у, кæнын зындæр у. 

Чи дæ, уый мын ма дзур, цы сарæзтай, уый мын зæгъ.) 
V. Астемыраты Изеты ирхæфсæн бакæсын:

Ма кæс кауы сæрты, нас,

Ахæрдзæн дын хуы дæ фарс!

– Цæмæн у ацы уацмыс ирхæфсæн? Ирхæфсæны тыххæй æрмæг уæ зæрдыл æрлæууын кæнут.

– Цы уæм дзы фæкаст худæг?

VI. Хæдзармæ куыст. Уацмыстæ аив кæсын зонын. Фæрстытæн дзуæппытæ бацæттæ кæнын. 

Къадзаты Станислав. «Нал и уалдзæгмææрхъæц»,

Джусойты Марат. «Уалдзæджы комы тæф…»
I. Хæдзармæ куыст сбæрæг кæнын.

II. Ног æрмæг.
1. – Цæуылнæ ис 1-аг æмдзæвгæйæн сæргонд? (Скъол-дзаутæ йын сæргонд хъуамæ сæхæдæг раттой.)

– Æркæсут нывтæм æмæ зæгъут, цæй тыххæй сты æмдзæвгæтæ?

2. Дзырдты нысаниуджытæ бацамонын: æрхъæц, тæдзынæг, къуыпа, æнæсысгæ, ронг, уадымс.

3. Скъоладзаутæ кæсынц Къадзаты Станиславы æмдзæвгæ.

4. Фæрстытæ æмдзæвгæйы мидисмæ:

– Цы хоны поэт зымæджы «кæрц»?

– Куыд ын фæласы уалдзæг йæ кæрц?

– Тæдзынæг цæссыгтæ цæмæн фестад?

– Цæимæ бары фыссæг уалдзыгон дымгæтæ? Цы пайда у ахæм абарст?

– Цавæр æнкъарæнтæ сæвзæрын кодта уалдзæг поэты зæрдæйы?

– Цæмæн фыссы стыр дамгъæйæ дзырдтæ: уалдзæг, зымæг, цин?

– Уæдæ ацы æмдзæвгæйæн цавæр сæргонд раттын æмбæлы?

5. Джусойты Мараты æмдзæвгæ бакæсын.

6. Фæрстытæ раттын:

– Цæмæй бæрæг у, поэт рагуалдзæгыл фыссы, уый?

– Кæимæ бары хуры тынты æмæ цæмæн?

– Цæуыл дис кæны поэт?

– Цы равдисиккат уæ нывты фæстаг строфамæ?

7. Скъоладзаутæ аив кæсынц æмдзæвгæтæ.

III. Нывтимæ куыст:
– Цæмæн равдыста нывгæнæг уалдзæг сылгоймаджы хуызы?

– Цавæр ахорæнтæй спайда кодта?

– 2-аг æмдзæвгæмæ цы ныв ис, уымæ хъуыдыйæдтæ æрхъуыды кæнут.

IV. Къадзаты Станиславы палиндром бакæсын:

       Уадымс мыдау.

– Палиндром цы у, уый-ма уæ зæрдыл æрлæууын кæнут.

– Цæуыл нæ ахуыр кæнынц палиндромтæ?

– Зынæрхъуыдыгæнæн сты æви æнцон?

– Сымах дæр-ма бафæлварут уалдзæгыл палиндромтæ æрхъуыды кæнын.

V. Хатдзæгтæ скæнын:
– Цавæр æнкъарæнтæ уæм сæвзæрд, æмдзæвгæтæ кæсгæйæ?

– Уалдзæджы рæсугъд нывтæ фенын уын цавæр дзырдтæ баххуыс кодтой?

– Цæмæн хъæуы адæймаджы æрдзы рæсугъддзинад уынын?

VI. Хæдзармæ куыст. Æмдзæвгæтæ аив кæсын зонын. Фæрстытæн дзуæппытæ раттын.

Скъодтати Эльбрус. «Разбуни»
I. Хæдзармæ куыст сбæрæг кæнын.

II. Ног æрмæг.
1. Нывы мидис радзурын.

Нывгæнæг цыхуызæн ахорæнтæй спайда кодта, уымæ скъоладзауты хъус æрдарын.

2. Дзырдуатон куыст: 

разбуни – дыргъдоны

фæлдзос – йæ фарсмæ

фæтки уон – цы хуызы уон

фæстедзаутæ – чындзхæсджытæ

зæлди гауз – кæрдæгæй гауыз

æрифтаудзæнæ – рафтаудзынæ

3. Фыццаг каст кæны ахуыргæнæг.

4. Æмдзæвгæйы мидис фæрстытæм гæсгæ равзарын:

1-аг строфа:
– Кæцæй цæуы мыды тæф? 

– Кæй схуыдта поэт Балион?

– Цæмæн дзы зæгъы афтæ?

 Киндзи нин цæуй.
2-аг строфа:
– Кæй хоны чындзхæсджытæ?

– Чындзы уæлхъус чи лæууы?

3-аг строфа:
– Чи сты Фæткъуон, Кæрдтуон, Цилауон?

– Цæмæн сты стыр дамгъæтæй фыст? Цы ауад уæ цæстытыл?

– Цæмæй сæ фæрсы Балион?

4-æм строфа:
– Цы схуыдтой бæлæстæ «зæлди гауз»?

– Цы у «зарди гага» та? (Балы гага).
5-æм строфа:
– Уалдзыгон бæлæстæй цæй дыв-дыв цæуы?

– Цы хоны поэт «уорс къæртрæзти»?

4. Скъоладзаутæ радгай кæсынц æмдзæвгæ.

III. Хатдзæгтæ скæнын:
– Поэт бал бæласы чындзимæ цæмæн абарста?

– Уалдзыгон бæлæсты уынд æм цавæр æнкъарæнтæ сæвзæрын кодта?

IV. Уыци-уыци базонын:
Æхсæрау – тумбул,

Мудау – адгин,

Къумбулау – сурх, 

Сæрдæ – кадгин. (бал)
V. Англисаг хъæлдзæг зарæг бакæсын.
Чындзхаст
Ис нæ сыхбæсты чындзхаст.


– Уæртæ урс къабаты Бындз,

Уадындз зары, стынг и хъазт


Ацыд Дзынгамæ чындзы.

Иутæ хъус-хъусы фæрсынц


– Цы, цы, цы? Цы загътай, цы?

– Чи у, чи у, чи у чындз


– Загътон афтæтæ: «Цыцы ацыд  







Чичимæ чындзы!»
– Цы уæм фæкаст худæг ацы зарæджы?

VI. Хæдзармæ куыст. Æмдзæвгæ аив кæсын зонын. 

Чеджемты Геор. «Арвы диссаг», 

I. Хæдзармæ куыст сбæрæг кæнын.

II. Ног æрмæг.
1. Скъоладзаутæ кæсынц уацмысы сæргонд, йæ авторы ном.

2. Нывимæ куыст:

– Цы уынут нывы?

– Кæй хуызы равдыста нывгæнæг мæй æмæ стъалыйы?

– Зæгъут-ма, ацы уацмыс йæ жанрмæ гæсгæ цавæр у?

– Цымæ дзы ныхас цæуыл цæудзæн?

3. Дзырдуатон куыст:

Арвы фидауц, Кæрдæджы  Стъалы, Куырдалæгон, тæлмы-тæ, æврагъ.

Ахуыргæнæг комментаритимæ кæсы уацмыс.

1-аг абзац:
– Кæд фæзынди Ног Мæй?

– Цæмæн æй схуыдта фыссæг «арвы фидауц»?

– Мæймæ хæстæг цæхæртæ цавæр стъалы скалдта?

– Зæгъут-ма, кæд вæййынц кæрæдзимæ хæстæг мæй æмæ Кæрдæджы стъалы?

2-аг абзац:
– Чи сæм каст дисгæнгæ?

– Кæм цæры Куырдалæгон æмæ цы куыст кæны?

– Цæуыл баныхас кодтой ус æмæ лæг?

– Цæмæй бæхуыйынмæ хъавыд Куарæ усгуры дзаумæттæ?

3-аг абзац:
– Цæмæн фефсæрмы Ног Мæй Куарæйæ?

– Цавæр сусæгдзинад ын раргом кодта Ног Мæй?

– Куарæ йын зæрдæ цæмæй бавæрдта?

– Куарæ уæ зæрдæмæ фæцыд? Цæмæй?

4-æм абзац:
– Куыд тагъд ацæттæ кодта Куарæ усгуры дзаумæттæ?

– Йæ дзаумæттæй йын гыццылгомау цы разынд?

– Цымæ цæмæн фæрæдыд Куарæ?

5-æм абзац:
– Цæуыл дис кодта Куарæ?

– Кæмæн ма бахуыдта дарæс ноджыдæр?

– Цæмæй бавæрдта зæрдæ Ног Мæйæн?

– Куыд ын сбарста йæ уæнгтæ?

– Цымæ ацы хатт дæр фæрæдидзæн Куарæ?

6-æм абзац:
– Куыд сæххæст кодта Куарæ йæ ныхас?

– Цæуыл нынкъард Ног Мæй?

– Цавæр куыст та бакодта Куарæ? Ацы хатт ын фæрæстмæ?

7-æм абзац:
– Цæуыл хъуыды кодтой Куырдалгон æмæ Куарæ?

– Цавæр хатдзæгмæ æрцыдысты?

– Цæуылнæ бацис Куарæйæн йæ бон Ног Мæйæн цухъхъа бахуыйын?

III. Хатдзæгтæ скæнын:
– Куыд ивта мæй иу хаттæй иннæ хатмæ?

– Цы базыдтат ногæй ацы уацмысæй?

– Цы ис аргъауы æцæг хабарæй? Æрымысæггагæй та?

IV. Уыци-уыци:
Раздæр фæууй æхсирфау,

Ку рацæруй – къерейау.

V. Хæдзармæ куыст. Уацмыс аив кæсын сахуыр кæнын. Аргъау текстмæ хæстæг хи ныхæстæй дзурын зонын. Уыци-уыцитæм дзуæппыты бæсты нывтæ скæнын.  

Уæлахизы бæрæгбон

Баситы Мысост. «Хъæбатыр Иссæ»

I. Хæдзармæ куыст сбæрæг кæнын.

II. Ног æрмæг.
1. Бацæуæн ныхас.

Фыдыбæстæйы Стыр хæсты уæлахиз куыд зынтæй бафтыд æмæ дзы ирон адæм цы сгуыхтдзинад равдыстой, уый тыххæй.

– Цæмæй хъуыстгонд у Ирыстоны Плиты Иссæ?

– Йæ царды хабæрттæй йын цы зонут?

– Зæгъут-ма, кæм ныгæд у Иссæ? Цы ран сты йæ цыртдзæвæнтæ?

– Цы ма ис нæ горæты йæ номыл?

3. Радзырд кæсы ахуыргæнæг.

4. Кæсгæ-кæсын амынд цæуынц дзырдтæ: бæхджын æфсæддонтæ, чъылдым, домæн, уацар.

5. Радзырды мидис фæрстытæм гæсгæ равзарын:

– Кæдæм тагъд кодтой Иссæйы æфсæдтæ æмæ цæмæн?

– Цавæр хъуыды фæзынд ирон инæлары сæры?

– Куыд æмбарут æмбисонд: «Тасдзинадæн стыр цæстытæ ис»?

– Иссæ æмæ знаджы афицеры æхсæн цы ныхас рауад?

– Цы бадомдта Инæлар знагæй?

– Куыд бафтыд Иссæйы æфсæдты къухы знаджы горæт?

– Цы дзуапп радта уацайраг инæларæн Иссæ?

6. Уацмыс рольтæм гæсгæ бакæсын.

7. Æмбисæндты хъуыды равзарын:

Хæстон лæг мæлæтæй нæ тæрсы.

Хъæбатыр хæсты быдыры рабæрæг вæййы.

Дæ лæгдзинад ныхæстæй нæ, фæлæ хъуыддæгтæй равдис.

Æппæтæй тыхджындæр зонд у.

– Уацмысы хъуыдымæ дзы кæцы æввахсдæр у?

III. Хатдзæгтæ скæнын:
– Цæмæн хуыйны Фыдыбæстæйы Стыр хæст афтæ?

– Цы базыдтат Плиты Иссæйы хæстон хъуыддæгтæй?

– Цæй руаджы фæуæлахиз ирон инæлар знагыл?

IV. Хæдзармæ куыст. Уацмыс хи ныхæстæй дзурын зонын. Рольтæм гæсгæ йæ аив кæсын сахуыр кæнын. Ныффыссын цыбыр радзырд нæ хъайтартæй сæ иуыл. 

Дзаттиаты Тотырбег. «Илитæ»
I. Хæдзармæ куыст фæрстыты руаджы сбæрæг кæнын.
1. – Цы базыдтат Фыдыбæстæйы Стыр хæсты тыххæй?

– Чи уыд Плиты Иссæ?

– Цæмæн ис нæ горæты Иссæйы номыл уынг æмæ цырт-дзæвæнтæ?

2. Скъоладзаутæ цы радзырдтæ ныффыстой, уыдонмæ бай-хъусын.

II. Ног æрмæг.
1. Ахуыргæнæджы раныхас Дауыраты Илитæйы сгуыхтдзинæдты фæдыл.

2. Нывимæ куыст.

– Цы уынут нывы?

– Цавæр хæдтæхджытæ сты æмæ сæ цæмæ гæсгæ базыдтат?

– Нывмæ хъуыдыйæдтæ æрхъуыды кæнут.

2. Уацмыс кæсы ахуыргæнæг. Кæсгæ-кæсын дзырдты ны-саниуджытæ бацамонын: штаб, æнæрвæссон дзагъултæ, тугдзых.

3. Фæрстытæ раттын:

– Куыд бахауд немыцаг тæхæг мæхуæттæм уацары?

– Куыд дардта йæхи?

– Цæуыл дзурæг у, йæ риу æфсæйнаг крестытæй æхгæд кæй уыд, уый?

– Куыд æмбарут хъуыдыйад «Мах ын йе ’взаг райхалын кæндзыстæм»?

– Куыд архайдтой махуæттæ немыцаджы æвзаг «райхалын»?

– Цæуыл ныддис кодта фашист?

4. Рольтæм гæсгæ каст.

5. Æмбисæндты хъуыдыйыл бакусын:

Знагмæ хъæддых куы нæ фæлæууай, уæд дын фыдбылызтæ сараздзæн. 

Адæмы бон бирæ у.

III. Хатдзæгтæ скæнын:
– Кæцы хæсты цаутæ равдыста фыссæг йæ уацмысы?

– Чи уыд Дауыраты Илитæ?

– Кæй ма зонут, Фыдыбæстæйы Стыр хæсты чи архайдта, уыцы сылгоймæгтæй?

IV. Хæдзармæ куыст. Уацмыс аив кæсын зонын. 

Бесаты Тазе. «Цыколайаг лæппутæ»
I. Хæдзармæ куыст сбæрæг кæнын.

II. Ног æрмæг.
1. Бацæуæн ныхас.

Фыдыбæстæйы Стыр хæсты фæмард 20 милуан адæймагæй фылдæр. Ахæм уæззау хæст зæххыл никуыма  æрцыд. Адæм сыстадысты Райгуырæн бæстæ бахъахъхъæнынмæ æмæ фæуæлахиз сты знагыл. Суанг ма сывæллæттæ дæр систы хæстонтæ. Абон базондзыстæм Гасанты æфсымæрты хъæбатырдзинады тыххæй.

3. Дзырдуатон куыст: тæнзæрдæ, хъæусовет, комендатурæ, емынæ, топпы кæсæн, мысан.

3. Радзырды I-аг хай кæсынц скъоладзаутæ радгай.

4. Фæрстытæ раттын:

– Дзафийы зæрдæйы тас кæд бацыдис?

– Цæуыл ныхас кодтой уазæг лæппу æмæ Ханафи?

– Куыд тыхсти мад? Цæмæ бæллыди?

– Уыцы рæстæг Ханафи та кæм уыди æмæ цы куыста?

– Цавæр хъуыды уыд йæ сæры?

– Куыд бамбæрстат тексты фæстаг хъуыдыйад?

5. Радзырды II хай скъоладзаутæ кæсынц радгай.

6. Фæрстыты руаджы йын йæ мидис сбæрæг кæнын:

– Кæй агуырдта Омарби?

– Кæдæм алыгъд, гæрæхтæ куы фехъуыста, уæд?

– Цы радзырдта лæппу йæ мадæн?

– Кæй æрцахстой гитлеронтæ?

– Омарби ахæстоны йæхи куыд дардта?

– Кæд ын æрцахстой йæ мады та?

– Цæуыл мæт кодта Дзафи?

– Цæмæн æрыздæхт Ханафи хъæумæ?

– Кæдæм аластой мад æмæ йæ дыууæ лæппуйы?

– Кæм рахизын кодтой немыцæгтæ Дзафийы?

– Цæуыл цин кодта фæндагыл Ханафи?

– Цавæр æвирхъау хабар бакодтой фашисттæ лæппутæн?

– Цы фесты гитлеронтæ сæхæдæг та?

– Кæм баныгæдтой Омарби æмæ Ханафийы?

II. Беседæ радзырды сæйраг архайджытыл:
– Чи сты радзырды сæйраг архайджытæ?

– Цавæр миниуджытæ бафиппайдтат Ханафимæ?

– Цæмæй бæрæг у, Ханафи йæ хъæуы адæмы бирæ кæй уарзта, уый?

– Мæлæтæй кæй нæ тарст, уый та кæд бамбæрстат?

III. Æмбисонды хъуыды равзарын:
     Хæсты боны сгуыхтæн йæ кад æнустæм цæры.

IV. Хатдзæгтæ скæнын:
– Цæй тыххæй у ацы уацмыс?

– Ханафи хъæдмæ куы алыгъд, уæд ма хъæумæ цæмæн æрыздæхт?

– Чи ма равдыста хæсты рæстæджы сывæллæттæй хъæба-тырдзинад?

V. Хæдзармæ куыст. Радзырдмæ пълан саразын æмæ йæ пъланмæ гæсгæ хи ныхæстæй дзурын зонын.

Цæрукъаты Валодя. «Æнæном салдат»

I. Хæдзармæ куыст сбæрæг кæнын.
Уацмыс пъланмæ гæсгæ хи ныхæстæй радзурын.

1. Гитлеронтæ Цыколайы.

2. Роберт æрра сырдау лæбуры адæммæ.

3. Фæцыдис æртæ гæрахы.

4. Омарби æмæ Дзафи фашистты къухы.

5. Ханафи фæрæдыд.

6. Сабиты баныгæдтой Цыколайы.

II. Ног æрмæг.
1. Бацæуæн ныхас.

– Кæй хонынц æнæном салдат?

– Кæм ис æнæном салдаты сæйраг цыртдзæвæн?

2. Æмдзæвгæ фыццаг каст кæны ахуыргæнæг.

3. Æмдзæвгæйы мидис фæрстыты руаджы сбæрæг кæнын:

– Цæмæн хонынц салдаты æнæном?

– Цавæр сгуыхтдзинад равдыста æнæном салдат?

4. Райхалын нывы мидис.

5. Скъоладзаутæ радгай кæсынц æмдзæвгæ.

III. Хæдзармæ куыст. Æмдзæвгæ аив кæсын зонын. Фæрстытæн дзуæппытæ бацæттæ кæнын.

Цæгæраты Гиго. «Иумæйаг у зæхх»
I. Хæдзармæ куыст сбæрæг кæнын.
1. Рацыд æрмæгæй хатдзæгтæ скæнын.

II. Ног æрмæг.
1. Бацæуæн ныхас.

– Æмдзæвгæ хæст æви сабырдзинады тыххæй у? Цæмæн уæм афтæ кæсы?

– Райхалут нывы мидис.

2. Дзырдуатон куыст: фыдæх, хъысмæт, ихзæй, домын.

3. Скъоладзаутæ сæхинымæр, стæй та хъæрæй кæсынц æм-дзæвгæ.

4. Фæрстытæ:

– Цæмæ сиды поэт йæ уацмысы?

– Кæцы дзырд дзы æмбæлы арæхдæр æмæ цæмæн?

– Ссарут  алы строфайæн дæр йæ сæйраг рæнхъ.

Рафыссут сæ уæ тетрæдтæм.

Иæмæйаг у зæхх.

Иумæйаг у арв.

Иумæйаг у Хур.

– Разы стут поэтимæ? Цæмæн?

– Цæй тыххæй зæгъы автор ацы ныхæстæ:

Адæмтæн нæма у

Иумæйаг сæ зард.
– Уырны уæ, искуы адæмтæн сæ зард иумæйаг кæй суы-дзæн, уый?

III. Хатдзæгтæ скæнын:
– Цы зæгъынмæ хъавыд поэт, йе ’мдзæвгæ афтæ кæй схуыд-та, уымæй?

– Цы фыдбылызтæ хæссы хæст адæмæн?

– Æрхæссут æмбисæндтæ æмдзæвгæйы хъуыдымæ.

Строфа у æмдзæвгæйы хай. Вæййы дзы æххæст ныв æмæ æххæст хъуыды. Строфатæ вæййынц дыгай рæнхъонтæ, æртыгайрæнхъонтæ, цыппæргайрæнхъонтæ æмæ афтæ дарддæр. Строфайы бæсты ма фæзæгъынц куплет дæр.

IV. Хæдзармæ куыст. Æмдзæвгæ аив кæсын зонын. Чиныджы фæрстытæн дзуæппытæ бацæттæ кæнын.

КÆМ РАЙГУЫРДТÆН, МÆХИ КÆМ БАЗЫДТОН
Гæдиаты Цомахъ. «Цæмæн æй уарзын æз мæ Фыдыбæстæ?»

Къадзаты Станислав. «Фыдыбæстæ»
I. Хæдзармæ куыст сбæрæг кæнын.
1. Текст хи ныхæстæй радзурын.

2. Нæ адæмы историйæ иу цалдæр цауы бакæсын.

II. Ног æрмæг.
1. Бацæуæн ныхас.

– Гæдиаты Цомахъы уацмысы сæргонды цы фарст ис, уымæн дзуапп раттут.

– Цы уæм фæкаст нывы æнахуыр? Радзурут ын йæ мидис.

2. Дзырдуатон куыст: зæлдаг, уддзæф, æврагъ, бабукъ, хæс.

3. Скъоладзаутæ сæхинымæр, стæй та хъæрæй кæсынц Гæдиаты Цомахъы уацмыс.

4. Йæ мидис ын фæрстытæм гæсгæ равзарын:

– Цæмæн зæгъы поэт цъититæй афтæ: «Фæлгæсынц рухс цæстæй»?

– Цавæр нывтæ ауад уæ цæстытыл, къæдзæхтæ æмæ кæмтты тыххæй кæсгæйæ?

– Хæххон дон хъæлæба цæмæн кæны?

– Куыд равдыста фыссæг хохаг хъæутæ?

5. Къадзаты Станиславы æмдзæвгæ «Фыдыбæстæ».

– Цæмæн хоны поэт нæ Райгуырæн бæстæ «мыды бæстæ», «фынты бæстæ»?

– Куыд æмбарут рæнхъытæ?

 Фыдыбæстæ – фыды хæрзтæ,

   Фыдыбæстæ – фырты хæстæ.
– Цавæр хæсты кой кæны поэт?

6. Скъоладзаутæ аив кæсынц æмдзæвгæтæ.

III. Нывмæ хъуыдыйæдтæ æрхъуыды кæнын.

IV. Хатдзæгтæ скæнын:
– Цавæр рæсугъд бынæттæ федтат нæ Райгуырæн бæстæйы?

– Цы хæстæ ис сымахæй алкæй раз дæр?

– Цæмæ гæсгæ ис зæгъæн, ацы фысджытæ сæ бæстæ æцæгæйдæр кæй уарзынц, уый?

V. Хæдзармæ куыст. Уацмыстæ аив кæсын зонын. Ирыстоны хъæутæй иуыл цыбыр радзырд ныффыссын.

Бзарты Руслан. «Ирыстон»
I. Хæдзармæ куыст сбæрæг кæнын.

II. Ног æрмæг.
1. Ахуыргæнæджы раныхас. Нæ рагфыдæлтæ уыдысты скифтæ, сæрмæттæ, алантæ. Уыдысты бирæ. Цардысты зæххы къорийыл алы рæтты. Ныууагътой нын хъæздыг истори æмæ культурæ.

2. Дзырдуатон куыст: къæпхæн, къада дæттæ, згъæр, удуæлдай.

3. Текст кæсы ахуыргæнæг.

4. Уацмысы мидис фæрстытæм гæсгæ равзарын:

– Кæм æрбынат кодта нæ Райгуырæн бæстæ?

– Кыд хуыйнынц йæ дыууæ хайы?

– Цавæр стыр цæугæдæттæ ис Ирыстоны?

– Рагзаманты хохæгтæн уыдон цы пайда хастой?

– Кæм æрбынат кодтой нæ сæйраг сахартæ æмæ цæмæн?

– Рагæй фæстæмæ нæ фыдæлтæ цы куыстгæнæг уыдысты?

– Куыд хуыдтой раджы ирæтты? Ирыстоны та?

– Кæд сарæзтой нæ фыдæлтæ паддзахад сæхицæн æмæ цæмæй хъуыстгонд уыд уый?

– Кæцæй нæм æрхæццæ сты нæ герб æмæ нæ тырыса?

– Цы у нæ гербы сæйраг мидис?

– Нæ тырысайы æртæ хуызы та цы амонынц?

5. Скъоладзаутæ радгай кæсынц текст.

III. Нывимæ куыст.

IV. Уацмыс хи ныхæстæй радзурын. Фæйнæгыл æнцой-гæнæн дзырдтæ ныффыссын æмæ сæ спайда кæнын:

Ирыстоны дыууæ хайы, Терк æмæ Леуахи, Дзæуджы-хъæу æмæ Цхинвал, рагон бæстæ, рагфыдæлты цард, аллон адæм, Аллон бæстæ, паддзахад, герб, тырыса.

V. Хатдзæгтæ скæнын:
– Куыд хуыдтой раджы нæ адæмы?

– Кæд æмæ цавæр паддзахад сарæзтой нæ фыдæлтæ?

– Цы нысан кæнынц нæ герб æмæ нæ тырыса?

– Цæмæн зæгъы автор афтæ: «Нæ фыдæлты къухы бафтыд бирæ уæлахизтæ, бирæ бавзæрстой фыдæбæттæ дæр»?

VI. Хæдзармæ куыст. Уацмыс текстмæ хæстæг дзурын са-хуыр кæнын. Нæ фыдæлты цардæй иу цау тетрæдты ныффыссын.

УÆЛÆМХАСÆН ÆРМÆГ
Чеджемты Геор. «Курагаты хæрздæф»

I. Хæдзармæ куыст сбæрæг кæнын.

II. Ног æрмæг.
1. Ахуыргæнæджы раныхас. Хæст стыр зиан æрхаста æнæхъæн бæстæйæн. Ныппырх сты хæдзæрттæ, куыстуæттæ. Алцыдæр хъуыдис ногæй саразын. Адæм цардысты мæгуыр. Зындзинæдтæ æвзæрстой сывæллæттæ дæр.

2. Дзырдуатон куыст: мæзджыт, сæйраджыдæр, цæвиттон, сатæг, фазыл.

3. Радзырдæн йæ I хай радгай кæсынц скъоладзаутæ.

4. Фæрстытæ йæ мидисмæ:

– Уацмысы ныхас кæй номæй цæуы?

– Цавæр хъæуы кой кæны фыссæг?

– Цæмæй рæсугъд у йæ райгуырæн хъæу?

– Бынтон рæсугъд та кæд æмæ цæй тыххæй вæййы?

– Куыд хоны фыссæг йе ’мзæххонты?

– Цæмæй бæрæг у, арыхъхъæгтæ куыстуарзаг сты, уый?

– Цæмæй фæрухсдæр сæ цард адæмæн?

– Сывæллæтты бон-иу алы хатт киномæ бацæуын цæуылнæ уыд?

5. II хай кæсы ахуыргæнæг.

– Цæмæн скуыдта Петка?

– Цы сгуыхтдзинад равдыста Петкайы фыд хæсты?

– Фыд-иу йæ фыртæн арæх цы дзырдта?

– Цæй тыххæй смæсты уыцы изæр хæстон лæг æмæ цы сфæнд кодта? 

– Дуаргæс гæххæтты цы бакаст? Куыд загъта йе ’мбалæн?

III. Нывтимæ куыст.

IV. Рольтæм гæсгæ радзырды II хай бакæсын.

V. Хатдзæгтæ скæнын:
– Цавæр фыдбылызтæ æрхаста адæмæн хæст?

– Уыцы гæххæттæн ахæм тых цæмæн разынд?

VI. Хæдзармæ куыст. Радзырд аив кæсын сахуыр кæнын.

Фæлхат кæныны урок
I. Ныхас рацыд æрмæгыл.
– Цавæр уацмысæй сты ацы рæнхъытæ?

Хур арæхдæр тавы,

Ысулæфыд зæхх...

– Чи у йæ автор? Зæрдывæрдæй-ма йæ радзурут.

– Чи ныффыста уалдзыгон æрдзы тыххæй? Куыд хуыйнынц сæ уацмыстæ?

– Скъодтати Эльбрусы æмдзæвгæ «Разбуни» кæсгæйæ уæ цæстытыл цы ауад? Цавæр ныв тынгдæр бадардтат уæ зæрдыл?

– Чи банымадта зæхх æппæтæй хуыздæрыл, уалдзæг − æппæтæй рæсугъддæрыл, фæззæг та – æппæтæй хъæздыг-дæрыл? Куыд хуыйны аргъау? Аргъау литературон у æви адæмон?

– Цавæр æрвон аргъау бакастыстут? Чи у йæ автор? Аргъауæй ногæй цы базыдтат?

– Кæй базыдтат Фыдыбæстæйы Стыр хæсты хъæбатыртæй?

– Хæст адæмæн цы фыдбылызтæ æрхаста?

– Чи ныффыста уый тыххæй?

– Нæ райгуырæн зæххыл хæстонты номыл цавæр цырт-дзæвæнтæ ис?

– Цы базыдтат нæ адæмы историйæ? Нæ герб æмæ нæ тырысайы æртæ хуызы цы амонынц?

II. Конкурс «Æмбисæндтæ кæронмæ ахæццæ кæнут».
Мады рæвдыд ничи…

Уалдзæг рæсугъд у дидинджытæй,

          ……………………………………..

     Хæстон лæг мæлæтæй…

     Знагмæ хъæддых куы нæ фæлæууай, …

     Йæ райгуырæн бæсты чи нæ цæры, 

     ……………………………………….

– Цавæр уацмысты хъуыды æвдисынц?

III. Нывтимæ куыст. Чиныджы кæрон цы нывтæ ис, уыдонмæ æркæсын. Зæгъын, цавæр уацмыстимæ баст у сæ мидис. Нывтæй иумæ гæсгæ сочинени ныффыссын.

IV. Дзырдтæ хъæугæ дамгъæтæй баххæст кæнын. Тетрæдтæм сæ рафыссын æмæ сæ хæдзары уырыссаг æвзагмæ ратæлмац кæнын. (Кæс чин. сыфмæ).  

